
Algosanit

Go mun muitaliS§gohten olbmuide ahte diggun ¢allit masterc¢allosa mas guorahalan gudeladje
heteronormativitehta boahtd ovdan sami ¢appagirjjalasvuodas, de eai lean gallis geat
dakkavide ipmirdedje maid mun dainna oaivvildan. 99 % véstidedje munnje: “Hetero-mii?
Mii bat dat lea?”” Go viggen cilget mii heteronormativitehta lea, de muhtimat orro imastallame
ahte gudeladje bat dat lea relevanta sdmi ¢appagirjjalaSvuoda ektui ja earat fas imasStalle ahte
gudeladje bat dat lea relevanta obanassiige. Muhtimat gal diedusge lohke ahte orro gelddolas
ja dehalas fadda, muhto oppalohkai véasihin ahte dat lea juoga man birra eanas olbmot eai
diede nu olu. Dat bovttii mus callinmovtta vel eambbo, go ipmirdin man Cihkosis dat 4ssi lea
mii rievtti mielde birastahtta min juohke guovllus. Heteronormativitehta lea nu dabalas ahte
mii eat oba jurdda$ ge dan birra. Dat lea oassin min beaivvala$ eallimis, min kultuvrras, das
movt mii ovttastallat ja movt mii gulahallat. Dat lea maiddai oassin min nasSuvnnala$ lagain
ja njuolggadusain. Danne lea mu mielas miellagiddevas ja méavssolas dutkat dan fatta
darkileappot, go dat vaikkuha nu olu olbmuide ieSgudetgeladje.

Vaikko ies§ fadda lei munnje oahpis ovdalacéas, de lean ¢allinbarggu oktavuodas
goitge oahppan hirbmat olu. Lean beassan ¢ieknudit guovddas teoriijaide ja metodaide, ja lean
maiddai oahppan struktureret sihke aiggi ja jurdagiid. Lea oalle gaibideaddji proseassa
leamas, ja easka dal go ovdaséni ¢alan, manyel go buot eardin lean geargan, livé¢en ieZan
mielas laddan algit. Muhto nie hal proseassat varra galget ge leat.

Haliidan giitit iezan doaimmalas ja ¢eahpes bagadalli Harald Gaski, gii alo lea leamas
nu jodan ja gearggus ravvet ja veahkehit vaikko muhtomin lea leamas nuppe bealde abi. Du
bargovuohki lea duodai doalahan mu leavttu badjin, ja lean hui duhtavas ja giitevas
ovttasbargguin. Haliidan maiddai giitit iezan bearrasa, erenoamazit iezan oappaid Inger-marie
Oskal ja Karen Anne Oskal Eira, ja buot ustibiid go lehpet gierdevaccat leamas das alo ja
movttiidahttan mu vaikko mun davja ndddahan ruovttus in ge astta baljo gafe ge jugistit
dinguin. Ammahal dal rivdet 438it? Loahpas haliidan giitit Ann-Mari Andersen, gii lea leamas
mu dehaleamos movttiideaddji. Du haga in livéce suige oba algan ge masterii.

Savan héavskes lohkama, ja ahte ¢alus bovttasii eambbo dihtomielalasvuoda

heteronormativitehta harrai.

Berit Margrethe Oskal

Guovdageaidnu, miessemannu 2015

«Na manne nieida boares biigan bahcan lea? Na manne son ii boazobartniin nditalan? ” Nie ¢uodja
manemus vearsa dovddus “Eatni nieida”-luodis masa Niiles-Jouni Aikio lea ¢allan saniid 70-logus
(Edstrom j.e.1995:24-25). Nieidda eatnis orru leamas ¢ielga vuorddmus ahte nieida livecii galgan
boazobartniin naitalit, ja dakkar vuordamusat leat oallugiidda sami servodagas oahpes assit ain dal.
Dén dutkamusas diggun ge guorahallat movt heteronormativitehta boahtd ovdan sami
¢appagirjjalasvuodas. Heteronormativitehta lea doaba mii ¢ilge gudelddje servodat bajida
heterofiliija lunddolazZan ja normalan, ja eara seksualala$ sojuid fas atna eahpelunddolazzan ja
spiehkastahkan (Lorentzen & ja Miihleisen 2006:146-148). Heteronormativitehta sisttisdoalla
maiddai dan diehttelas-atnima ahte visot mailmmi olbmuid sahtt4 sirret guovtti aibbas cielga

eallimis mat leat luonddus juo mearriduvvon. Aidna “normala” eallinvuohki heteronormativitehta
mielde lea nappo dievdoolbmo ja nissonolbmo gaskka. Arvideames liv&ii nieidda eadni miha
buorebut udnon nieidda boares biigan bahcit go omd. nuppiin nissonolbmuin naitalit.

Mii geat leat bajasSaddan sami mailmmis, dovdat diedusge bures dan sohkabealvuogadaga
mii mis lea. Mii eallit dainna beaivvalac¢¢at, mii hupmat dan birra, mii bajasgeassit manaideamet
dan vuodul ja mii lohkat dan birra ¢appagirjjalasvuodas — muhto mii eat jurddas dan birra. Mii leat
veaha$ calmmehuvvan daidda struktuvrraide mat leat das njuolga min ovddabealde. Heterofiliija lea
norbma eanas servodagain, ii dusSe Samis, ja dat boahtd ovdan maiddai juridihkala$ lagain,
buresbirgenortnegiid ruhtadeamis ja juogadeamis jna. (Lorentzen & Miihleisen 2006:147). Eanas
servodagat leat huksejuvvon arbevirolas sohkabealjurddaseami mielde, muhto seammas dat
jurddaSeapmi olggusta homofiillaid ja eara LHBT'-olbmuid servodagas ja stigmatisere sin
earalaganin, artegin ja eahpenormalan. LHBT-olbmot Saddet 4lo Cielggadit ieZaset eallinvuogi go
deaivvadit odda olbmuiguin, ja ballet davja olbmuid reakSuvnnain danne go spiehkastit
heteronorpmas. Dat sahtta dahkat ahte oallugat valljejit ¢iegadit iezaset privahta eallima omd. sogas
ja bargoustibiin danne go ballu Sadda lossa noaddin. Heteronormativitehta dutkan ja ¢almmustahttin

sahtta veahkkin dekonstrueret dan jurddasanvuogi.

Duogas dasa go lean valljen juste dan fatta dutkat, lea go mun lean sami romanaid ja noveallaid
logadettiin fuomasan ahte sami Cappagirjjalasvuodas lea unnan c¢allojuvvon homofiliija ja eara

seksualalag sojuid birra. Aidna sami girji maid lean gavdnan mii giedahalla homofiliija, lea Sigbjern

1 LHBT = lesbat, homofiillat, bifiillat ja transaolbmot



Skédena girji Ihpil - Lahppon mandid bestejeaddji. Dét girji lea nuorra sdmi nieidda birra gii lea
lesba. Mudui orrot LHBT-4assit leame aibbas ¢ihkosis, ja molssaevttolas eallinvuogit oppalohkai eai
oro leame nu dabalac¢at sami Cappagirjjalasvuodas. Dat fuomaSupmi bovttii beroStumi dutkat 4ssi
darkileappot. Haliidin diehtit lea go heteronormativitehta mihtilmas sami girjjalaSvuodas.

2009:s iskkadeami sdmi homofiillaid eallindili birra, man namma lea Lesbiske og homofile i Sapmi.
En narrativ levekdrsundersokelse (Grenningsater & Nuland 2009). Déan iskkadeami konkluSuvdna
lea ahte lesba ja homofiila sdpmelaccat lea joavku man birra ii baljo oktage huma, ja
sohkabealrollat, bearaS¢anastagat, osku, arbevierut, vealaheapmi ja ovdagattut dahket vattisin
dovddastit iezas lesban dahje homofiilan sami birrasiin. FAFO diehtogaldun leat gévcci lesba ja
homofiila sapmelacca geat muitalit iezaset eallinhistorjjaid. Sii lea olbmot geat rahpasit ellet juogo
lesban dahje homofiilan sihke buriid ja heajos vasdhusaiguin, ja sis leat ieSgudetlagan vasahusat
bearrasiid, ustibiid ja lagasbirrasiid ektui. Eallinhistorjjat dattetge duodastit ahte muitaledd;jiin leat
garra vasahusat, ja muitalit duodalas ovdamearkkaiguin movt sii leat lihccojuvvon danin go leat
valljen rabasvuoda iezaset identitehta dafus. Vaikko eanas muitaleddjiin dal lea buorre eallin, de lea
geaidnu leamas lossat ja moalkai, ja duodasta ahte dohkkeheaddji ja fatmmasteaddji miellaguottuid
homofiillaid ja lesbaid ektui ii oac¢o barggakeahtta. (Grenningsater & Nuland 2009:13.)

FAFO nanne maiddai ahte samit leat dassazii measta oalat «vajalduvvany dutkamusain main
leat dutkan homofiillaid ja lesbaid dildlaSvuoda. Nu Sadda maiddai dutkan ovdamearkan das movt
sii leat oaidnemeahttumin dahkkojuvvon, ja vaikkuhus lea ahte odne illd gavdnojit diedut sin
eallindili birra (Grenningsater & Nuland 2009:7). Girjjalasvuoda ohcamis in leat ge gadvdnan galle
servodatdiedalas dutkamusa mat guoskkahit sipmelas LHBT-olbmuid. Go bargagohten ddinna
dutkamuSain, de gavdnen dusSe ovdalis namuhuvvon FAFO-raportta ja vel sosiologa Merethe
Giertsena (2002) artihkkala “En minoritet i minoriteten. Homofile i samiske miljo og samer 1
homofile milje”, mii giedahalld movt lea eallit minoritehtan minoritehta siste. Calidettiin ilmmai vel
goalmmat, master¢alus man Ane Hedvig H. Lovold (2014) lea ¢allan UiT eamialbmotsuorggis sami
kultuvrra, bonju soju ja sohkabeal-identitehta birra, mas son konkludere ahte heteronormativitehta
lea hui guovddazis Samis erenoamazit asSiin mat gusket dievdduid ideala maskulinitehtii ja
leastadianismii.

Olles olmmoslogu ektui diehttelasat eai leat sapmelas lesbat ja homofiillat nu stuora joavku,
muhto lea dattetge joavku masa oalle manggas gullet. Ii oktage diede sdpmelaccaid logu, muhto
dabalas merostus lea ahte leat badjela$ 40 000 sapmelacca Norggas. Samiid gaskkas lea maid vattis
meroStallat gallis leat lesbat ja homofiillat danne go sapmelaccaid lohku ii leat nu darkil. Lea
dabalas merostallat ahte lesbaid ja homofiillaid lohku lea gaskal 3 ja 5 proseanta olles olmmoslogu

ektui. Jus navdit ahte leat 40 000 saipmelacca Norggas, ja geassit eret muhtin mandid, ja merostallat

gaskal 3—5 proseanta ravisolbmuid logu ektui, de einnostit ahte leat gaskal 1000 ja 1500 sapmelacca
geat leat lesbat ja homofiillat. Dat leat oalle olu olbmot geaid stuoraservodat lea measta oalat
dagahan oaidnemeahttumin. (Grenningsater & Nuland 2009:7.)

Lea gal 6 jagi aigi go FAFO iskkadeapmi ¢adahuvvui, ja 13 jagi digi go Merethe Giertsena
artihkal lea ¢allojuvvon, muhto bohtosat leat digeguovdilat ain dal. Dan duodastit earret eard Anne
Hedvig H. Levold aiddo almmuhuvvon masterdutkamus ja Queering Sapmi-proseavtta girji,
Queering Sapmi — Sami muitalusat mat rihkkot norpma (Bergman & Lindquist 2013), mas leat
govvadusat sami homofiillaid eallinmuitalusain. Vaikko dat mapit girji ii leat makkérge akademala$
dutkamusaid, de ¢4jeha goitge ahte oallugat ain ellet vattis dilis.

Mun haliidan geahc¢céalit namuhuvvon dutkamusaid ja proseavttaid bohtosiid Catnat oktii
sami ¢appagirjjalasvuodain. Sahttd go sami homofiillaid dilli leat vattis danne go sami
¢appagirjjalasvuohta, ja nu maiddai sdmi servodat man girjjalasvuohta speadjalasta, lea erenoamas
heteronormatiiva? Cappagirjjalasvuohta han lea servodaga speajal, ja romanat ja noveallat govvidit
aigeguovdilis servodagaid ja olmmoslas gaskavuodaid.

Lea gal diedusge vejolas problematiseret ahte sahtta bat sami ¢appagirjjalasSvuohta duodai
speadjalastit servodaga go lea nu unni ja go almmuhuvvojit nu unndn sami girjjit, muhto lea goitge
Cielggas ahte das lea juogaldgan mearkkaSupmi servodagas dan bokte go girjjit giedahallet oahpes
assiid oahpes gillii. Dan dafus lea girjjalasvuohta speajal, ja nubbi lea media. Media lohkamis maid
vuhtto, seammaladje go girjjala§vuodas, ahte lea unndn mii ¢allojuvvo homofiliija birra. Jus leazza
mihkkege, de lea ddbalaccat bihtas dusse dalle go leat doalut, festivalat dahje erenoamas
dahpahusat. Mudui eai ¢4le. Dan dafus soitet goappaSat speadjalat veahas ragadan eai ge doaimma
nu bures go galggasedje go visot servodatbealit eai boade ovdan. Dahje nuppeladje; speadjalat
doibmet, muhto servodat ie§ dat i1 buvtte oidnosii buot beliid go homofiila eallinvuogit leat nu
javkosis.

Mun diedusge in leat media birra ¢allime, vaikko livecii gal dinnas analyserema veara dat
maid, muhto diggun iezan dutkanbarggus ¢ieknudit dasa ahte manne molssaevttolas eallinvuogit
leat nu Cihkosis ¢appagirjjalasvuodas. Dan dagan dan bokte ahte guorahalan mii lea norbma sami
¢appagirjjalasvuodas dasa mii guoska sohkabeliid rollaide ja vuorddmusaide. Maid mearkkasa leat
nieida ja maid mearkkasa leat bardni dain sami servodagain maid sami ¢appagirjjalaSvuohta
govvida, ja movt govviduvvojit dat bealit saimi girjjalasvuodas maid FAFO-iskkadeapmi, Merethe
Giertsen, Anne Hedvig H. Levold ja Queering Sapmi-proSeakta namuhit sivvan dasa go
homotfiillaid dilli lea vattis?

Sami servodagas lea darbu juohkeldgan dutkamii, maiddai nu goh¢oduvvon queer’-

dutkamii, danne go dat lea hui unnan dutkojuvvon ovdal Samis. Nu go ovdal lean namuhan, de lean

2 Oktasa$ doaba mii fitmmasta seksudla- dahje sohkabealminoritehtaid mat eai heive heteroseksualitehta rdmmaide.

dusse golbma dutkamusa gavdnan. Dasto gavdnojit muhtin dutkamusSat oppalas sami
sohkabealrollaid harrai. Asta Balto lea ee. girjjis Sami mandid bajdsgeassin nuppastuvva (1997)
dutkan sdmi manaid bajasgeassima ja sohkabealrollaid, ja artihkkalis ”Ruhtagiehta’ ja ‘Ballobiigd’.
Sohkabealrollat ja kontrolla ovtta sdmi birrasis” (1991) lea son guorahallan sohkabealerohusaid
sami servodagas ja gudeladje nieiddaide ja bartniide leat ieSgudetlagan vuordamusat. Vuokko
Hirvonen (1999) ges lea dutkan nissonidentitehta doavttirgradacéallosistis Sameeatnama jienat.
Inger Marie Kristine Nystad (2003) lea dutkan bartniid sajaddaga sami servodagas girjjis Mannen
mellom myte og modernitet ja Vegard Nergard lea ¢allan artihkkala sdmi mandid bajasgeassima
birra; Fler-foreldre-systemet i samisk barneoppdragelse (2011). Solveig Joks ges lea dutkan
nissonolbmo rolla boazodoalus artihkkalis Boazodoalu mahtut aiggis aigai - Etniid doaibma
drbevirolas oahpaheamis boazodoalus (2007).

Norggas mudui gavdnojit muhtin queer-dutkamusat, muhto eai leat nu olu dat ge. Lean
gavdnan guokte mat mu barggu ektui leat leamas relevanttat. Vuosttas lea Sissel Lilletvedt
masterdutkkus erenoamaspedagogihkas, Det utematiserte kjonnet. En analyse av
spesialpedagogikkens heteronormative forutsetninger (2007), mii maiddai giedahalla
heteronormativitehta girjjalasvuodas. Dat dutkkus dattetge giedahalla fagagirjjalasvuoda ii ge
¢appagirjjalasvuoda, ii ge das leat samivuohta gudegeladje faddan. Nubbi lea Hilde Tvedt Nord
mastercalus lingvistalas ja davviriikkalas oahpus, Queer teori, queer analysestrategi.
Kjonnsballade i Pernille Fischer Christensens En Soap (2008). Dat dutkkus ges giedahall4 filmma.
Nappo ii vastit goabbage dain dutkamuSain mu dutkamussii ollasit vaikko muhtin bealit leat
sullalaga.

Mu proseakta godda oktii daid ovdde§ dutkamusaid dan bokte ahte dat guorahallé sihke
arbevirola$ sohkabealrollaid ja LHBT-olbmuid dili dala servodagas, ja ¢atna daid oktii
¢appagirjjalasvuoda bokte, mii mu diedu mielde ii lea dahkkojuvvon ovdal sami oaidninsajis.
Dakkar dutkamis lea mearkkaSupmi olu olbmuide, ja mun sdvan ahte mu dutkan livé¢ii mielde
fallame dehalas fuomasumi queer-dutkama aigumusa mielde, namalassii ahte olbmo ii sdhte malle

sisa coggat.

Dutkanbarggus lean vélljen guorahallat njeallje digeguovdilis romana mat leat ¢allojuvvon oddasit
diggis ja oddasit diggi servodagaid birra. Girjjit maid lean valljen guorahallat leat Elle Marja Vars
girji Cabbdmus iditguovssu (2002), Lars Wilhelm Svonni girji Rikkkut rdjiid (2006), Sigbjern
Skaden girji Ihpil - Lahppon mandid bestejeaddji (2008) ja Maret Anne Sara girji Ilmmiid gaskkas



(2013). Cilgen dutkanmateriala véalljema darkileappot kapihttalis 3.3. Dutkanmateriala. Dainna
raddjejumiin ja Ciekgudemiin diggun geahcadit erenoamazit movt rahkisvuohta ja seksualitehta,
¢appagirjjalasvuohta ovddida normalan, lunddolazzan ja arvvus adnojuvvon kultuvran. Seammas
geah¢an maiddai mii lea dasto dat mii olgguStuvvo dahje hilgojuvvo. Mu dutkancuolbma Sadda

nappo na:

® Movt boahtd heteronormativitehta ovdan sami cappagirjjalasvuodas, ja makkar kultuvrra —
normalitehta ja spiehkastagaid dafus — lea sami cappagirjjalasvuohta mielde hukseme ja

ovddideame?

Mii geat leat bajasSaddan sami servodagas, atnit iezamet servodaga meanuid ja vugiid nu
diehttelassan ahte eat oba jurddas ge mii daid duogébealde lea. Mii oahppat manndvuoda rajes juo
movt galgat eallit nieidan ja bardnin dan servodagas gos bajasSaddat, ja makkar vuorddmusat
servodagas leat midjiide. 2. kapihttalis ¢ilgen teoriijaid mat leat dan oahppama vuoddun,
vuosttazettiin queer-teoriija, mii lea mu valdoteoriija. Guovddas sohkabeal-, queer- ja
heteronormativitehtadutkit, geaidda boadan Cujuhit erenoamazit, leat Judith Butler, Jorgen
Lorentzen ja Wencke Miihleisen, Egeland j.e. Seamma kapihttalis geahcan maid darkileappot
sosialiserenteoriijaid, mat deattuhit struktuvrraid das movt ravisolbmuin leat ieSgudetlagan
vuordamusat nieiddaide ja bartniide. Geah¢an maid erenoamdazit movt sohkabealsosialiseren
doaibma. Guovddas dutkit dan teoriija oktavuodas leat Wadel ja Wadel, Nielsen ja Rudberg, Asta
Balto ja Inger Marie Kristine Nystad.

3. kapihttalis guorahalan dutkanproseassa darkileappot. Cilgen metoda man vuodul lean
guorahallan romanaid, namalassii kritihkala$ diskursaanalysa. Diskursaanalysa vuoddun geavahan

Norman Fairclough diskursaipmardusa ja su golmmadimensSunédla modealla. Seamma kapihttalis

5. kapihttalis coahkkdigeasan iezan dutkanfattd, guorahalan 4. kapihttala gdvdnosiid vuodul
makkar struktuvrraid heteronormativitehta lea mielde hdbmeme, ja buvttan iezan konkluSuvnnaid.

6. kapihttalis leat loahppasanit, mas loahpas vel geahCastan makkar fattaid livé¢ii méavssolas

ja heivvola$ guorahallat vejola$ cuovvolanbargguin.






Nu go alggahusas geazuhin, de soaitd sami girjjalasSvuohta leat erenoamas heteronormatiiva, muhto
mii lea heteronormativitehta rievtti mielde? Dan kapihttalis ¢ilgen heteronormativitehta vudolaccat
queer-teoriijaid vuodul, ja geahfadan dérkileappot mii sohkabealli lea ja movt dat ipmirduvvo
servodagas. Guorahalan maid servodatstruktuvrraid sosialiserenteoriijaid ja
sohkabealsosialiserenteoriijaid vuodul, ja geahccalan Cilget gudeladje identitehta, kultuvra ja
norpmat habmejuvvojit ja movt mii daid oahppat. Dat teoriijat leat guovddazis go mannelis galggan
analyseret girjjiid ja guorahallat movt heteronormativitehta boahtd ovdan sami

¢appagirjjalasvuodas.

Arbevirolas sohkabealipmardusa mielde ipmirduvvo sohkabealli dabalaééat dualisman — mas lea
nissonolmmos ja dievdoolmmos. Dan ipmardusa mielde gullaba nissonolmmos ja dievdoolmmos
oktii, soai kontrastereba ja ollasuhttiba goabbat guoimmiska ja rdhkadeaba barragotti.
Heteroseksualitehta lea oassi dan ipmardusas ahte mii nissonolmmos ja mii dievdoolmmos lea, ja
heteronormativitehta lea ge coavddasatni dan oktavuodas. Doaba muitala ahte heteroseksualitehta
lea servodaga norbma.

Heteronormativitehta boahta oidnosii olbmuid guottuin ja navdimiin. Go manna Sadda bajas,
de adnojuvvo diehttelas 45Sin ahte son boahta stuorrut ja $addat heteroseksuala olmmozin, nappo
dakkariin gii réhkasmuvva nuppi sohkabeallai. Ja dat lea aibbas diehttelas gitta dan beaivai go son
vejolaccat dovddasta iezas earaldganin. Heteroseksualitehta seksudla dibbaSemiid norbman lea nu
nanus ahte dat ii leat bonjadeames vaikko olmmos vel ii ollasit heiveSe ge dasa: Eai boaresnieiddat
dahje boaresbardnin ge njeaidde heteroseksualitehta norpma, danne go maiddai sin dafus adnojuvvo
diehttelassan ahte sis lea algovuolggala$ heteroseksuala haliidus, elezat dal dan beali vai eai, gitta
dassazii go cajehuvvo ahte vejolaccat lea nuppeladje. Mii navdit, nu guhka go eat gula eara, ahte
visot boaresnieiddat ja -bartnit livé¢e haliidan gavdnat eallinguoimmi nuppi sohkabealis, muhto eai
leat lihkostuvvan. (Lorentzen & Miihleisen 2006:143.)

Déat govvadus dahje ipmardus lea nu nannosit cieggan olbmuide ahte vel homoseksualitehta
nai davja dulkojuvvo heteroseksuala sohkabealipmardusa mielde, mii mearkkasa ahte gazaldagat nu
g0 “goabba lea dievdoolmmos ja goabba lea nissonolmmos homoseksuéla barragottis?” leat
dabalaccat. Lea dabalas femininiseret homofiila dievdoolbmo ja maskuliniseret lesba nissonolbmo
nu ahte Saddaba dikotomala$ sohkabealoktavuhtii seammaladje go heteroseksuala nisson-dievdo-

dikotomiijas. (Lorentzen & Miihleisen 2006:136.) Lea maid dabalas navdit ahte goappage



sohkabealis leat dihto rollat eallimis luonddu bokte, ja ahte buohkain leat, dahje buohkat haliidit,
manaid. Oainnat heteronorbma ii muital dusse ahte mii galgat leat heteroseksualat, muhto dat
muitala maid mii lea rievttes ja normala vuohki leat heteroseksuala.

1990-logu algogeahcen bohciidii nu gohéoduvvon queer theory, mii lea oktasa$ namahus
jurddaSan- ja analysavugiide mat hastalit ja problematiserejit ipmardusaid ja doahpagiid mat leat
¢adnojuvvon sohkabeliide ja seksualitehtii. Queer-teoriija ja heteronormativitehta-teoriija
problematiserejit dadkkar navdimiid ja guottuid, ja atnet dan cuolbman mii berre Cilgejuvvot, danne
go eai buohkat rahkdsmuva nuppi sohkabealldi, muhto baicca iezaset sohkabeallai, eai ge buot
nieiddat guorras lunddolac¢at typihkalas nieidadoaimmaide, eai ge buot bartnit typihkala$
bardnedoaimmaide, muhto mannet baicca iezaset geainnuid. Muhtin olbmot leat maiddai boasttu
sohkabeliin riegaddan, mii dahké ahte biologala$ sohkabealli ja vuoinnalas sohkabealli eai soaba
oktii. Sii leat nu gohcoduvvon transa-olbmot. Girjjis Kjonnsteori (Egeland j.e. 2008:79) namuhuvvo
maiddéi ovdamearkka dihte ahte juohke jagi riegadit manat geaid ii sdhte dadjat leat go nieiddat vai
bartnit danne go sohkabealdovdomearkkat leat nu eahpecielgasat, ja dat ¢4jeha ahte leat olu
organismmat, maiddai olbmot, geat dald sohkabealeavttuid mielde eai heive arbevirolas, biologalas
juoguide "dievdoolmmos" ja "nissonolmmos".

Lei Teresa de Lauretis gii vuoh¢€an geavahi$godii doahpaga "queer theory" artihkkalis
Queer Theory: Lesbian and Gay Sexualities, muhto leat gal earat ovdal su ¢allan fatta birra vaikko
eai leat juste dan doahpaga geavahan. Satni queer boahté engelasgielas ja mearkkasa ee. artet,
earalagan, spiehkastat - ja homoseksudla. Satni lea algodlggus leamas cielossatni oppalaccat, ja
erenoamazit homoseksuala feminiidna dievdduid hérrai, muhto muhtin joavkkut geavahiSgohte sani
dihtomielala¢cat homopolitihkala§ rahéamusSas dainna ulbmiliin ahte satni galggai fatmmastit
maiddai olbmuid geat eai ane iezaset 100 % homoseksualan, geat eai dovdda ahte sis lea Cielga
seksuala-/sohkabealidentitehta dahje geat eai liiko ahte politihkala§ doaimmain lea
joavkoidentitehtafokus. (Lorentzen & Miihleisen 2006:139-140.)

Queer-sani geavaheapmi politihkalas suorggis bovttii berostumi odda buolvva
akademihkkariid gaskkas, ja nu bohciidii ge queer-dutkan, alggos filosofiija- ja
girjjalasvuodadiehtaga suorggis, ja leavai dasto maiddai humaniorai ja servodatdiehtagii oppalaccat,
janu introduserii ge Teresa de Lauretis doahpaga dutkamis (Lorentzen & Miihleisen 2006:140).
Sani vastideaddji darogiel jorgalus lea skeiv, ja samegillii lea fas bonju gullogoahtan eambbo ja
eambbo. Man muddui dat leat dievaslas jorgaleamit in diggo dan have viggat vastidit, muhto
namuhan dusSe jorgalemiid ¢ielggadan dihte queer-sani mearkkaSumi. Queer fatmmasta eambbo go
dusse homofiillaid ja lesbaid; maiddai bifiillat, transaolbmot, transvestihtat ja earat geat hastalit

arbevirola$ sohkabealjurddaseami gullet jovkui.

Okta dehalas bealli homo- ja queer-dutkamis lea ge guorahallat sohkabeali eambbo manggabealagin
go maid arbevirola$ sohkabeal-dualisma dikta. Eallin lea girjai, ja barragottis eai darbbas leat dusse
dievdoolmmos ja nissonolmmos. Sahttet maid leat homofiillat, lesbat, bifiillat, transaolbmot ja eara
"bonju" olbmot geat eai heive heteronorpma sisa. Servodagas gavdnojit olu ieSgudetldgan seksuala
sojut, ja LHBT lea doaba mii buoremuddui fatmmasta dan joavkku. LHBT lea lesba-, homofiila,
bifiila ja trdnsaolbmuid oanédus, mii lea dan minoritehtajoavkku ¢oahkkenamahus. LHBT lea
doaba mii lea dadistaga ovddiduvvon eaktoddhtola$ organisasuvnnaid vuoigatvuodabarggu bokte,
mat alggos barge homofiillaid (H) vuoigatvuodaid ovddas oppalac¢at, muhto dadistaga maiddai
calmmustiSgohte lesbaid (L) ja dohkkehedje bifiillaid (B). Magemus jagiid lea bargu maiddai
fatmmastan transaseksualaid, transvestihtaid ja eara trdnsaolbmuid (T). Oanadus boahta algoalggus
engelas oanddusas LGBT, mii mearkkasa lesbian, gay, bisexual, transgender. Dan aigge geavahuvvo
maiddai HBTQ, mii mearkkaSa homofiiila, bifiila, transaolmmos ja queer. Mun geavahan iezan
callosis LHBT, mii lea dabala¢camus oanddus Norggas. (Bufdir 2015.)

Queer-teoriija sierrana arbevirolas lesba- ja homodutkamis dan bokte ahte dat ii nanne
homoseksualitehta bistevas identitehtan, muhto baicca geavadin mii séhtta rievdat ja lotnahuvvat.
Queer-teoriija ulbmil lea maiddai cuiggodit buot teoriijaid mat nannejit identitehta rievddakeahtes
manggabealat ja rievddadeaddji dahpahussan. Nubbi 4381 mii lea guovddazis queer-teoriijas, lea
heteroseksualitehta raddenvuogi cuiggodeapmi: dat raddenvuohki mii ovddida ahte
heteroseksualitehta lea normala ja lunddolas, ja visot eard seksudla identitehtat adnojuvvojit
spiehkastahkan. (Egeland j.e. 2008:290.) Queer-teoriija lea nappo teorehtalas vuohki mii analysa
bokte geahccala bidget arbevirola$ sohkabeal- ja/dahje seksualitehtaipmardusa, dahje ipmirduvvon
oktavuoda sohkabeali ja seksualitehta gaskka, ja heteronormativitehta lea guovddas doaba dan
teoriijas. Heteronormativitehta fatmmasta buot daid kultuvrrala$ ipmardusaid, norpmaid,
instituSuvnnaid ja struktuvrraid mat ovddidit dakkér jurddaSeami ahte heteroseksualitehta lea dat
mii lea lunddolas ja riekta, ja visot eara lea eahpelunddolas spiehkastat.

Queer-teoriija ¢ajeha ahte dat jurddaseapmi dahje ideologiija lea cieggan eanas geavadiidda
ja diskurssaide dala servodagas. Daid identitehtahdmiid ja seksudla sojuid vuodul maid
dominerejeaddji kultuvra lea nannen earaldganin, spiehkastahkan, eahpenormalan ja pervearsan,
geahccala queer-teoriija ¢ajehit movt dat identitehtat ja geavadat leat marginaliserejuvvon juste dan
dihte vai heteroseksualitehta sdhttd ovddiduvvot norbman, algovuolggalazzan, lunddolazzan ja
riekta. Dat problematisere nappo dan ahte dat kultuvra mii ovddiduvvo normalan, lunddolazzan ja
arvvus adnojuvvon kultuvran, alo lea dan duohken ahte juoga eara olggustuvvo dahje hilgojuvvo

(Egeland j.e. 2008:290).

Queer-teoriija moaitd maiddai buot cuoccuhemiid das ahte gdvdnosii mihkkege mii lea lunddola$ —
ovdamearkka dihte lunddolas seksualitehta. Dan sadjai go jurddasit ahte sohkabealli ja seksualitehta
lea juoga lunddola$ mii gavdnui ovdal go giella, ja masa dasto leat rahkaduvvon sanit mannel,
nanne queer-teoriija ahte min doahpagat eai goassege ¢ujut ruovttoluotta dakkar mailbmai mii ii leat
habmejuvvon juo, dahje mii easka lea habmejuvvon, go rahkadit dasa saniid. Dat doahpagat maid
bokte mii ipmirdit mailmmi, leat oassin dihto diskursiiva geavadiin; doahpagat gavdnojit seammas
go diskursiiva geavadat ja leat daid beaktun. (Egeland j.e. 2008:290.) Dainna oaivvilduvvo ahte
seksualitehta lea diskursa maid olbmot ieza leat habmen, iige juoga mii luonddu bokte livEcii
lunddolas.

Judith Butler lea okta dain eanemus guovddas namain queer-dutkamis gii duodai
problematisere arbevirolas sohkabealipméardusaid, ja son oaivvilda ahte sohkabealli lea juoga maid

mii dahkat, 11 ge juoga maid mii /eat. D4t oaidnu lea Saddan Butlera performatiivateoriijan, ja son

Cilge oainnu vuosttas kapihttalis girjjis Gender Trouble:

Gender is the repeated stylization of the body, a set of repeated acts within a highly rigid
regulatory frame that congeal over time to produce the appearance of substance, of a natural
sort of being. A political genealogy of gender ontologies, if it is successful, will deconstruct the
substantive appearance of gender into its constitutive acts and locate and account for those acts
within the compulsory frames set by the various forces that police the social appearance of
gender. (Butler 1999:45.)

Butler diedusge ii oaivil ahte mii friddja sahttit valljet sohkabeali, muhto jus mii dohkkehit ahte
sohkabealli lea konstruerejuvvon iige juoga mii boahta riegddeamis dahje biologiijas, de mii fertet

jearrat ahte sahtta go sohkabealli leat eambbo aktiiva go passiiva. Butler nanne ahte:

(...) gender proves to be performative — that is, constituting the identity it is purported to be. In

this sense, gender is always a doing, though not a doing by the subject who might be said to

preexist the deed. (Butler 1999: 34.)
Oanehaccat daddjon, sohkabealli 11 gdvdno sierra, daguid haga. Dan teoriija vuodul giedahalla son
dan movt gielala$ ja rumaslas cealkdmusat ja ovdanbuktinvuogit geardduhit sohkabeali norpma ja
rahkadit vuodu sosidla ja kultuvrralas sohkabealgeavadii. Son ¢uoccuha ahte mii eat 1ahtte dihto
vugiid mielde danne go mii dovdat iezamet nissonolmmozin dahje dievdoolmmozin, muhto baicca
ahte mii dovdat iezamet nissonolmmozin dahje dievdoolmmozin danne go mii lahttet dihto vugiid
mielde. Sohkabealli nappo ii leat biologalas$, muhto sosialalas, su oainnu mielde. Go geardduhit
ohppojuvvon ldhttema ja giela, de mii buvttadit “lunddolas” sohkabealvudot lahttenvuogi daid
sohkabealnorpmaid vuodul mat servodagas leat.

Sohkabeliid giedahaladettiin heive maiddai geassit paralleallaid algoalbmotdutkamii, mii

guoskkaha muhtin beliid mat eai boade oarjemailmmi teoriijain nu bures ovdan. Frink, Shepard ja

Reinhardt (2002: 14-15) callet girjjis Many faces of gender. Roles and relationships through time in
indigenous northern communities ahte oarjemailmmi dabala$ sohppojuvvon sohkabealipmardus ii
soaitte leat nu universala ahte heive buot mailmmi servodagaide. Muhtin inuihtta- ja ii-eurohpalas
servodagain lea goalmmat sohkabeali man birra ii ddbalaccat gullo, nu go kipijuitug Netsilik
albmogis. Kipijuituq lea bardnemanna mii mearriduvvo bajasgessojuvvo nieidan. Leat mana ahkut
ja adjat geat mearridit galgd go méanna Saddat kipijuitug, ieSgudetge aicamiid vuodul. Easka go
manna stuorru, ja jus ¢ajehuvvo ahte son dattetge lea Cielga bardni, de sahtta luvvejuvvot kipijuitug-
dilis. Kipijuituq lei oalle dabalas ovdal, muhto dén aigge ii leat Sat nu dabalas.

Nubbi girji maid dan oktavuodas lea miellagiddevas namubhit, lea Mark Rifkin (2011) girji
When did Indians become straight? Kinship, the History of Sexuality, and Native Sovereignty. Das
son akkastalla movt nasunalastahtaid seksualitehta- ja bearaSstruktuvradiskurssat leat vaikkuhan
maiddai algoalbmogiid oainnuid, movt “arbevierut” leat dadistaga odasmahttojuvvon sihkkun dihte
daid ¢earddalas osiid arbevieruin ja kultuvrras mat leat unohasat olggobeale olbmuide, ja movt sii
baicca leat assimilerejuvvon Anglo-Amerihkalas ipmardusaide dan dafus movt bearas, ruoktu,
haliidusat ja persovnnalas$ identitehta berrejit leat. Son oaivvilda ahte indidnaid bearaSeallin lea
leama$ eambbo manggabealat doloZa rajes go maid déla oarjemailmmi servodat dohkkeha. Dat
akkastallan sahttd ge ¢ilget manne fenomenat nu go kipijuituq lea jadvkagoahtan dan digge.

Dasto lea vel nubbi doaba dlgoalbmotmailmmis mii ii gullo oarjemdilmmi dutkamusain,
namalassii two-spirited. Satni boahta Davit Algonquin-suopmanis, niizh manitoag, ja geazuha ahte
ovtta olbmos sahttet leat sihke feminiidna ja maskuliidna bealit, ja doaba lea viidat geavahuvvon
algoalbmotmailmmis mannel go lesba ja homofiila First Nation-olbmuid goalmmat jahkasas
deaivvadeapmi 1990:s nannii doahpaga. Doahpaga ulbmil lea ovttastahttit algoalbmotolbmuid geaid
ieSidentifiseren spiehkasta oarjemailmmi sohkabeliid ja seksualitehta bineara- dahje dualisma-
jurddaseamis, muhto lea seammas vuohki hilgut antropologalas doahpaga berdache. Two-spirit-
doahpagiin algoalbmogat eai dusSe hilggo vilges antropologisttaid doahpaga, muhto valdet maiddai
ruovttoluotta valddi defineret iezaset, iezaset eavttuid vuodul. (Driskill Levoldas 2014:29.). Levold
(2014) calla eambbo dén 4s3i1 birra ieZzas masterdutkosis, ja namuha maiddai ahte olu sami queer-
olbmot leat identifiseregoahtan ieZaset ddinna doahpagiin.

Lovold (2014:30) referere maiddai Giertsenii gii ¢alla ahte Navajo-indianat arbevirolaccat
logahalle njeallje ieSgudetlagan sosidla sohkabeali, mat ledje cadnojuvvon dihto vurdojuvvon
lahttemii ja vuordamusaide. Dédbalas oarjemailmmi dualisma- ja heteronormatiiva jurddaseami ektui
ledje dat nissonolbmot ja dievdoolbmot geat nditaledje heteroseksudlalaccat ja nissonolbmot ja
dievdoolbmot geat naitaledje seamma sohkabeliin. Son ¢alld maid ahte Navajo-indidnat geat

naitaledje seamma sohkabeliin, davja navdojuvvojedje dakkarin geain leat erenoamas attaldagat.

Muhtimat oaivvildit ahte dolo§ sami noaiddit maiddai soitet spiehkastan dabala$ dualisma-
jurddaseamis, ee. go sin birra leat geavahuvvon sanit nu go guovtte-ilmmat ja guovtte-guolbman,
muhto Merethe Giertsen (Giertsen Lovoldas 2014:26) dattetge ¢alla ahte son ii dovdda makkarge
galduid gos boadasii ovdan ahte sami noaiddit leat leamas$ queer. Dat goitge ii mearkkas ahte

seksualitehta seamma sohkabeali gaskka ii leat gdvdnon Samis.

Manne lea heteronormativitehta dasto cieggan min miellaguottuide nu nannosit go lea dahkan?
Manne lea dat Saddan nu d4balas ahte mii eat oba jurddas ge dan birra? Go méanna riegada, de son
boahtd mailbmai dego ¢alakeahtes babirin, muhto dadistaga mii oahppat movt servodat doaibma4 ja
movt mii galgat 1ahttet. Mii sosialiserejuvvot dan servodahkii gos mii eallit. Mii oahppat sihke
kultuvrra ja identitehta.

Wadel ja Wadel calliba girjjis Den samfunnsvitenskapelige konstruksjon av virkeligheten
ahte luonddu bealis leat olbmot oalle dievasmeahttumat ja bealledagus. Mii fertet oahppat olu assiid
vai birget. DusSe unna oasas das maid mii darbbasit vai birget boahta “luonddus”; eanas boahta dan
kultuvrras ja servodagas gos mii eallit. (Wadel & Wadel 2007:16.)

Dan duohtavuoda maid mii gohcodit servodahkan ja kultuvran, leat olbmot ieza rahkadan.
Juohke unnimus dinga lea élo klassifiserejuvvon, dat mearkkaSa ahte juohke dinggas ja ddhpéhusas
lea ortnet dihto kategoriijaid dahje “bovssaid” mielde. Dinggaid, olbmuid ja ddhpahusaid
kategoriijat leat predefinerejuvvon giela bokte, mii eat sahte ieza mearridit maid mii klassifiseret
movt ge. Kategoriijat sirdojuvvojit vuosttazettiin vdhnemiin ménaide, ja dasto “servodaga” bokte,
baikkalas, nasSuvnnala$ dahje riikkaidgaskasas$ kultuvrra bokte. (Wadel & Wadel 2007:19.)

Wadel ja Wadel geavaheaba dovddus H.C. Andersen muitalusa “Keaisara odda biktasat”
ovdamearkan. Keaisar jahkihuvvo ahte sus leat odda biktasat gorrojuvvon ¢abbamus dinggas,
muhto duohtavuodas son lea alés. Ja ledje “mana ¢almmit” mat oidne mii duodai ddhpahuvai; ahte
keaisar lea alas. Dat govvida dehalas beali harjdneamis, namalassii ahte sii geain lea eanemus
harjaneapmi, sahttet leat dat mat “oidnet” heajumusat. “Keaisara odda biktasat” govvida maiddai
nuppi dehalas beali harjdneamis ja oahppamis, namalassii dan ahte oahppan i1 mearkkas dusse ahte

mii oahppat dihto vuogi movt oaidnit mdilmmi, muhto dat mielddisbukta maiddéi dan ahte mii

Dan oktavuodas heive maiddai geassit paralleallaid Harald Gaski (1991) artihkkalii “Dutki,
servodat ja kritihkka dahje vastadus daid gazaldagaide maid ii sahte jearrat” girjjis Cafe boddu 1,

mas son ¢alla earret eard fApmostruktuvrraid birra sémi mailmmis. Artihkal lea servodat-

digaStallama birra, dahje vailevas$ servodatdigastallama birra, mii lea hui relevanta fadda mu
dutkosis. Gaski dadja earret eara:
Sapmelaccaid gaskkas eai leat nu eatnat ja buorit vejolasvuodat joditit nu gohcoduvvon almmolas

sagastallama danin go media-riggodat lea garzi, ja vaikko vel institusuvnnaid lohku lea ge stuoris, de
goit lea olmmosvatnivuohta mearkkasahtti (Gaski 1991:132).

Gaski oaivvilda ahte oallugiin sdmi servodagas leat manga gahpira oaivvis ja leat davja mielde
mangga dasis ovtta 4381 giedahallamis, ja dat sahtta bohciidahttit jearaldaga objektivitehta ja
perspektiivva harrai mat rahkadit ¢ihkkojuvvon fapmostruktuvrraid. Gaski namuha Pierre Bourdieu
dovddus gitjji Outline of a Theory of Practice, mas boahta ovdan ahte olmmoslas daguin leat
namakeahtes njuolggadusat maid ¢uvvot, ja maidda dahkkit eai leat didolac¢at, muhto ahte
njuolggadusat leat daguin implisihtta oassin - “danin go nie galga leat” (Gaski 1991:139).

Mii leat bajasgeassima ja kultuvrralas inkorporerema ¢ada oahppan darbbaslas ¢ehppodaga
dasa ahte birget. Gaski ¢ujuha Bourdieu doahpagiidda doxa ja opinion ¢ielggadettiin movt
famoleappot atnet riektan ahte sis lea vuoibmi geahnoheappuid badjel, ja nu darvéna olbmuide diggi
mielde jahkku ahte etablerejuvvon ortnet lea riekta. Doxa leat dat etablerejuvvon ortnegat maid
vuodul mii eallit, dat kultuvrralas ¢albmeldset maid cada mii oaidnit mailmmi, ja dat duohtavuodat
mat dahket ahte mii eat oba eahpit ge lea go min ipméardus mailmmi harrai riekta. Doxa leat bealit
min kultuvrras ja servodagas maid mii atnit nu diehttelassan ahte eat oba gazat ge, ja opinion fas lea
doxa vuostebeallin. Opinion lea dat mii ¢4jeha ja duodasta doxa eahpedoallevasvuoda objektiiva
¢ilgehussan. Sidjiide geain lea fapmu lea hui dehala$ doalahit r4ji opinion ja doxa gaskka
eahpecielggasin, ja seammas lea fapmovalddiide vuoitun jus doxa bissu nu stuorisin go sahttd vai
olbmot eai gazadiSgoade stivrejeddjiid legitimitehta. (Gaski 1991:140-141.)

Gaski ii namut ¢ielga ovdamearkkaid das movt Bourdieu modeallat ja teoriijat heivejit sami
mailbmai, muhto geazuha ahte sahttet leat siskkaldas bealit Sdmis — almma smiehtakeahtta daccaid
birra dan oktavuodas — gos leat ¢ihkkojuvvon fapmostruktuvrrat doxa ja opinion bokte mat dahket
ahte oassi albmogis lea fdmoleabbo go nubbi. Dan vuodul sahttit jurddasit ahte doxa ja opinion
bokte soaita maiddai Sdmis gavdnot siskkaldas fapmosoahti — ovdamearkka dihte
heteronormativitehta ektui - man arbevierut ja doxa stivrejit. Mu dutkamusa ektui sahtta dadjat ahte
arbevirola$ heteronormatiiva eallin sahttd govviduvvot doxan, ja queer-lihkadus ges sahtta
govviduvvot opinionan, mii gazada doxa doallevasvuoda.

Féapmovalddiid oktavuodas lea maid lunddolas namubhit identitehta danne go seksudlala$
sodju lea nannosit ¢adnojuvvon dasa. Go mii sosialiserejuvvot servodahkii ja kultuvrii, de mii
oazzut gullevasvuodadovddu dasa. Mii oazzut dihto identitehta. Identitehta-doaba lea ge olu
geavahuvvon ieSgudetge servodatassiid dutkamis. Doahpaga lea véttis defineret, muhto oanehaccat

sahtta dadjat ahte identitehta lea dat maid olmmos oaidna go geahccé alccesis speadjalis. Speadjalis

soaita oaidnit nissonolbmo dahje dievdoolbmo, man boaris son lea, makkar liikeivdni sus lea, dihto
sosidla duogaza, oahpu, dahje ahte gulla dihto oskkusuorgai, naSuvdnii, ¢earddalas jovkui jna.
Identitehta lea dat movt mii ieza ipmirdit iezamet, mat ja geat mii leat. (Eriksen 2001:36.)

Mii sdpmelaccat leat diedusge sosialiserejuvvon sdmi servodahkii ja kultuvrii, ja dasa mii
leat 0zZon gullevasvuodadovddu unnivuoda rajes. Muhto sami LHBT-olbmuin lea vel nubbi
identitehta maid galggase geahccalit fuolahit, namalassii homo- dahje queer-identitehta. Merethe
Giertsen (2002:7) ¢alla ahte guovtti minoritehtaidentitehta fuolaheami geazil lea jdhkehahtti ahte
homofiila sdpmelaccat dovdet vealaheami ja identitehtavattisvuodaid garraseappot go homofiillat
mudui Norggas, danne go lea varra beahttit iezas identitehtaid mangga dasis; sihke sapmelazzan,
homofiilan ja olmmozin. Go leat manga minoritehtaidentitehta maid galgé fuolahit, de lea varra
ahte muhtin dain identitehtain ii dohkkehuvvo ja nu habme dulbmojuvvon albmoga. Son namuha
ahte homofiila sapmelacc€ain leat golbma vejolaSvuoda go deaivvadit homofiila sub-kultuvrrain.
Vuostta$ vejolasvuohta lea vuogaiduvvat ollislac¢at. Dat mearkkasa ahte homofiila sapmelas
deattuha dan ahte son lea homofiila, ja duolbmu iezas sami identitehta ja gullevasvuoda. Nubbi
vejolaSvuohta lea ahte homofiila saipmelaccat minimaliserejit oktavuoda homofiila birrasiiguin ja
deattuhit dan mii lea guovddazis sdmivuoda ektui. Goalmmat vejolas§vuohta lea identifiseret ieZas
homokultuvrrain seammas go identifisere iezas sdmi kultuvrrain. Buot vejolasvuodat mielddisbuktet
muhtinlagan roassodili ieSdovddu ja ieSipmardusa harrai, danne go géibida olu ovttaskas olbmos
dohkkehit norpmaid maid stuoraservodat ii dohkket. Guovtti minoritehtaidentitehta fuolaheami
geazil lea jdhkehahtti ahte homofiila sapmelaccat dovdet vealaheami ja identitehtavattisvuodaid
garraseappot go homofiillat mudui Norggas, danne go lea varra beahttit iezas identitehtaid mangga

dasis; sihke sapmelazzan, homofiilan ja olmmozin.

Nubbi bealli sosialiseremis ja identitehtaoccodeamis lea sohkabealsosialiseren. Eat mii dusse
sosialiserejuvvo servodahkii, muhto maiddai sohkabealrollaide. Nieiddat ja bartnit leat diedusge
goabbatldganat luonddus, sihke rumaslaccat ja mentéalalaccat, dat lea diedusge Cielga 4381, muhto
dat movt servodat arvvostalld femininitehta ja maskulinitehta lea maid konstruerejuvvon, jus
c¢uovvut Wadel ja Wadel (2007:19) ¢ilgehusa. Sohkabealsosialiseren lea hui guovddazis
sosialiserenproseassas. Nieiddat lahttejit nu go nieiddat galget ja bartnit fas lahttejit nu go bartnit
galget danne go servodat ja biras lea movttiidahttan ja rdmidan sin go nu dahket, ja nuppeldgan
lahttema dihte fas leat juogo ignorerejuvvon dahje ranggastuvvon. Ja vaikko sohkabealsosialiseren
lea ge Saddan govvadussan dasa ahte indiviida lea heivehan iezas servodaga gaibadusaide, de

habme dat seammas sin identitehta geat leat sosialiserejuvvon dasa. (Nielsen & Rudberg 1989:11.)

Biraskonteaksta vaikkuha bartniid ja nieiddaid goabbatladje. Davja soaitd leat nu ahte nieiddazat
heangdjit eatni gdktehealmmis, ja bartndzat fas vigget ah¢i veahkehit biilla divvut. Unna nieiddas
gii Cinada ja veahkahalla eatni gievkkanis, ja unna bartnas gii lea ¢eahppi spappa Ciekc¢at, oazzuba
olu rami, muhto nieidda$ gii ¢iekca spappa ja bartnas gii fiinnohall4 ja ¢inada, arvvusge
ignorerejuvvoba. Goappas sohkabealit haliideaba dohkkehuvvot ja leat mielde sosiédla
searvevuodas, ja nu geahccaleaba ge deavdit daid rollavuordamusaid mat birrasis leat sudnuide.
Aiggi mielde $addet dat oassin identitehtas, ja nieiddaid mielas $adda riekta ahte sii barget
viessobargguid ja bartnaziid mielas fas lea riekta gilvvohallat ja bargat olgobargguid. (Nielsen &
Rudberg 1989:11.)

Sohkabealsosialiserema vuodul séhtta oanehaccat dadjat ahte nieiddat Saddet nieidan ja
bartnit Saddet bardnin dan mielde masa sii movttiidahttojuvvojit, mii maiddai soahpa Butlera
(1999: 34) performativitehtateoriijain. Vealaheapmi dabalaccat ii leat dihtomielalas, muhto dadi
mielde go sosialiseren cieggé identitehtan go olmmos ravasnuvva, de Sadda davja nu ahte
ravisolbmot vurdet goabbatlagan lahttema nieiddain ja bartniin, “danne go dat lea dusse nu” - daid
diskurssaid ja doxaid mielde gos mii eallit ja maid olbmot ovdal min leat hdbmen. LHBT-olbmuide,
geain leat moadde identitehta mat davja leat vuostalaga, sahttet dat vuorddmusat dagahit
vattisvuodaid dovddastit ieZaset eardlaganin, danne go sii mangga 4ssi dafus spiehkastit servodaga
norpmain.

Inger Marie Kristine Nystad (2003:25), gii lea dutkan Guovdageainnu bartniid ja oahpu
gazzama, Calla girjjis Mannen mellom myte og modernitet ahte sami nieiddaide ja bartniide leat
goabbatldgan vuorddmusat, mas bartniin vurdojuvvo ahte sii leat searat, fitmadat, deaivilat, vissalat,
gievrrat, roahkkadat ja buorit njoarostit. Dat adnojuvvojit nappo maskuliidna arvun. Son ¢ujuha ee.
Rudiei ja dadja ahte ipmardus ahte sohkabeliid bargojuohku lea luonddus juo mearriduvvon, lea
okta dain nannosepmosit programmerejuvvon jurdagiin servodagas. Dainna oaivvilduvvo ahte lea
dakkar jurdda mii lea nu mangii duodastuvvon ahte olbmot dadistaga leat atnigoahtdn dan
diehttelassan. (Rudie Nystadas 2003:75.)

Maiddai Asta Balto (1997:130-134) calla girjjis Sami bajdasgeassin nuppastuvva ahte sdmi
nieiddaide ja bartniide leat goabbatlagan vuordamusat bajassattadettiin. Balto c¢alla ahte vaikko
goappas sohkabeliin vurdojuvvo ahte galgaba Saddat barggénis ja visSalis olbmot, de vurdojuvvo
dat erenoamazit nieiddain. Ovdal soadi lei oalle dabalas ahte nieiddat dollojuvvojedje ruovttus
skuvllas vai ohppet bargat ja veahkkin doallat baikki. Muitaluvvo ahte 7-8 jagi rajes juo alge
nieiddaZzat biigot olbmuid, ja ahte olbmot valljejedje nieiddaid ovdalii bartniid danne go sii ledje
oahppan eambbo ja ledje bargganat ja jodanat.

Bartniin vurdojuvvo ahte sii galget Saddat “garra albmat” geat birgejit meahcis vaikko

makkar dalkin, ja dat ideéla ealla ain vaikko eallinvuogit leat ge hirbmosit rievdan doloza rajes.

Ah¢it vurdet ahte bartnit galget oahppat luonddu avkkastallat, ja oahpahit sidjiide “dievdovieruid”
nu go vanddardit luonddus, gos seammas davja navddasuvvo olu alkohola. Sii galget Saddat “garra
almmajin” geat eai galgga dovdduid ¢ajehit. Ii galgga buorranaddat nuppi, dusse spezzestit oalgai ja
dan bokte ¢4jehit buorrevuoda. Vaikko eanas olbmot oddamallet mailmmis eai beasa vanddardit
meahcis nu olu go ovdalas diggiid, 9-4-bargguid geazil, de lea goitge jurdda sami luondduolbma
birra barrahis eallime. Vurdojuvvo maiddai ahte bartnit boazodoallobearrasiin galget valdit
badjelasaset boazodoalu go vahnemat heitet. Dat seamma i1 vurdojuvvo nieiddain, dainna akkain
ahte boazobargi ferte leat rumaslac¢at gievra, ja nu eai leat ge nieiddat doarvai gievrrat.
Bargojuohku ¢4jeha ahte dolo$ jurddasanvuohki, gos nissonolmmos galga doallat baikki ortnegis ja
dievdoolmmos galga rudalacéat fuolahit bearrasa, ain ealld vaikko olles servodagat ja bargojuogut
mudui leat nuppastuvvan olu. (Balto 1997:130-134.)

Maiddai Frink, Shepard ja Reinhardt (2002: 29) namubhit ahte muhtin indiana servodagain
(omd. Colville) lea leama$ dabalas ahte nissonolmmos dat stivre bearaSekonomiija ja mearrida
jurddasanvuohkai, gos arbevirolaccat lea leamas nuppeladje. Sohkabealdassedrvu lea manggaladje
leamas earaldgan algoalbmotmailmmis go oarjemailmmi servodagain.

Erohus nissonolbmuid ja dievdoolbmuid gaskkas vuhtto maid ¢ielgasit min ieZamet gielas.
ieSgudetlagan negatiiva sanit mat govvidit nissonolbmo go dievdoolbmo. Dat gusket erenoamazit
lahttemii. Sanit nu go bigén, buossi, cdicu, haippas, haisi, haljas, hearci ja himsi govvidit cabulagan
nissonolbmo mii lea juogo bahaniehkkén, jodan suhttat dahje “luoikalas”. Bartniid birra eai gdvdno
seammalédgan sanit, ja dat moadde mat leat govvidit dabalac¢¢at suhtu; boarka, raikkas jna.
Gavdnojit maiddai searvesanit nissonolbmuid ja dievdoolbmuid birra, muhto lea goitge oalle
mihtilmas go nissonolbmo birra leat dan made olu eambbo séanit go dievdoolbmo birra®. Dakkar
sanit sdhttet maid muitalit juoida servodaga diskurssa birra nissonolbmuid ektui.

Sohkabealsosialiseren lea mudui ¢adnojuvvon oktii queer-teoriijain manggaladje, earret eara
dasa mii guoska sohkabeliid dualismii: nissonolmmos ja dievdoolmmos. Normatiiva
heteroseksualitehta regulere ja fatmmasta sin geat heivejit dan rajiid siskkobeallai, muhto
marginalisere ja rdnggasta sin geat eai dovdda gullevaSvuoda heteroseksualitehtii, ja homofiila
olmmos gii héliida eallit dan eallima mii sutnje lea lunddolas, Sadda doarrumiin rasttildit sihke iezas

ja earaid ohppojuvvon rajiid.

®  Lean darkileappot Cilgen dan fattd ieZan gaskafagacéllosis (Oskal 1998).

Ovddit kapihttalis lean ¢ilgen makkar teoriijat leat vuoddun heteronormativitehta ja
identitehtadovddastusa duogabealde, muhto jus heteronormativitehta galgé sahttit diedalaccat
dutkat, de lea darbu maiddai dutkanproseassa eavttuid ¢ielggadit. Dan kapihttalis ¢ilgen iezan
dutkanproseassa, mii sisttisdoalla sihke dutkanmetoda ja -materiala. Vuos ¢ilgen makkar metoda
geavahan guorahallamis, makkar teoriijat leat dan duohken ja gudeladje mun geavahan metoda
reaidun iezan dutkamis. Namuhan maiddai kritihkala$ beliid metodavalljema harrai, ja makkar
c¢uolmmaid metoda sahttd mielddisbuktit. Dasto ¢ilgen movt ja manne lean valljen dan

dutkanmateriala maid lean valljen.

Teavsttaid analyseren lea dabala$ dutkamis, ja dat addé olu valljenvejola§vuodaid metoda dafus.
Mun lean iezan mastercallosis valljen dutkat romanaid kritihkala$ diskursaanalysa vuodul. Mun
analyseren juohke girjji sierra danne go kritihkala§ diskursaanalysas lea konteaksta dehalas, ja

konteavstta darvehan buoremusat go beasan ¢ieknudit ovtta ja ovtta girjai. Juohke girjjis deattuhan

.........

logadettiin ozan dajaldagaid maid vuodul sahtan konteavstta ¢ilget.

Guorahallamis lea teaksta, i1 ge ¢alli, mii lea guovddazis. Foucalt, guhte rehkenastojuvvo
diskursaanalysa vuoddudeaddjin, ii oainne ¢alli dihtomielala$ subjeaktan daid cealkamusaid
duogabealde mat galget analyserejuvvot. Son oaidnd baicca calli subjeaktan maid dihto,
historjjalaccat ealdskahttinveara, konkrehta geavadat leat nannen. Nu lea ge ¢alli gaskkusteadd;i
posiSuvnnas, ii ge ieSoaivvalas$ posiSuvnnas. Oaivilat leat 4lo historjjalacat ovdanbuktojuvvon

kultuvrrala$ instituSuvnnaid siskkobealde. (Bogdal Lilletvedtas 2007:26.)

Diskursaanalysa lea kvalitatiiva metoda mii analysere ipmardusa doppe gos ipmardus bohciida,
namalassii gielas. Ulbmilin lea identifiseret daid diehttelas-atnimiid mat geavahuvvojit go galga

mailmmi dahje duohtavuoda ipmirdit, ovdamearkka dihte movt mii hupmat sohkabeliid,

vvvvv

teavstta dahje teavsttaid lingvisttalas sisdoalu dihto diskurssa harrai. Diskursaanalysain geahccala
dutki gadvdnat oktavuoda teavstta ja konteavstta gaskka, ja problematisere giela ja giela navcca
speadjalastit duohtavuoda.

Doaba “diskursa” boahta latiinna sanis discursus (“viehkat ruoktot ovdan™), ja mearkkasa
rievtti mielde sardnut, sagastallat ja digastallat, muhto fagala$ ¢ilgehusa mielde govvida diskursa
jurddasanvugiid, dulkonvugiid dahje daid gielalas, ideologalas, sosidla ja instituSunala eavttuid mat
dahket vejolaZzZan oaidnit mailmmi dihto vuogi mielde. Ovdamearkka dihte lea medisiinnas,
ekonomiijas ja oahpahusas sierra “giella”, maid sahttd gohcodit medisiinnala$ diskursan,
ekonomala$ diskursan dahje oahppodiskursan. “Diskursa” lea nappo vuohki movt mii hupmat
mailmmi birra ja movt mii ipmirdit mailmmi, dahje oasdza mailmmis. (Jergensen & Phillips
1999:9) Doaba “diskursa” gaskkusta maiddai dan ipméardusa ahte giella lea konstruerejuvvon
ieSgudetlagan minstariid mielde maid min cealkdmusat ¢uvvot go mii doaibmat ieSgudetge sosiéla
birrasiin.

Go servodatfenomenaid nu go ovdamearkka dihte heteronormativitehta galga dutkat, de lea
diskursaanalysa lunddolas dutkanmetoda. Teoriijaoasis lean juo nannen, queer-teoriija,
sosialiserenteoriijaid ja sohkabealsosialiserenteoriijaid vuodul, ahte heteronormativitehta lea
fenomena mii lea débalas eanas servodagain ja maid lea darbu ¢ilget. Mu dutkanbarggu oktavuodas
sahttd heteronormativitehta govviduvvot diskursan. Dat lea manggaladje oidnosis min sagain,
vaikko eat geavahivcCe ge doahpaga «heteronormativitehta». Dat boahta earaladje ovdan min
gielas. Diskursaanalysa bokte geah¢Calan identifiseret heteronormativitehta sami
¢appagirjjalasvuodas gielalas dovdomearkkaid bokte, ja dakko bokte ¢4jehit movt
heteronormativitehta bohciida ja viidana arbevierrun gos normalitehta ja eahpenormalitehta dahje
spiehkastat leat guovddazis.

Lei franskalas filosofa Michel Foucault (1926-1984) gii duodai ovdéanahtii diskursaanalysa,
go haliidii gavnnahit makkar njuolggadusat mearridit mii dohkkehuvvo duohtavuohtan dihto
historjjalas aigodagas. Diskursaanalysa lea searvedoaba mii fatmmasta manga ieSgudetlagan
metoda, muhto eanas dala diskursaanalyhtala$ lahkonanvugiin ¢uvvot goitge Foucault jurdaga ahte
duohtavuohta habmejuvvo diskursiivvaid bokte (Jorgensen & Phillips 1999:19-21). Jergensen ja
Phillips (1999) namaheaba maid golbma ieSgudetlagan lahkonanvuogi dahje arbevieru
diskursaanalysa dafus: diskursateoriija, kritihkalas diskursaanalysa ja diskursa-psykologiija.
Diskursateoriija navdojuvvo vuosttazettiin Ernesto Laclau ja Chantal Mouffe gudnin, ja lea
rahkaduvvon Michel Foucalt diskursaipmardusa vuodul, kritihkala$ diskursaanalysa birra ges lea

erenoamazit Norman Fairclough ¢allan, ja diskursapsykologiija dafus leat olu ¢allit vuoddun.

Diskursapsykologiija deattuha dan maid olbmot dadjet, dahje sdrdnideaddji strategiijaid, muhto dat
vuohki ii leat miellagiddevas mu dutkamusa ektui, danne in giedahala dan das. Mu valdometoda lea
kritihkala$§ diskursaanalysa, muhto dan ¢ilgedettiin ferten maiddai guoskkahit diskursateoriija vai

erohus boahta Cielgasit ovdan.

Nu go namuhin ovdalis, de lea kritihkalas diskursaanalysa vuosttaZettiin Norman Fairclough gudni.
Kritihkala$ diskursaanalysas leat olu dat seamma bealit go diskursateoriijas dahje “ddbalas”
diskursaanalysa, muhto dat mii earuha dan guokte lea ahte kritihkala§ diskursaanalysa ii leat dusse
vuoddudeaddji, dat lea maiddai vuodduduvvon. Dat mearkkasa ahte diskurssat (ieSgudetge vuogit ja
ieSgudetge digasStallamat mat gavdnojit dihto suorggi ja fatta birra) leat mielde organisereme sosidla
mailmmi, seammas go ieza organiserejuvvojit eara sosiala geavadiid bokte. Jorgensen ja Phillips
(1999) calliba kritihkala$ diskursaanalysa birra na:

«Kritisk diskursanalyse er kritisk i den forstand at den ser det som sin opgave at afslore den diskursive

praksis’rolle i opretholdelsen af den sociale verden og herunder sociale relationer, der indebeerer ulige

magtforhold. Formdlet er at bidrage til social forandring i retning af mere lige magtforhold i
kommunikationsprocesserne og i samfundet som helhedy. (Jorgensen & Phillips 1999:75-76.)

Kritihkala$ diskursaanalysa geahc¢ala gdvnnahit makkar rolla diskursiiva geavadis lea sosiala
mailmmi ektui, ja makkar fapmovalddit doppe leat. Ulbmil lea geahccalit rievdadit sosiala dili nu
ahte fapmodilli gulahallanproseassain ja servodagas oppalaccat Sattasii dassedeabbo.

Mu dutkamusa ektui mearkkaSa dat ahte vuohki movt mii hupmat sohkabealrollaid,
min ipmardusa mailmmi, iezamet identitehtaid ja olmmoslas gaskavuodaid hérrai, muhto lea
maiddai aktiivvala¢€at mielde habmeme daid. Mailbmi ipmirduvvo ddseheapmin, manggabealagin
jamoivvasin, ja dat lea dasset dusse oanehis botta ain havalis, konstruerejuvvon a8$iid bokte mat
rahkadit gaskaboddosas ortnega ja struktuvrra. Nu Sadda ge giellageavaheapmi sosidla fenomenan,
oainnat gielas dat mearriduvvojit makkar struktuvrrat mis diggis aigai leat saniid mearkkaSumiid
dafus. Séaniid ja doahpagiid mearkkaSupmi rievddada dadistaga Siehtadallamiid bokte sosiala
oktavuodain (Jergensen & Phillips 1999:35). Lea alo gizzu das ahte makkarat struktuvrrat galget
leat, makkar diskurssat galget raddet ja movt ovttaskas mearkkaid mearkkasupmi galga leat
(Jorgensen & Phillips 1999:40). Diskursa rievda go elemeanttat diskurssas ovdanbuktojuvvojit odda

vugiin.

Foucault ipmardusa mielde lea diskursa dat historjjalas, sosiala ja kultuvrralas eavttut mat dahket
vejolazzan ahte cealkdmus dahje dahku ipmirduvvo lunddolazzan dahje dohkalazzan. Muhto
Foucault ipmardusa mielde lea leamas vattis raddjet diskursaanalysa suorgin ja metodan. Ii leat
ovdamearkka dihte ovttamielala§vuohta das mii sédhttd dahje berre leat diskursaanalysa
dutkanmateriala dahje empiralas vuoddu. Dat séhttet leat teavsttat ja cealkdmusat, muhto maiddai
dagut ja 4sahuvvon rutiinnat .

Fairclough analysa dahka vejolazzan eambbo deattu bidjat sosidla geavadii danne go dat
vigga teoriijaid ja metodaid vuodul problematiseret ja iskat gudelddje diskursiiva geavadiid ja
sosiala ja kultuvrrala§ ovdanemiid gaskavuohta ovdédna ieSgudetge sosidla oktavuodain:

(...) teorier og metoder til teoretisk at problematisere og empirisk undersoge relationerne mellem

diskursiv praksis og sociale og kulturelle udviklinger i forskellige sociale sammenhcenge (Jorgensen
Phillips 1999:72).

&

Cajehan dihte movt sihke teaksta ja diskursiiva geavat lea oassin sosidla geavadis, de lea Fairclough

rahkadan golmmadimenSunala modealla. D4t modealla lea dehélas reaidu dain analysain maid mun

galggan Cadahit. Modealla ¢ilge movt visot gulahallandoaimmat mielddisbuktet ahte maiddai

konteaksta analyserejuvvo. Teavsttas lea guovddas sadji, muhto analysa deattuha maiddai daguid ja

sosiala geavadiid:

teakstabuvttadeapmi

TEAKSTA

teakstakonsumpsSuvdna

DISKURSIIVA GEAVAT

SOSIALA GEAVAT

Fairclough golmmadimenasundla modealla ovdamearka, vizzojuvvon girjjis Diskursanalyse som teori og
metode (Jorgensen & Phillips 1999:81).

Dat modealla ¢4jeha ahte giellageavaheamis, dahje diskurssas, leat golbma dimenSuvnna: teaksta,
diskursiiva geavat ja sosiala geavat. Oktiibuot dahket dat golbma dimensuvnna diskursiiva
dahpahusa. Modealla heive oktii dainna golmmain analyserendasiin mat kritihkala$
diskursaanalysas leat: teakstagovvideapmi, teakstadulkon ja teakstacilgen. Ddinna modeallain
sdhtan analyseret gulahallama dihto diskursaortnegis (Jorgensen & Phillips 1999:80), mii mu
dutkanbarggu oktavuodas lea dalddiggi sami servodat.

Teavstta bokte Cilgen teakstagovvideami, dahje dan movt teaksta ovdanbuktojuvvo. Teaksta
sahtta leat sihke sardnun, ¢ala, govva dahje gielalas ja visuala ovdanbuktimiid seaguhus. Mu
analysas lea teaksta ¢ala romanaid hamis, ja teavstta analyseremis analyseren dasto gielala$
vaikkuhangaskaomiid. Dén oasis lea ulbmil gavnnahit gudeladje gielalas vaikkuhangaskaoamit
konstruerejit iezaset duohtavuoda. Dan désis mun iskkan makkar sanit dahje cealkagat
geavahuvvojit ovdanbuktit heteronormatiiva ipmardusaid erenoamazit modalitehta bokte.
Modalitehta kritihkala$ diskursaanalysa oktavuodas deattuha makkar sajadat sardnideadd;is lea
teavstta ektui. Ovdamearkka dihte sahttet cealkagat mat orrot seamma 4381 muitaleame, nu go “Dal
lea oaskkis™, “Mu mielas lea Coaskkis™ ja “Dal soaitd leat veahas Coaskkis”, ¢4jehit erohusaid das
movt sardnideadd;ji oaidna iezas teavstta ektui. Modalitehta sahttd ovdamearkka dihte ¢4jehit movt
dihto cealkdmusat ja Cuoccuhusat adnojuvvojit diehttelas 438in, duohtavuohtan. (Jergensen &
Phillips 1999:95-96.) Modalitehta sahtta maiddai dovddahit ahte sardnideaddjis lea fapmu dahje
dahttu oazzut famu definerema dafus, ja sahtta maiddai habmet oktasaSvuoda aktevrraid gaskkas.

Daid gielalas beliid bokte maidda ¢ujuhan teavsttas sdhtan dasto dulkot teavstta, dahje
analyseret diskursiiva geavada. Diskursiiva geavat lea teavstta buvttadeami, gaskkusteami ja
dulkoma proseassa. Go olmmos algé hupmat dahje sardnut juoga man birra, ovdamearkka dihte
Son guhte hupma, ¢ujuha sardnuma bokte gudeléddje son ipmirda, dulko ja konstruere duohtavuoda
dan harrai ahte mii rievttes rahkisvuodaeallin lea. Diskursiiva geavada bokte ¢almmustahtta
Fairclough gulahallama ja movt dat geavahuvvo ja ipmirduvvo go olbmot lohket teavstta. Maid
deattuha teaksta, ja movt sahtan mun lohkkin dan ipmirdit ja dulkot? (Jergensen & Phillips
1999:81.)

Teavsttaid buvttadeapmi ja dulkon lea sosiala konteavstta duohken. Danne lea dehalas iskat
buvttadeami ja dulkoma eavttuid, ahte makkar njuolggadusaid ja rutiinnaid vuodul teaksta lea
habmejuvvon. Faiclough modealla mielde sahtta mangga ieSgudetge beali deattuhit diskursiiva

geavada guorahallamis, muhto mun lean valljen deattuhit coherence’ (Fairclough 1992:83). Dat

4 Lean vélljen geavahit engelasgiela doahpaga go in leat fuomasan sdmegiel sani mii véstidivecii dasa doarvai bures.

Vejolas samegiel jorgalus livccii oktavuohta, vdstideaddjivuohta dahje Cielggasvuohta, muhto eai dat ge oro ollasit
vastideame engelasgiela doahpagii.

mearkkaSa ahte mun geah¢an makkar jierpmala$ oktavuhtii teaksta ¢atnasa. Coherence-ipmardus
deattuha ahte teavsttat leat dabalac¢at konstruerejuvvon dainnaldgiin ahte dat galget leat
ipmirdahttit eardide geat leat seamma diskurssa siskkobealde, dahje ahte galget leat vasedin
¢allojuvvon eardid vaste geat gullet eara diskursii, mudui ii livéce vejolas oazzut Cielgasa teavstta
ulbmilprinsihpain. Dainnalagiin geah¢¢alan gavnnahit makkar diskursiiva geavat lea guovddazis,
dan mielde gude guvlui teaksta ldide min dulkoma. Mun ozan nappo teavstta vuodul diskursiiva
geavadiid maid dulkon, ja maid vuodul dasto sdhtan sosidla geavadiid Cilget.

Sosidla geavat lea non-diskursiiva. Fairclough ¢ilgehusa mielde ii sdhte dan dasi ipmirdit
diskursaanalysa bokte, muhto diskursiiva geavat lea oassin sosidla struktuvrras ja geavadis. Sosiala
geavat vaikkuha dasa movt duohtavuohta govviduvvo ja movt dat boahta ovdan diskursiiva
geavadis. Dehalas dovddastus das lea goitge ahte diskursiiva geavat ja sosiala geavat vaikkuhit
goabbat guoimmiska. Go sosidla geavada galga analyseret, de ¢atnd Fairclough diskurssa
ideologiija- ja hegemoniija-doahpagii (Jergensen & Phillips 2008:86). Mun lean ieZan barggus
valljen deattuhit hegemoniija-doahpaga. Fairclough geavaha hegemoniijja-doahpaga cCilget
fapmodiliid ja fapmovalddi. Juohke diskursaoassalasti rah¢d dlo oazzut eanemus lagi mielde famu
servodaga raddejeadd;ji diskurssaid harrai. Dat gizzu rdddenvalddi nalde ii bisan goassege, dat lea
dynémala$ proseassa gos boadus sahtta dadistaga rievdat:

Hegemoni er ikke bare dominans, men en forhandlingsprosces. De konkurrerende elementers

eksistens beerer kimen til motstand, da elementer, som udfordrer de dominerende betydninger,

forsyner folk med ressourcer til at gore modstand. Hegemoni er dermed aldri stabilt, men skiftende
og ufeerdigt. (Jorgensen & Phillips 2008:88.)

Hegemoniija-doahpaga bokte sahtta analyseret gudeladje diskursiiva geavat lea oassin stuorat
sosiala geavadis, gos fapmodilit leat oassin. Mii lea dan servodaga sosidla hegemoniija maid mun
dutkkan? Fapmooktavuodat sahttet leat hui guovddazis heteronormativitehta dafus, gos lea sahka
majoritehta- ja minoritehtadlbmogiin.

Hegemoniija ¢ielggadeami oktavuodas heive fas ¢ujuhit doahpagiidda doxa ja opinion, maid
lean darkileappot Cilgen teoriijaoasis. Mii eat gazat dan mii lea doxa, muhto dohkkehit dan
duohtavuohtan, ja dakko bokte sahtta bohciidit hegemoniija.

Fairclough golmmadimensunéala modealla dahké ge vejolazzan identifiseret daid diskurssaid
(ja doxaid) mat servodagain leat, ja Cilget gudeladje dat leat Saddan sosiala geavadin, oainnat
diskursaanalysa duogéasjurdda lea ahte ii mihkkege gdvdno ovdal go muhtin dan definere. Dahje nu
go Nils Christie (2004), guhte lea kriminologiijaprofessor, dadja girjjis En passende mengde

kriminalitet:

«Kriminalitet finnes ikke. Handlinger finnes, handlinger som ofte gis forskjellig mening innenfor
forskjellige sosiale rammer. Handlinger, og den mening disse gis, er vare data. Utfordringen ligger i d
folge handlingenes skjebne gjennom mangfoldet av meninger de kan gis. Spesielt blir det viktig d granske
hva som er de sosiale betingelser som oppmuntrer til, eller hindrer, at visse handlinger gis den mening d
veere kriminelley. (Christie 2004:14.)

Kriminalitehta ii gdvdno. Eai makkérge dagut leat algodlggus lobiheamit — dat fertejit alggos
ipmirduvvot ja definerejuvvot lobihis dahkun ovdal go ozzot dakkar stdhtusa. Mu barggu
oktavuodas mearkkaSa dat ahte mun galggan guorahallat makkar ipmardusat, definiSuvnnat ja

dulkomat sdmi ¢appagirjjalasvuodas leat mat buktet heteronormativitehta oidnosii.

Vai analysa Saddé doallevas ja luohtehahtti, de lea maiddai dehalas ¢ujuhit vejolas heajut beliide
metoda dafus. Kritihkka Fairclough metoda harrai, nu go Jergensen ja Phillips Cujuheaba, lea ahte
lea veahas eahpecielggas movt galgd earuhit diskursiiva ja non-diskursiiva beliid. Radji
diskursaanalysa ja sosidla geavada gaskkas ii ¢ilgejuvvo Fairclough metodas. Fairclough kritihkalas
diskursaanalysa giedahalla unnan dan beali ahte man olu analysa lea doarvai sosidla geavada dafus,
ja makkar teoriija Catnasa dan oassai analysas. Leat maiddai vailevas diedut das man muddui
olbmot nagodit stivret ieZaset giellageavaheami, sus vailu nappo sosialapsykologalas perspektiiva.
(Jorgensen & Phillips 2008:101-104.)

Kritihkala$ diskursaanalysa sahttd maiddai mielddisbuktit vuostalasvuodaid dan bokte ahte
sahttd Saddat vattis cuiggodit giela. Ovdamearkka dihte sahtta Saddat vattis moaitit retoralas
vaikkuhangaskaomiid teavsttas go ie§ maid Sadda dkkastallamis geavahit retoralas
vaikkuhangaskaomiid. Nubbi bealli lea ahte man muddui mun ie$ dutkin sahtan stivret man guvlui
analysa galgd jorrat. Mun valljen gudiid ovdamearkkaid geavahan, ja makkar oktavuodaid
deattuhan. Eard bargguin dahje iskkademiin livéce eard ovdamearkkat soaitan geavahuvvot ja eara
oktavuodat gavnnahuvvot. Dat diedusge ii mearkkas ahte kritihkala§ diskursaanalysa ii leat
mavssolas, muhto lea dehdla$ atnit muittus ahte dutki ie§ muhtin muddui geavaha seamma
vaikkuhangaskaomiid go daid maid cuiggoda.

Namuhanveara lea maid dat ahte kritihkalas diskursaanalysa ii deattut ii ge valdde vuhtii
algoalbmotjurddaseami. Algoalbmotdutkamis leat muhtin bealit maid oarjemailmmi dutkan ii
giedahala. Ovdamearkka dihte ¢alla maori-dutki Linda Tuhiwai Smith (2012)
algoalbmotmetodologiiija birra girjjis Decolonizing Methodologies, mii lea boahtan dego
oarjemailmmi dutkama vuostebeallin. Algodlbmotmetodologiija ulbmil lea dekoloniseret dutkama

ja jurddaSeami ja valdit ruovttoluotta definerenvalddi. Son ¢ilge movt maori-dutkit leat algan

geavahit dutkanvuogi mas deattuhit iezaset duogéza ja gullevasvuoda. Kaupapa Maori Research lea
Saddan sierra doaban Aotearoas ja lea maiddai leavvagoahtan algoadlbmogiid jurddaseapmai, earret
eara sapmelaccaide. Kaupapa Maori Research deattuha maori-"leahkima”. Dakkar dutkan Catnasa
maori eallimii ja mii das lea guovddazis. Satni kaupapa mearkkaSa vuoddoarvvut, ja dutkama
vuoddojurdda lea ahte maori-vuoddoarvvut galget leat guovddazis dutkamis. Eai leat
koloniserenvalddi dutkit geat galget dutkat algoalbmogiid alcceseaset avkin, muhto baicca
algoalbmogat ieza mat galget ieza dutkat ieZaset alcceseaset avkin. Dat bealit eai boade kritihkalas§
diskursaanalysas ovdan.
Nubbi maori-dutki, Hingangaroa Graham Smith, ges ¢ilge movt hegemoniija doaibma

algoalbmot-dutkama harrai:

[. . .] Hegemony is a way of thinking — it occurs when oppressed groups take on dominant group thinking

and ideas uncritically and as ‘common-sense’, even though those ideas may in fact be contributing to

forming their own oppression. It is the ultimate way to colonize a people; you have the colonized

colonizing themselves! The counter strategy to hegemony is that indigenous peoples need to critically

‘conscientize’ themselves about their needs, aspirations and preferences. This calls for a 'freeing-up’ of the
indigenous imagination and thinking [...] (Smith 2003.)

Smith oaivvilda ahte hegemoniija lea juoga mii bohciida go dulbmojuvvon joavkkut kritihka haga
cuovvolit dominerejeaddji joavkkuid jurdagiid ja hutkosiid, vaikko dat soitet ge leat mielde
habmeme sin iezaset duolbmama. Smith dadjé ahte dat lea buoremus vuohki koloniseret albmoga;
go dikta koloniserejuvvon albmoga ieS ieZas koloniseret. Son oaivvilda ahte dlgoalbmogat fertejit
kritihkalac¢cat guorahallagoahtit iezaset darbbuid, digumusaid ja haliidusaid. Sii fertejit “luvvet”
algoalbmotgovvadusaid ja jurddaseami.

Algoalbmotmetodologiijat, nu go dat guokte Smitha namuheaba, dahket vejolazzan dutkat
kultuvrra kultuvrra iezas eavttuid mielde. Dat leat dakkar bealit maid Fairclough ii giedahala iezas
dutkamusas, ja lea vuogas ¢ujuhit daidda ¢almmustahttin dihte ahte mu metodavalljemis leat bealit
mat eai soaitte leat aibbas dievaslaccat algoalbmotjurddaSeami dafus, muhto dat dattetge ii rievdat

heteronormativitehta-diskurssa mu dutkamusa ektui.

valljen guorahallat:.

e Elle Marja Varas - Cabbdamus iditguovssu (2002)

e Lars Wilhelm Svonni - Rihkkut rajiid (2006)

e Sigbjern Skaden — Ihpil - Lahppon mandid bestejeaddji (2008)
e Maret Anne Sara - limmiid gaskkas (2013)

Lean nappo valljen guorahallat njeallje sdmi romana mat leat ¢allojuvvon oddasit diggis, mannel
jagi 2000. Sivva dasa go lean valljen oddasit aiggi girjjalasvuoda guorahallat, lea go dat daida
buoremusat govvidit dala sami servodaga. Nu go alggahusas juo ¢éllen, de han ¢appagirjjalasvuohta
govvida aigeguovdilis servodagaid ja olbmuid gaskavuodaid. Mu jurdda lea ahte guorahallan
galggasii Saddat eanemus lagi mielde digeguovdil. Diedusge gavdnose vel oddasit girjjit maid
dahpahusat leat oddasit 4iggis ja ahte goappasat sohkabealit leat ovddastuvvon girjecalliid bealis.
Visot girjecallit leat sapmelaccat ja girjjit leat ¢allojuvvon davvisamegillii. Okta girji lea
dasa lassin ¢allojuvvon Skanit-suopmanii, ja okta ges lea algoalggus ¢allojuvvon ruotagillii, muhto
mannel jorgaluvvon samegillii. Vaikko okta girji lea ge jorgaluvvon, de das ii leat mihkke
dadjamusaid mu dutkan¢uolmma harrai. Déan beali ¢ilgen darkileappot go analyseregoadan dan
dihto girjji. Lean maiddai geahc¢calan fuolahit ahte manggaldgan Sannerat leat ovddastuvvon, ja ahte
leat girjjit mat geasuhit nuorra lohkkiid, danne go teavsttat sahttet leat fimolac¢at nuorra olbmuide

geat ieza soitet leat guorahallame iezaset seksualalas soju. Dasto lean geahccalan valljet dakkar

lohkkiid ektui.
Mus lei alggos maiddai jurdda ahte galggase leat callit sihke Norgga, Ruota ja Suoma beale
Samis eret vai ieSgudetge suopmanguovllut leat bures ovddastuvvon, muhto valljejin hilgut dan
jurdaga danne go livEcii Saddan beare viiddis proseaktan. Ballen maid ahte girjjit main ii leat
mihkkege queer-, homo- dahje lesbatematihkaid livé¢e Saddan nu ovttaldganat mu analysas ahte dat
Saddet analysa dafus eambbo geardduheaddjin go odasmahttin, ja danne lean baicca valljen
Analysaoasis ¢ilgen eambbo gudege girjji mihtilmasvuodaid birra ja gudeladje dat leat

0zzon erenoamas fuomasumi servodagas.

4. Movt boahta heteronormativitehta ovdan sami
cappagirjjalasvuodas?

Dan kapihttalis guorahalan leat go sami ¢appagirjjalasvuodas struktuvrrat, guottut ja oainnut mat
geazuhivéce heteronormativitehta erenoamas norbman sami servodagas, ja gudeladje dat bohtet
rahkisvuoda ja seksualitehta, sohkabealrollaid ja ovdagattuid dasa mii guoska sosialiseremii,
bearasc¢anastagaide, arbevieruide jna. Heteronormativitehta dahka LHBT-olbmuid
oaidnemeahttumin servodagas, ja lean ge valljen juste daid fattaid geah¢adit danne go FAFO-
raporta namuha daid valdosivvan dasa go lea vattis dovddastit iezas lesban dahje homofiilan sami
birrasiin.

Buvttan vuos oanehis ¢oahkkaigeasu gudege romanas ovdal go alggan guorahallat.
Coahkkaigeasut leat dvkkalacZat dan bokte ahte dahket lohkkai alkibun &uovvut go 4lggan

analyseret ja guorahallat dutkanCuolmmaid. Nu go metodaoasis ¢ilgejin, de lea konteaksta dehalas

giedahalan ovttalagan assiid gudege kapihttalis, muhto geardduheamit leat maiddai dehalaccat dan
dafus ahte dat ¢ajehit oktavuoda daid ieSgudetge teavsttaid gaskka ja maiddai heteronormatiiva

eavttuid ektui.

4.2. Cabbamus iditguovssu - Elle Marja Vars

4.2.1 Oanehaccat girjji birra

Cabbdmus iditguovssu lea rahkisvuodaromana nuoraid varas, ja gulld nuoraidromana-§annerii.
Girjji lea Elle Marja Vars callan, ja son lea eret Lahpoluobbalis Guovdageainnu suohkanis.

Oktiibuot lea son almmuhan 15 ¢appagirjjalas ¢allosa, ja nu lea ge son okta dain sami ¢alliin gii lea

Cabbdmus iditguovssu in ge Kdtjd, earret eara danne go Cabbdmus iditguovssu lea oddaseabbo, ja
lea dasa lassin 0zzon Sameradi girjjalaSvuodabalkkasumi 2005:s, mii deattuha dan mavssolasvuoda.
Cabbamus iditguovssu lea maiddai almmuhuvvon jietnagirjin, ja lea jorgaluvvon sihke julev- ja

lullisamegillii. Nu lea ge girji olamuttos lohkkiide miehta Sami, ja lea ge dan bokte ozZon olu

fuomaSumi sami servodagas. Girji almmuhuvvui 2002:s Idut-lagadusa bokte, ja lea Elle Marja Vars
logat girji.

Girjji valdopersovdna lea Lina, gii lea 15-16-jahkésas nieida. Son orru etniin ja ah¢iin ja
unnavieljaziin. Lin4 ii leat vuos leamas$ ovttainge bartniin ovttas, ii ge son leat cummastallan, ja dan
birra son jurddasa hui olu. Son lea rdhkdsmuvvan Lérinii, gii lea bivanuhis bardni, stuoris ja gievra,
ja okta dain buoremus ¢ik¢iin iezas spabbaciek¢anjoavkkus. Lind niegada Larina birra, ja
haliidivccil suinna cummastallat ja rahkistit, ja muhtin beaivvi boahta ge Lariniin sdhkalaga
girjeradjosis. Larin bovde Lina spabbaciekcamiid boahtit geah¢cat, ja nu son dahké. Dainnalagiin
soai oahpéasnuvvaba.

Mubhtin beaivvi go Lina lea dievas jonaid ¢oaggime, deaiva son Urbana vuovddis. Urban lea
vuorraset olmmai, 60-jagiin, ja boaresbardni. Son lea Sarajevos eret, muhto bahtarii Norgii soadi
geazil. Urban lea giehtaceahppi ja govvadaiddar, ja oahpaha Lind njuohtat govaid. Soai Saddaba hui
buorit olbmézagat, ja Lind jorragoahtd doppe davja. Nuorra nieiddas bohciidit veahas§ dovddut
addjai, muhto leat lobihis dovddut maid ii sahte ollasuhttit. Lina goitge niegada Urbana birra ja
haliidivccii ahte son galga su oahpahit cummastallat.

Go Léarin muhtin beaivvi garrenoaivvis bahkke Lin4 nala, de suhtadeaba ja Larin 4lga dadjut
eard nieiddaiguin. Rievtti mielde Lin4 ii bero§ nu olu go Larin heaitala suinna, danne go lea
fuomasan ahte su cummat leat nu lusttuheamit, ja ie$ Lina gavdna jeddehusa Urbanis. Sudno
gaskkas leat liegga dovddut, ja muhtomin goit Urban cummesta Lina. Dat lea 4ibbas earaldgan
vasdhus Linai go Lariniin ja son lea aibbas balvvaid siste. Go eadni ja ah¢¢i fuomaseaba ahte Lina
jorra Urbana luhtte, de suhttaba eaba ge suova su $at dohko mannat. Aiguba vaidit politiijaide duon
nuoskkes spiinni mii nuorra nieidda joraha. Eadni ja 4hcci leaba obbalohkkai hui fuolas ahte nieida
11 galggaSe seahkanit barttiide ja bartniide, danne go “seksualitehta lea varalas”, nu movt Lina ie§
lave addestallat vahnemiiddis.

Lina §iita ahte lea mihkkege dahpahuvvan, muhto Sadda goitge olles dalvvi diktit Urbana
rafis vai eaba vaidde. Loahpas njulget goit 4ssit ja Lind beassa fas suinna ovttastallat go eadni ja
ahc¢ci luohttigoahtiba fas ahte eai leat unohis assit ddhpahuvvan sudno gaskkas. Dattetge lea
Cielggas ahte Lind ja Urbana gaskkas leat bahkka dovddut.

Lina ovttastallagoahta maiddai Ailluin, gii lea ohppiidradi jodiheaddji, geasa sus maid
badjanit veahas dovddut, muhto lea ain vattis stivret dovdduid Urbanii. Muhtomin go Lin4 ja Ailu
leaba Urbana mielde meahcis, de Ailu fuomasa ahte Linas leat erenoamas dovddut vuoras olbmai.
Ailu oaidna ahte sudno oktavuohta lea dego rahkisteddjiid oktavuohta. Ailu atna dan unohassan,
muhto loahpas jorra goit nu ahte Liné ja Ailu gavnnadeaba liekkusvuodas muhtin ¢appa geasseija

skuvlaloahpaheami oktavuodas, go vuolgiba eret feasttas guovtta. Soai viehkaba dassazii go

Sieddaluvvaba, ja de vazziba jdvohaga. Guhkas, guhkas earain eret. Loahpas vazziba giehtalaga,
bisaneaba. “Idjabeaivvaza suotnjarat ¢agalduhtte juolgevuoduid. Ja idja jorai odda beaivin.” Ja nie
loahpahuvvo girji.

li boade ovdan bissuba go lihkolazzan agibeaivai, muhto Cabbdamus iditguovssu govvida
goit nuorra olbmo matkki ravisolbmuid mailbmai, ja rahkisvuodaassit leat hui guovddazis girjjis.
Lea sahka sihke rahkdsmuvvamis, lobihis dovdduin, dlgaleamis ja heaitaleamis, seksualitehtas ja

prevensuvnnas, ja vahnemiid balus nuorra olbmo birgema harrai.

4.2.2. Rahkisvuohta ja seksualitehta

Vuostta$ bealli maid aiggun analyseret Cabbdmus iditguovssu-girjjis, lea rahkisvuohta ja
seksualitehta. Nu go teoriijaoasis lean ¢ilgen, de ¢atnasa heteronormativitehta hui nannosit

lea hui famolas erenoamazit nuorra lohkkiide, geat ieza soitet vuosttas geardde vasiheame daid
beliid eallimis. Mun 4iggun iezan analysas guorahallat makkar oainnut ja guottut girjjis leat
rahkisvuoda ja seksualitehta harrai ja das mii adnojuvvo normalan - man vuodul fas séhtta
gavnnahit leat go girjjis bealit mat adnojuvvojit eahpenormadlan dahje spiehkastahkan. Geah¢€alan
¢ujuhit girjji nu goh¢oduvvon doxai ja opiniodnii rdhkisvuoda- ja seksudlaeallima dafus, ja makkar
hegemoniija bealit leat mielde habmeme.

Cabbdmus iditguovssu-girjjis lea rahkisvuohta ja seksualitehta hui guovddazis. Dan fuomésa
lohkki dakkavide go ohcé girjji, namalassii olggoSgova geazil. Das lea suoivvangovva nieiddas ja
bartnis geat cuozzuba alés, rukses vaibmu vel birra. Lea hui romantihkala$ olggos, mii oktan
girjetihtteliin dakkavide muitala ahte dat girji lea rahkisvuodagirji.

Vaikko metodaoasis lean ge deattuhan ahte feaksta mu barggu
oktavuodas mearkkaSa callaga, de lea dat govva goitge nu mihtilmas ahte

orru lunddola$ namuhit, go teaksta kritihkalas diskursaanalysas sahtta

maiddai leat teavstta ja visudla ovdanbuktima seaguhus. Olggossiidu
PITGUOVSSU A e . e
sahtta boktit ilu ja doaivaga nuorra lohkkiin geat dibbasit vasihit
rahkisvuoda, nu movt girjji vadldopersovdna Lina maid dahka. Govva

oktan girjetihtteliin lea hui garra signalan dasa ahte nuorra olbmuid

rahkisvuodaeallimis lea heterofiliija guovddazis, ja ahte cabbamus

Nu go ovdalis lean namuhan, de Fairclough coherence-ipmardusa mielde (Fairclough 1992:83) leat

iditgukso vasiha alas nuppiin sohkabeliin.

teavsttat dabalaccat konstruerejuvvon dainnalagiin ahte dat galget leat ipmirdahttit eardide geat leat

seamma diskurssa siskkobealde, dahje ahte galget leat vasedin ¢allojuvvon eardid vaste geat gullet
eard diskursii, mudui ii livéce vejolas oazzut Cielgasa teavstta ulbmilprinsihpain. Dat girjji lea
¢allojuvvon samegillii sdmi nuoraid vaste, ja nu sahtta dulkot ahte dat lea konstruerejuvvon
dainnalagiin ahte galga leat ipmirdahtti olbmuide geat lean dan diskurssa siskkobealde, namalassii
sdmi nuorat. Dat ferte mearkkasit ahte sami nuoraid réhkisvuoda-diskursa lea heteroseksualitehtii
vuodustuvvon. Adnojuvvo diehttelas 45Sin ahte sdmi nuorat leat heterofiillat, mudui ii livé¢e dakkar
ovdasiidu geasuhan ovttage lohkki. Ja go de jurddasit ahte girji lea jorgaluvvon sihke julev- ja
lullisdmegillii, ja maiddai rahkaduvvon jietnagirjin ja oZZon Samiradi girjjadlasvuodabalkkasumi, de
arvidit ahte girji lea bures lihkostuvvan ja lea olahan olu lohkkiid. Heterofiila ipmardus rahkisvuoda
ja seksualitehta harrai Sadda nappo diskursiiva geavadin olggossiiddu bokte juo, ja dat geavat fas
lea mielde habmeme sosidla geavada mas fapmodilit leat oassin. Heteronormativitehta lea doxa mii
seammas stivre eard eallinvugiid. Dusse sii geat leat heterofiillat dovdet gullevasvuoda govvii ja
ipmirdit rdhkisvuoda-govvadusa. Sii geat leat olggobealde dan diskurssa, ovdamearkka dihte
LHBT-olbmot, eai ddidde oaidnit gova seammalédje ja nu sii olggustuvvojit girjji ozadettiin juo.
Maiddai eatni ja ah¢i jurdagat seksualitehta birra geazuhit heteronormativitehta, go Lina

¢ilge movt soai laveba suinna hupmat bartniid birra:
Soai leigga alo baldalan su. Ii galgga bartniiguin dadjut! Ja danin son lei bazahallan. Earad nieiddat
dihte visot bartniid birra. Son ii diehtan maidege. Ja eatni-guovttos dhciin eaba cilgen, dusse hoagaiga:

Lehpet go oahppan prevensuvnnaid birra skuvllas? Prevensuvnnat! Eaba soai ipmirdan ahte juohke 15-
Jahkadsas olles mailmmis diehta mii kondoma lea ja masa dat galga adnot. (Vars 2002:79.)

S 3k ok ok 3k e s Sk sk S sk sk ok ok

Larin bodii. Eadni geahcastii garra calmmiiguin sudnuide go soai javkkeheigga Lina latnjii. Son didii
maid eadni vikkai sutnje muitalit javohaga, ahte son lea dusSe vihtta-nuppelohkai. Varuhit lunttain ja
seksualitehtas. (Vars 2002:82.)

(Girgjis lea "seksualitehtas" finjucallagiin, muhto go das lea olles sitahtta finjucallagiin, de lean das

valljen bidjat vuollaisarga vai boahta ovdan ahte satni lea deattuhuvvon).
Dat ovdamearkkat ¢4jehit ahte seksualitehta automahtala¢Cat navdojuvvo leat nieidda ja bartni
gaskka, ja de leat “prevenSuvnnat” guovddazis. PrevenSuvdna-satni guoska dusse heterofiila baraide
danne go sani valdomearkkaSupmi guoské ahpehisvuoda eastadeapmai. Prevensuvnnat leat nu
diehttelas assit seksualala$ ovttastallamis ahte ii oba gazaduvvo ge man muddui dat leat
darbbaslaé¢at®. Sitahtain vuhtto ahte lea diskursiiva geavat ahte nuoraide, ja erenoamazit nuorra
nieiddaide, lea darbbaslas oahpahit prevenSuvnnaid birra vai eai Satta ahpeheapmin, mii geaZzuha

heterofiliija diehttelas-atnima. Muhto buoremus gal eatni ja 4h¢i mielas livecii ahte Lina varuha

> LHBT-olbmot diedusge maid geavahit sujiid ddvddaid eastadeami dihte, muhto satni “prevenSuvdna” goitge

Catnasa vuosttaZettiin ahpehisvuoda eastadeapmai.

lunttain ja “seksualitehtas”. Lea Lin4 ieZas jietna mii ovdanbukta cealkaga, muhto leat eatni ja ah¢i
jurdagat mat leat duogabealde. Dan dafus Sadda cealkdmusas dego duppal-deaddu, mii geazuha ahte
sihke Lind ja vahnemat atnet lunddolazzan ahte sanit "lunttat ja seksualitehta" gullet oktii go nuorra
nieidda galga neavvut. Sanit namuhuvvojit ovtta cealkagis dego vaccaSe giehtalaga ja gulase
lunddolaéc¢at oktii. Dan vuodul sahttd dadjat ahte 4h¢ci ja eadni eaba oro oba jurdileame ge ahte
a8sit sahtase leat earaladje. Ahte Lina galggasii varuhit “nieiddain ja seksualitehtas” ii leat dakkéar
4881 maid eadni ja ah¢ci oba oaidniba ge vejolasvuohtan. Maiddai Lind ie$ orru atnime dan
lunddolazzan, vaikko veahas Suohkka go vahnemat leaba nu boaresmallegat. Son oaivvilda ahte
visot 15-jahkéasaccat dihtet masa kondoma galgé adnot, ja konteavsttas boahtd ovdan ahte dat gullet
nieidda ja bartni ovttastallamii, ja buohkat dan dihtet. Maiddai dan dafus sahtta dadjat ahte
heteronormativitehta lea rdddejeadd;ji oaidnu seksualitehta-jurddaSeamis.

Linas lea gal dakkar rahkisvuodavasahus maid mii ii leat nu dabalas su ahkasaccaide ja mii
dan dafus spiehkasta nuoraid dabalas rahkisvuoda-diskurssas. Son lea litkostan Urbanii, gii lea
vuorraset olmmai 60-jagiin. Sudno ahkeerohus lea stuoris, muhto dat ii goitge leat hehttehussan
dovdduide:

Lina coavdigodii iezas bdide-boaluid. Urban vikkai calmmiid jorahit eara guvlui vai ii oainne su dlds

ratti. Lind loktii Urbana giedaid ja bijai daid varrogasat iezas Cic¢ciid vuosta. Son oinnii dola Urbdana
Calmmiin, ja dovddai lieggasa su giedain. Dat lei buorre dovdu! (Vars 2002:118.)

Dén ovdamearkkas oaidnit ahte Lin4 ja Urbana rahkisvuoda-fearan spiehkasta dabalas norpmain
sihke ahkeerohusa dafus ja arbevirola§ femininitehta-/maskulinitehta-ipmardusa dafus. Lea dabalas
ipmardus servodagas ahte jus nissonolmmos lea beare aktiiva, de son ii leat albma nisu, dahje sahtta
navdojuvvot “fuorran” (Lorentzen ja Miihleisen 2006:154). Dan ovdamearkkas lea Lina gii ovddida
seksualalas lahkonemiid, ja nu son spiehkasta dabala$ heteronorpmas, mas sohkabealrollat
dabalaccat leat hui mihtilmasat. Heteronorpma mielde live€ii galgan leat Urban gii ovddida
seksudlalas lahkonemiid. Lea miellagiddevas govvadus, muhto dattetge oaidnit ahte go Lind olle
ruoktot mannel dien fearana, de leaba eadni ja ah¢¢i vuordime danne go son lea javkan nu guhka.
Go gullaba ahte Lina lea Urbana luhtte leamas, de suhttaba sakka ja Lina beassa gullat ahte diekkar
diskursarihkkumat eai dohkkehuvvo:

— Urba...! Dal ihkku? Maid son lea duinna bargan? Eadni dihraidii ja dohppii Lina oalgdi.

- Muit’al/ Maid son lea bargan? Maid son lea bargan? Lea go...? Vuoi surgat! MAID SON LEA MU

MANAIN BARGAN! huikigodii eadni. (...) Moai luhtiime dutnje, Lind, ja na munno beahtat! Lea go

duohta ahte leat dieinna boares spiinniin leamas... leamas...? (Vars 2002:122-123.)

Dat ovdamearka ¢4jeha ahte rahkisvuodaeallimis leat dihto njuolggadusat maid galga cuovvut.

Eadni ja 4hcci eaba dohkket ahte sudno nieida lea vuorraset olbmain leamas, ahte jorra doppe.

Soai ballaba ahte leat arvvohis 4sSit dahpahuvvan, ahte 4ddja lea juoidd “bargan” sudno nieiddain,
mii geazuha seksualalas daguid. Soai goh¢odeaba maiddai Urbana “spiidnin”, mainna dovddaheaba
ahte dat lea fasti sudno mielas, vaikko Lina iezas mielas attii vasahus buori dovddu. Vaikko Urban
lea dievdoolmmos ja Lin4 lea nieida ja nu heiveSeigga oktii heteroseksuélalas jurddaSeami mielde,
de oaidnit goitge ahte sudno oktavuohta ii dohkkehuvvo. Dan vuodul sahttit dulkot ahte vuordamus
rahkisvuodaeallima dafus orru leame ahte nieiddat galget iezaset ahkéasas bartniid gavdnat, eai ge
boares spiinniid. Dat dat lea lunddolas. Dan vuodul lea maid vejola$ govahallat ahte jus eadni ja
ah¢ci liveciiga diehtan ahte Lind ie§ hastala Urbana seksudlala$ ovttastallamii, de liveciiga suhttan
vel eambbo, danne go dat maid rehkenastojuvvo diskursa-rihkkumin. Oainnat heteronorbma ii
muital dusSe ahte mii galgat leat heteroseksualat, muhto dat muitala maid mii lea rievttes ja normala
vuohki leat heteroseksuala, ja dieid beliid oaidnit hui &ielgasit Cabbdmus iditguovssu-girjjis.
Livéce diedusge olu eambbo sitahtat maid dan girjjis sahtasin analyseret rahkisvuoda ja
seksualitehta harrai, muhto in oainne darbbaslazZan bordit nu olu ovdamearkkaid mat goitge ¢4jehit

ahte girjjis lea aibbas Cielga heteronormatiiva vuolggasadji.

Sohkabealrollat leat hui guovddazis sosialiseremis. Sohkabealsosialiserema bokte, man birra lean
darkileappot ¢ilgen teoriijaoasis, diehtit ahte nieiddaide ja bartniide leat goabbatlagan vuordamusat
servodagas. Dan oaidnit maiddai Cabbdmus iditguovssu-girjji valdopersovdnagovvadusain. Girjji
alggus, go Lina boahté ruoktot mannel skuvlla ja lohkki introduserejuvvo earret eara eadnéi go son
bivda nieiddas ¢orget lanja, de beassat lohkat cuovvovas dialoga:

- Juogo leat corgen lanjat? Dus fargga eai gavdno Sat rdinnas biktasat maid cokkat go vuolggat skuvlii.

Eadni geahcai Lindi ja vurddii vastadusa.

- Juo, juo, gal mun corgen.

- Nie lohket ikte maid! Du seanggas leat dievva bussa-guolggat. Sihten du ovddit beaivvi juo doalvut

gavnniid olggos biggot. Galggat daid bures savdnjit.

- Juo, juo. Vastidii Lind ja dovddai fas movt oaivi vikkai bavécastit. Alo go eadni vuorjagodii viesso-
bargguiguin, de sus lei miella buoddut beljiid. (Vars 2002:17.)

Dan teakstaoasis oaidnit ahte eadni vuorja Lina Corget lanja, bassat biktasiid, doalvut gavnniid
olggos biggot ja savdnjit vel daid bures, muhto Lin4 lea beallesaddi nieida ja haliidivcéii baicca
veallat seanggas ja jurddasit bartniid birra dan sadjai go viessobargguid bargat. Sanit nu go
“vuorjagodii” ja “buoddut beljiid” duodastit lohkkai ahte dat lea dakkér bargu maid Lind hui illevisa
barggasii. Dattetge lea Lina nieidaolmmos, ja nieiddat lahttejit nu go nieiddat galget, ja vastida “juo,
juo” vaikko ii haliidivcce, go diehtd ahte eadni ii heaitte vuorjamis. Nu go eadni ie§ maid dadja;

“Nie lohket ikte maid!” Dat orru leame dakkar a$si mii lea oalle dabalas ja argabeaivvalas Lina ja

eatni gulahallamis, ja Lina diehtd ahte dat lea juoga mii sus vurdojuvvo. Dat lea duohtavuohta mii
adnojuvvo nu diehttelassan ahte ii gazaduvvo ge manne nu galgé. Viessobarggut leat dehalas oassin
Lina sosialiseremis ja erenoamazit sohkabealsosialiseremis. Son lea arvideames
movttiidahttojuvvon viessobargguide manndvuoda rajes juo, nu go Nielsen ja Rudberg (1989:11)
Cilgeba sohkabealsosialiserema. Nuppeldgan 1dhttema dihte fas davja arvideames ranggastuvvo, ja
danne vastida Lina “juo, juo”.

Sahtta gal diedusge nuppi bealis dulkot sitahta nu ahte lea dabalas gulahallan vdhnema ja
mana gaskka, beroSkeahtta sohkabealis. Vahnemat han ddbala¢¢at oahpahit manaidasaset
corgatvuoda, dat lea oassin bajasgeassimis, muhto seammas diehtit ahte Linds lea nuorat viellja, gii
dan dulkoma mielde maid galggasii oahppat Corgatvuoda. Su eat gula eatni goassege goh¢cume
viessobargguid bargat. Diedusge lea viellja manga jagi nuorat go Lin4, i1 ge sus soaitte vurdojuvvot
nu olu viessobargguid hérrai danne go lea vuos unni (ii ge danne go lea bardni), muhto lohkki
dattetge sahtta teavstta vuodul dulkot dan diskursiiva geavadin mas eadneolmmos vuorja
nieidamana Corget vai oahpasii vissalin ja ¢eahppin, danne go gullat dan ddhpahusa dusse eatni ja
nieidda gaskka. Nieiddain vurdojuvvo angirvuohta viessobargguid dafus, danne go dat adnojuvvo
feminiidna arvun. Dainna l4giin oahppa son nissonolbmo bargguid ja Sadd4 buorre eamitavnnas
muhtin bardnai boahttediggis.

Ah&&i ii vuorjja viessobargguiguin, dus$e muittuha bussa biebmat. Dat lea didna 43§
ruovttus maid son fuolaha, mii lea mearkan dasa ahte 4hcci lea maskuliidna gii 11 seagut iezas
nissonolbmo bargguide. Mudui son jearahalla skuvlabargguid birra. Ah&¢i orru leame veahas
akademihkkar, go Linai omd. lea nu diehttelas su bivdit veahkehit analyseret Ibsen-girjji En
folkefiende. Dan vuodul orru vejolas dadjat ahte eatnis ja ahcis leat oalle ¢ielgasit definerejuvvon
vahnenrollat mat heivejit sohkabeal-dualismma ektui. Sii leat oppalohkai hui dabélas bearas mas
leat eadni ja 4h¢ci, nieida ja bardni, mii queer-definiSuvnna mielde Sattasii hui A4-bearas-diskursan.
Soai bajasgeassiba manaideaska dan mielde movt ieza ealliba ja movt sudno mielas lea riekta.
Manaid fuolahusolbmuin lea oainnat alddiineaset sohkabeal-gullevasvuohta, ja sii dulkojit manaid
sohkabeali mielde (Lorentzen & Miihleisen 2006:164). Nu oaidnit ge ahte sohkabeal-dualisma
Saddé servodaga diskursiiva geavadin mii bohciidahtt4 heteronormatiiva hegemoniija. Go doxa ii
gazaduvvo, mii dan dafus mearkkasa ahte albma ruovttus galgé leat sihke eadni ja 4hcci geat
fuolaheaba sohkabeali mielde predefinerejuvvon doaimmaid, de Sadda dat duohtavuohtan mii
sihkasta molssaevttolas eallinvugiid ranu vuollai ja dahka omd. homofiliija oaidnemeahttumin. Jus
Linas livéce leama$ guokte eatni dahje guokte ah¢i, de ii livéée dakkar bargojuohku leamas nu

Cielggas.

Sohkabealrollat leat maiddai mihtilmasat das movt Lind jurddasa skuvlaoappdidis birra:

Marju lea guoirras ja ropmi dego balddonas. Ja Isabellas eai leat oba Ciccit ge! Lea dibbas steazzZe-
raddi. Ii oktage bardni sus vdrra fuola! (Vars 2002:14.)

Dain dajaldagain lea maid modalitehta harrai ¢ielggas ahte Lin4 mielas lea diehttelas 438i ahte jus
Dat lea su duohtavuohta, nie lea, ja dat dajaldagat sahttet ge maid govvidit diskursiiva geavada mii
geazuha ahte nieiddat fertejit leat cabbat, Sodbadat ja raddat vai geasuhivcce bartniid. “Fuola”-sani
bokte vuhtto maiddai ahte Lind atnd hui diehttelassan ahte Isabelld ie§ haliidivccii bartniid
berostumi, muhto ii oac€o dan. Nu séhttd ge geasuheapmi dulkojuvvot diskursiiva geavadin mii
eaktuda heterofiliija. Idedla nieida galga leat cappat, iige ropmi dego balddonas. Ja ideéla nieiddas
eai leat albma nieiddat. Mii oaidnit ahte geasuheapmi eaktuda dualismma mas lea nieida ja bardni,
janu leat ge dat govvadusat mielde hdbmeme heteronormativitehta-diskurssa, ja nuppeladje,
oainnat sosiala geavat ja diskursiiva geavat vaikkuhit nubbi nuppi. Homofiliija dahkkojuvvo
oaidnemeahttumin dakkar oktavuodain, danne go diskurssat ja geavadat jorret agala$ gierdun mas
heterofiliija adnojuvvo diehttelas 488in.

Bartniin leat maid dihto sohkabealrollat, nu go oaidnit cuovvovas ovdamearkkas:

Larin lei stuoramus buot 10. luohkad bartniin. Su lei alki oaidnit vaikko lei dibbas nuppe geahcen skuvia-

Silju. Sus ledje cuvges vuovttat ja lei dlo stoahkamin spappain. Larin lei cabbamus mii gavdnui

mailmmis! Son lei dego muhtin filbma-nasti. Go vaccii, de orui dego dansemin. Ja go cievccai spappa,

de son lei dego David Beckham. (Vars 2002:11.)
Larin lea idedla bardni, mii duodastuvvo dan bokte go son lea skuvlla bivnnuheamos bardni. Sus
leat 4lo olbmot birra, ja suinna lea vattis beassat guovttagaskan. Larin lea stuoris, sus leat cuvges
vuovttat ja litkko spappa Ciekcat. Son lea ¢appat dego filbmanasti, ja sus lea maid ¢appa vazzinmalle.
Sanit “filbmanasti” ja “David Beckham” loktejit ovdan dihtolagan hami idedlan mii gusto maiddai
Sami mailmmis, ja dat leat mielde deattuheame su maskulinitehta. “Filbmandsti” ja “David
Beckham” leat typihkala$ nieidaidolat, ja nu Saddd Larina bardnerolla dikotomala§ oktavuhtii
nieidarollain. Su maskulinitehta deattuhuvvo femininitehta ektui, danne go nieida ja bardni gullaba
oktii ja dievasmahttiba goabbat guoimmiska (Lorentzen & Miihleisen 2006:136).

Mii oaidnit maiddai ahte Larin lea hui roahkkat:

Larin cummestii su dakkavide go uksa manai gitta sudno maydabealde. Ja Larina njalmmis lei heittot

Vevive

viidne-smahkka. Ii lean nu go Lind lei jurddasan. (...) Larin vikkai cikcut su ¢icciid. Dat lei unohas ja
bavccagii. - Manne it suova? jearai Larin ja jorahalai suorpmaid gaskkas Lina guhkes vuovttaid.
(Vars 2002:82-83.)

Larin ii bala cummastallamis nu movt Lina dahka. Son lea roahkkat ja cummesta su dakkavide, ja
¢arvu maiddai Lina ¢icciid. Son lea aktiivvalas, nu go bartnit galget leat. Lea heteronormatiiva
diskursa mii lea mearridan ahte dievdoolbmot dat leat aktiivvat, eai ge nissonolbmot (Lorentzen &
Miihleisen 2006:154). Dan dafus son deavda ieZas rolla hui riekta. Dattetge lea Cielggas ahte Larin
lea juhkan viinni vai roahkasmuvva, muhto dat maid heive bartniid rollii. Asta Balto lea ¢ilgen ieZas
girjjis “Sami manaid bajasgeassin nuppastuvva” ahte bartniin vurdojuvvo ahte sii galget leat "garra
albmat". Larin lea Cielgasit "garra almmai" gii ii ¢ajet nu olu dovdduid 1i ge buorranatta nuppi
dussiid dihte. Son lea measta veahas garragiedat Lindin, ja seammas son lea juhkan alkohola, maid
Asta Balto maiddai ¢ilge typihkalas "dievdo-vierrun". (Balto 1997:132.)

Déat ovdamearkkat ¢ajehit ahte Larin lea sosialiserejuvvon bartniid sohkabealrollii ja daidda

vuordamusaide mat sidjiide leat, ja teavstta modalitehta dafus boaht4 dat ovdan dego livEcii hui

i1 suova, de sahttd dan dulkot ahte Larin lea harjanan ahte earat goit suvvet. Dat orru leame
dohkkehuvvon lahttenvuohki, mii duodastuvvo dan bokte go Larin lea skuvlla bivnnuheamos
bardni. Son lea goitge bivnnut vaikko lea ge garragiedat (dahje Cuorbi) ja juhké alkohola, dahje
nuppeladje: Son lea bivnnut danne go lea typihkalas dievdoolmmos.

Urbéna ja Aillu birra ges gullat ahte soai leaba ¢eahpit meahcis. Go sii leat farrolaga
meahcis, de Lina bavécagahtta juolggi go nisttiha aksu, ii ge diede Sat movt galga. Son govviduvvo
veah4s heittohin dan dafus, muhto Urbanis ja Aillus gal lea raddi ja veahkeheaba su fas ruoktot.
Maiddai dan dafus lea Cielga erohus sohkabealrollain, go nieida govviduvvo darpmeheapmin ja
dievddut fas leat searat ja gadjot nieidariebu headis.

Judith Butlera (1999:45) performativitehta-teoriija mielde ¢ilgejuvvojit sohkabealrollat
dainnal4giin ahte mii eat lahtte dihto vugiid mielde danne go mii dovdat iezamet nissonolmmozin
dahje dievdoolmmozin, muhto baicca ahte mii dovdat ieZamet nissonolmmozZin dahje
dievdoolmmozin danne go mii lahttet dihto vugiid mielde. Sohkabealli lea sosialalas ii ge biologalas
ieSvuohta Judith Butlera oainnu mielde. Mii leat oahpahuvvon ja sosialiserejuvvon dihto lahttemii,
ja danne mii navdit ahte bartnit galget leat "garra albmat" dahje garra bojat, ja nieiddat fas galget
leat fiidnat, varrogasat ja bargganat. Eai ge sii leat nu searat roavvabargguide go dievddut, dan
oaidnit Lina akSofearanis. Mii oaidnit oppalohkai ahte Cabbdmus iditguovssu persovdnagovvadusat
devdet dan oarjemailmmi ideala das movt bearas, ruoktu, haliidusat ja persovnnalas identitehta
berrejit leat, ja mii lea Saddan dabéalazzan maiddai algoalbmot-jurddaseamis. Sohkabeal-dualisma ja
heteronormativitehta lea Saddan normdlan danne go dat lea goas nu definerejuvvon normalan.
Seammaladje go kriminalitehta ii leat gdvdnon algoalggus (Christie 2004:14), de ii leat normala

seksualitehta gavdnon ovdal go dat definerejuvvui ja Sattai diskursiiva ja sosiala geavadin.

Goalmmat 433i maid aiggun darkileappot geahcadit Cabbdmus iditguovssu-girijis, leat ovdagattut.
Ovdagattut leat negatiiva guottut muhtin 4s8i, dingga, olbmo dahje joavkku birra. Davja lea
diehtemeahttunvuohta vuoddun, go vailot duogasdiedut. Ovdagattut leat gattut mat olbmos leat
ovdal go lea lohkan dahje oahppan eambbo 4ssi birra, ja boadusin sahtta Saddat vealaheapmi. Dat
oassi Catnasa veahas ovddit osiide, danne go ovdagattut sahttet boahtit oidnosii sihke rahkisvuoda ja

vvvvv

ovdagattut homofiillaid ektui Cielgasit ovdan dan guovtti sajis gos homofiliija namuhuvvo:

Lina imastalai manne sus eai lean seksualalas dovddut. Lei go sus juoga sivva? Sus lei sihkkarit
Jjuogalagan sivva! Soaitd son suoli liikot eard nieiddaide! Son suorganii go dien jurddasii. (Vars
2002:85.)

sk sk sk sie sk sk sk sk sk sk sk sk sk sk sk sk sk sk sie sk sk sk skeoske sk sk skosk sk

—Mus lea juoga sivva!

=Sivva?

—Mus eai leat seksualalas dovddut. In ge mahte cummestit. Soaittan dakkar gii nieiddaide liikon, in ge
bartniide! Danin in dovdan maidege go Larin mu cummestii. Mus eai leat dakkar dovddut go eard
nieiddain! Nugo Ajlinis. Danin bdrtnit eai fuola mus! Mun in leat normdla! (Vars 2002:93-94.)

Dain ovdamearkkain oaidnit ahte Lina balla ahte son lea dakkar gii liiko nieiddaide go sus eai leat
seksualalas dovddut ii ge liikko Lariniin cuammastallat. Ovdamearkkat loktejit homofiliija sivvan.
“Sivva” lea negatiivala$ satni mii geazuha ahte dat i1 leat buorre, ja boahtd maiddai ovdan ahte Lina
“suorgana” go nie jurddasa. Go olmmos suorgana, de ferte leat balddihahtti 4381 mii cuohcd sihke
unohassan ja ilgadin, ja loahpas cealkd ge Lind maid ahte son ii leat “normala”.

Buot diet sanit leat modalitehta dafus hui ¢uo¢cuheaddjit, ahte nie lea, ja cuorvvasmearka
vel loahpas. Jus de fas geahdastit coherence-doahpagii, de orru Cabbdmus iditguovssu huksejuvvon
dainnalagiin ahte galga leat ipmirdahtti eardide geat leat seamma dilis go Lind, eardide geat leat
seamma diskurssa siskkobealde, namalassii nuorat oddaaiggi Sdmis. Dan vuodul sahtta dulkot ahte
nuoraid diskursa rahkisvuoda dafus lea heterofiliija, ja ahte homofiliija ii leat normala. Nieiddain
geat litkojit eara nieiddaide ferte lea sivva. Dasa nohka diet jurddaraidu, ja lohkkai bahca dat dego

duohtavuohtan. Jus 4881 live€ii jotkojuvvon viidaseappot ja live€ii boahtan ovdan ahte dat maid
sahtta leat OK ahte liiko nieiddaide iige bartniide, de livccii miellagovvadus Saddan earaladje,
muhto dén girjjis dat bahca dego konstateremin ahte nie lea.

Jus homofiliija ii leat normala, de ferte dasa gavdnot vuostebealli mii /ea normala, ja dan
oktavuodas dat lea heterofiliija. Dat mii dasto lea normala diskursiiva geavat servodagas Cabbdmus

iditguovssu-romana vuodul, lea ahte nieida galga liikot bartniide, ja ahte sudno gaskkas galget leat

seksualalas dovddut. Dat nanne heterofiliija hegemoniija-sajadagas servodagas. Heterofiliija lea

doxa, ja homofiliija lea opinion mii ii man ge dihte galggaSe oazzut saji ja fdmu, ja dat
konstaterejuvvo ovdalis namuhuvvon ¢uoc¢cuhusaiguin.
Girjjis bohtet maiddai ovdan ovdagéttut sohkabealrollaid harrai cuovvova§ ovdamearkka

bokte:

Matematihkka lei nu vattis! Sus Sattai dlo oaivi bavécas go galggai bargat rehkenastimiin.(...) Duodje-

diimmut manne johtilit. Son ii vel geargan giehta-battiin. Lei dddjas bargu duddjot datne-darppuin.

Guovtti diimmus ii ollen baljo maidege. Lina illudii nuppe vahkkui, go de son sihkkarit geargd

giehta-battiin. (Vars 2002:10-12.)

Dan ovdamearkkas oaidnit ahte Lin4 ii litkko matematihkkii. Matematihkka lea nu vattis Lina
mielas, ja sus Sadda alo oaivi bav¢cas go galga bargat rehkenastimiin. Duodje-diimmut gal baicca
mannet hui jodanit, ja Lind illuda nuppe vahkkui go fas lea duodji ja son beassa garvet giehtabatti.
IeSalddis 11 leat ovdamearka nu ¢albmaicuohcci, eambbo go dan ahte lohkki sahtta Lina dulkot
typihkalas$ nieidan gii lea bajasgessojuvvon daid vuorddmusaid mielde maid Asta Balto (1997:130)
¢ilge. Nieiddat galget leat ceahpit duddjot ja ruovttubargguid bargat, ja nu dahka ge Lind. Muhto
Sadda veahas eambbo calbmaicuohcci go gullat ahte unnavieljas gal baicca liiko matematihkkii:
-De mahtan! Mahtan dal juo geometriija! Unna vieljas lei goalmmat luohkas, ja rehkenastin lei
suohttaseamos faga maid son didii. (Vars 2002:16.)

Unna vieljaZa mielas lea matematihkka suohttaseamos fdga mii gavdno, muhto Linas Sadda
oaivi bavccas go galgd rehkenastimiin bargat. Dan cealkamusa vuodul sahttit dulkot ahte ii soaitte
leat dusSe sohkabeliid goabbatldgan beroStumiin sahka, muhto ahte servodagas leat ovdagattut
sohkabeliid méhtuid ja nédvccaid harrai maid. Medias gullo maid davja ahte bartnit valljejit davjjibut
realafagaid go nieiddat, ja nappo soaitd dat boahtit servodaga diskursiiva geavadis sohkabeliid
harrai ahte nieiddat eai liiko eai ge mahte matematihka, muhto bartnit gal mahttet. Dat sdhtta
dulkojuvvot dego cieggan servodatipmardussan mii ovddida sohkabeal-dualismma man vuodul
bartnit navdojuvvojit ceahpibun "vattis" fagain go nieiddat. Das sahtta fas geassit paralleallaid Lina
ah¢cai, gii orru leame eambbo akademihkkar ja skuvladeahppi go eadni, gii baicca orru leame
eambbo dego typihkala$ dalueamit. Lindi lea lunddola$ éh¢is bivdit veahkkin skuvlabargguid
oktavuodas, eatnis ii gullo goassege bivdime leaksoveahkkin. Vaikko dat ii cuovo Nystad (2003)
dutkamuS8a mas konkludere ahte bartnit eai valdde oahpu seamma olu go nieiddat, de goitge cuovvu
jurdaga ahte dievdoolbmot galget leat “searat” ja mahttit juohkeldgan bargguid. Dés Sadda ahci

searravuohta maskulinitehta govvadussan.

Rihkkut rajiid lea rihkusromana man Lars Wilhelm Svonni lea ¢allan. Svonni lea bajassaddan
Ravttas-gilazis Girona oarjjabealde ja lea dovddus politihkkar Ruotabeale Sdmis. Son lea olu jagiid
leama$ Ruota Sdmedikki lahttun, ja lea maiddai leama$ Samedikki sdgadoallin. Rihkkut rajiid
almmuhuvvui dlggos ruotagillii Overskrida grinser-namain 2005:s ja jorgaluvvui dasto samegillii
2006:s. Goappasat girjjit lea almmuhuvvon DAT-lagadusa bokte. Vaikko Rihkkut rajiid ii leat ge
algoalggus callojuvvon samegillii, de in oainne ahte dat headusta sisdoalu mu fatta harrai.

danne go maiddai jorgaleaddji lea valljen saniid dan giela mielde mii lea raddejeaddji servodagas.

Lei girjecalli berostupmi sami riektehistorjai mii movttiidahtii su ¢allit dan girjji. Go
politihkkemiin ii nagodan vaikkuhit eisevalddiid, de ¢alii romana buoddobavkalemiid birra, mainna
gal oacui olu fuomaSumi servodagas. Rihkkut rajiid govvida ¢dhcebuoduid bavkaleami Juleveanu
lahkosiin nu realisttalac¢at ahte Ruota elfapmofitnodagat Vattenfall ja Skelleftekraft fapmorusttegat
balddaskemiin nanosmahtte manggaid iezaset buoduin, jus muhtin duodas fuomasa cadahit daid
doaimmaid. Dat elfapmofitnodagat ledje ge maid dat mat oste eanemus gahppalagaid romanas dalle
go dat ilmmai, vai bargit besset lohkat vejola§ varaid birra. (Svanebro 2009.) Dét stuora beroStupmi
lea ge 4ggan dasa go lean juste dan girjji valljen oassin ieZan analysii.

Rihkkut rajiid lea rihkusromana mas vuhtto ¢ielga politihkala$ digumus, namalassii Cilget
lohkkiide makkar vealaheadd;i dilis sdpmelaccat leat alo Saddan eallit, ja man boastut lea go stahta
dadistaga aivve garzzida guohtuneatnamiid maid sdpmelaccat darbbasit bohccuidasaset. Bahca maid
millii, go jurddaSa ahte girji lea algoalggus callojuvvon ruotagillii, ahte ¢alli ulbmil orru leamas
ruottila¢Caid oazzut ipmirdit ahte sapmelacéaid nu goh¢oduvvon "sierravuoigatvuodat”
duohtavuodas eai leat mahkkege. Lea maid hui miellagiddevas bealli ahte ¢alli lea ieS Samedikki
¢eahpes ja juonalas olmmozin geat bures birgejit luonddus. Sii leat oskkaldasat guhtet
guimmiidasaset, ja dorrot ovttas iezaset vuoigatvuodaid ovddas. Politiijat, ohcanveahka ja
eisevalddit, eatnasat ruottilaccat, ges govviduvvojit beanta doavkin ja ¢uorbin vanddardit meahcis.

Girjji valdopersovdna ja sangar lea Johan Eriksson Ruona, dahje Joer, nu movt su ustibat
goh&odit su. Sus lea eamit, Jedine, ja sudnos leat vihtta mana. Joer ja Jedine orruba Cuoimmaés
Girona lahka, dusse nuoramus bardni Jon orru ain sudno luhtte. Joeris ja Jedines leat lagas verddet

geaiguin ovttasbargaba: Martin Jonsson, Niillas Latte, Reber Mornat, Ove Nielk, Torsten Vierko,

Matto Galjak, Ola Viekas ja Kai Pedersen. Sin plana lea bavkalit buoduid mat leat Juleveanus
Davvi-Ruotas. Okta dain, Suorvvabuoddu, lea Ruota stuoramus ¢ahcebuoddu, ja Joer ja su verddet
dihtet ahte dan bavkaleapmi boahtd dagahit stuora vahagiid olles Ruota albmogii. Liikka sii ¢adahit
digumusaideaset, dainna ¢ilgehusain ahte fertejit mavssahit Ruota stahta fasttes lahttema
sapmelaccaid vuosta. Stahta lea 4iggiid ¢ada rivven sdpmelac€ain nu olu guohtuneatnamiid ja
vuoigatvuodaid maid ovddas eai leat goassege buhtadusa maksan. Baicca valdet dadistaga eambbo
eatnamiid jagis jahkai, ja Joer, Jedine ja sudno verddet oaivvildit ahte 4idna vuohki diedihit stahtii
ahte dal lea boahtan geahci, lea bavkalit buoduid. Ja nu sii dahket ge. Olles Davvi-Ruotta bahca
elravnnji haga, ja olu olbmot dusset dulvebaru geaZzil mii golggiida bavkalemiid geazil.
Bavkaleaddjit ieza Saddet aiggiid ¢ada eanemus oaguhuvvon bahadahkkin olles Ruotas,
erenoamazit jodiheaddji Joer. Olles mailbmi diehta dal gii son lea, danne go ddhpahusat begget
visot mailmmimediain.

Lohkki beassa ¢uovvut dahpahusaid planema rajes gitta bavkaleapmai ja vaikkuhusaide mat
das ¢uvvot. Mii oahpasnuvvat bures sihke valdopersovdnii ja su bearrasii ja ustibiidda, ja oazzut
ipmardusa das manne lei darbbaslas bavkalit buoduid vaikko dat mearkkasii ge ahte olu olbmot
bohtet dussat. Valdopersovnnat leat ieSgudetlagan olbmot, gudesge su historja, duogas ja motiiva
searvat daguide. Lohkki beassa bures oahpéasnuvvat eatnasiiguin, ja fuomasa makkar frustraSuvnnat
leat duogabealde.

Visot bahadahkkit valdojuvvojit giddagassii muhtin diggi mannel bavkalemiid go
soaittahagas gavnnahallet, muhto Joer nagoda bahtarit iezas juonalaSvuoda geazil. Son bahtara
meahccdi ja fille buot politiijaid endorii. Doppe son naddaha measta jagi, ovdal go nagoda beassat
bahtui Londonii, gos digu hutkkéla§ beasadan-plana ollasuhttit. Sus leat buorit veahkit ollasuhttit
plana, namalassii manndvuodaustit Piera ja Riina, Jedine jumeSoabbd, geat leaba gavvilat ja hutkat.
Riina lea ovdal leama$ Martin Jonssoniin ovttas, gii duss$ai dakka mannel bavkalemiid go girddii
bakteseaidnai helikopteriinnis. Danne lea Riina maiddai muhtinladje mieloaséalas, muhto son ii leat
goassege muitalan oktiige iezas oktavuoda birra Martiniin. D4l son lea algalan Pierain ja soai leaba
easka-rahkdsmuvvan barra, muhto ¢iegadeaba ahte leaba ovttas danne go dat lea oassin sudno
planas dajuhit olles mailmmi.

Jumesguovttos Jedine ja Riina leaba nu ovttanehkui ahte eanas olbmot eai oainne sudnos
erohusa. Muhtomin soai maiddai lonohallaba saji giddagasas vai Jedine beassa ruovttus fitnat
manaidis luhtte. Dadistaga Riina ja Piera hutkaba goanstta movt galgaba oaZzZut mailmmi jahkkit
ahte Joer lea garrenoaivvis vuodjan sorbmai ja dusSan, ja dan soai nagodeaba. Politiijat loahpahit
ohcamiid, ja nu de Joer beassa rafis bahtarit Londonii, gos son orru muhtin diggi ja ¢adaha

plastihkala$ operasuvnnaid mat rievdadit su hami vai olbmot eai dovdda su. Joer alggaha odda

eallima odda identitehtain Stockholmas ovttas Jediniin, gean olbmot doivot Riinan danne go
jumesguovttos leaba fas lonuhan saji. Riina fas doivot Jedinen, ja ahte son lea algalan Pierain.
Loahppa jorra dainnalagiin ahte Joer ja Jedine fas beassaba farret iezaska ruktui Cuoibmai ja eallit

iezaska dabalas eallima, muhto odda identitehtain.

Rihkkut rajiid lea gelddola$ girji mas leat olu persovnnat ja ddhpahusat. Maiddai rahkisvuohta ja
seksualitehta leat oalle guovddazis girjjis, ja lohkki beassd manggain barragottiin oahpasnuvvat. Nu
go ovddit girjjis ge, de lea rahkisvuohta ja seksualitehta vuostta$ bealli maid diggun Rihkkut rdjiid-
girjjis analyseret, danne go ovdanbuktimat, oainnut ja guottut dan fatta harrai leat famolaccat ja
muitalit olu das maid servodat atna dabalazzan ja lunddolazzan seksualalas soju dafus. Dan fatta
guorahallamiin séhtta giellageavaheami vuodul gdvnnahit makkar diskurssat bohtet ovdan girjjis.
Eanemus guovddas barragoddi leaba diedusge valdopersovnnat Joer ja Jedine. Sudno birra
gullat ahte soai leaba nuorran juo gdvnnadan go leigga studeanttat, ja leaba bisuhan rahkisvuoda
buot manndoazzumiid ja lossa aiggiid ¢ada. Joer ja Jedine leaba hui dabalas heterofiila barra geat
eaba rihko makkarge minstariid. Sudnos lea nanu rahkisvuohta, ja maiddai himuassit leat ortnegis
nu go cuovvovas ovdamearkkas oaidnit:
Jedines ledje baskkes jeanssat iige Joer massan geahcastallamis eamidii, go balkkui muoraid lunkardaiggi.
Dan vavjji Jedine. Uppsala diggi ektui son lei losson sullii logi kilo, visot coggon ratti ja bada birra. Go
vazzilii geallarii lahtut muoraid, de Jedine njavkkastii Joera muodu. De gal son ii Sat massan. Vulggii
eamida manyai geallarii. Lassii vel uvssa nannosit vaikko leigga guovtta ruovttus. Njammasii gitta eamidii
Jja soai cummastalaiga ja njavkkadeigga arjjalaccat. Visot manemus beivviid vaivvit ja jurdagat
loaccehedje go oazzi valddi sudno. Jedines ledje ullobuvssat jeanssaid vuolde. Vuolildusbuvssazat maid
njalkkihedje. Visot buvssat coahkkanedje cippiid vulobealldi. Julggiiguin duvddii lahtojuvvon muoraid
vuosta. Himolas bottu manyil Jedine drvalii:
“Don han leat dego cakcasarvvis."
"Beanta heahpanan", dajai Joer.
"Galggat diehtit, vare livécet dego dego cakcasarvvis juohke beaivvi”, cavggahii Jedine.
Joer ruvssodii. Vaikko lei 48 jagi boaris. (Svonni 2006:126.)
Dan ovdamearkkas oaidnit ahte Jedine olgguldas hapmi lea darkilit ¢ilgejuvvon. Mii gullat earret
eara ahte son lea losson logi kilo ja visot lea Coggon “ratti ja bada birra”. Dat orru leame dehalas
deattuhus mii govvida su femininitehta. Jedine lea ge nu geasuheaddji Joera mielas juste dan dihte
go bahta ja raddi leat sturron, ahte son “ii maSSan” geahcastallamis eamidii. Eamida ¢4ppa hapmi
bokta sus himuid, ja go Jedine vel njavkkasta su muodu go vazza meaddel, de ollenge ii Sat masa ja
ferte vuolgit eamida mannéai geallarii.
Nu go Cabbdmus iditguovssu-girjjis juo oinniimet, de lea dehalas ahte nieiddain ja

vve

olgguldas hapmi Saddd maiddai dan ovdamearkkas mihtilmas poengan danne go dat muitala juoida
das makkar son lea dievdoolbmo dahje maskulinitehta ektui, mii lea guovddas assi sohkabeal-
dualismmas (Lorentzen & Miihleisen 2006:136). Dat poenga deattuha sohkabeliid erohusa ja
oktiigullevasvuoda. Miihleisen ¢alla ahte seksualitehta dafus lea 4iggiid ¢ada leamas patridrkalas,
binara “duohtavuohta” ahte nissonolbmuid ja dievdoolbmuid seksualitehtat leat hui goabbatlaganat.
Dievdoolmmos lea govviduvvon genitalan, aktiivvalazzan, dominerejeaddjin ja duolbmin.
Nissonolmmos$ lea govviduvvon varrogassan, eahpecielggasin®, fuolalazzan ja egalitearan
(Lorentzen ja Miihleisen 2006:257). Lea heteronormatiiva diskursa mii lea mearridan ahte
dievdoolbmot dat leat aktiivvat, eai ge nissonolbmot. Lea dabalas ipmardus servodagas ahte jus
nissonolmmos lea beare aktiiva, de son ii leat albma nisu, dahje sahttd navdojuvvot “fuorran”.
(Lorentzen ja Miihleisen 2006:154.)

Ovdamearkka sahtta dan vuodul dulkot nu ahte Jedine deavda nissonolbmo rolla passiiva
geasuheaddjin, ja Joer fas lea dat gii aktiivvala¢fat mearrida mii galgd ddhpahuvvat. Hamiinis
Jedine passiiva vugiin geasuha Joera, gii fas “buolld” ja aktiivvala¢¢at vuolga mannai. Mii oaidnit
ahte Joer dat njammasa eamidii gitta, ja son dat maiddai nuolaha eamida, go “vuolildusbuvssazat
maid njalkkihedje”. “Njalkkihedje” dan oktavuoda 4rvala ahte as8it dahpahuvvet oalle jodanit, ja
heive oktii dainna man 4rjjala$ ja maSoheapme Joer lea. Go Jedine mannel rdmpo Joera ja arvala su
“Cakéasarvvisin”, de dat patriarkalas govvadus boahta vel &ielgaseappot ovdan. Cakéasarvvis lea
metafora mii govvida buot bajimus dasi himuid sdmi mailmmis. Cak&asarvvis ii leat stivremis go
vuos fuomasa maid haliida. Ja go Jedine vel dadja ahte “vare livécet dego Cakcasarvvis juohke
beaivvi”, de geazuha ahte son atnd hui arvvus isida aktiivvalaSvuoda. Soai nappo kontrastereba ja
dievasmahttiba goabbat guoimmiska, ja dasa lassin hipmudeaba goabbat guoimmiska, ja Saddaba
ovttaladje dego sohkabeal-dualismma prototyhpan (Lorentzen & Miihleisen 2006:136).

Heteronormativitehta ii bajit dusse heteroseksualitehta norbman, muhto maiddai dan movt
mii galgat lahttet nissonin dahje dievdun, ja makkér geavadat adnojuvvojit normalan.
Heteroseksualala$ barragoddi ii darbbas automahtala¢¢at mearkkasit ahte lea heteronormatiiva. Jus
lea nissonolmmos gii laidesta sexii dahje dievdoolmmos gii rdhkada biepmu ja ¢orge viesu, de i1
adnojuvvo dat “normalan” dihto kultuvrras. Heteronormativitehta lea stereotypiijaid vuolggasadji,
ahte jus don leat nissonolmmos, de vurdojuvvo ahte galggat lahttet dan vuogi mielde maid du
kultuvra atna feminiidnan; don galggat rahkasmuvvat dievdoolbmui gii definiSuvnna mielde
maiddai heive kultuvrra maskulinitehta-jurdagii, ja doai galgabeahtti farret oktii ja oazzut manaid.
Vaikko dan aigge ii leat Sat nu garra vuorddmus ahte galga nditalit nu movt ovdalas digge, de lea

goitge guovddasbearasjurdda hui dabélas, ja lea ge hui Cielggas ja mihtilmas Joera ja Jedine dafus.

¢ Darogillii diffus

Mii gullat eard ovdamearkkain maid ahte sudno seksudlala$ ovttastallan lea 4lo seamma vuogi
mielde. Cuovvovas guokte ovdamearkka leat vuosttas jandoris go Joer ja Jedine fas deaivvadeaba

manyel go Joer lea ¢iehkadallan meahcis guhkes aiggi:

Soai vikkaiga sagastit boahttedaiggi birra, muhto ii mannan. Joer ii massan leat njavkkatkeahtta iezas
eamida ja Jedine dovddai goruda vuosta, ahte Joer eanas jurddasii su eamidin, geainna ii lean gavnnadan
gaveci mannui. (Svonni 2006:314-315.)

sk sk sk sk sk sk s ok sk ok ok ok ok ok ok sk sk ok

Jedine dudai cilgehussii ja velledii sealgalassii Joerii, gii njagahii giedas baidde vuollai njavkkadit eamida
Ci¢ci. Hasttuhan dihte duvdilii Jedine bada isida goruda vuosta ja dovddai su himolas almmdivuoda.
(Svonni 2006:318.)

Maiddai dain ovdamearkkain oaidnit ahte Joer lea dat gii lea aktiivvalas, ja eamit fas lea passiiva
dahje varrogas. Go Joer ja Jedine leaba girjji valdopersovnnat, de lea diedusge sudno ovttaseallin
dat mii buoremusat boaht4 ovdan ja mii dan bokte Sadda dego cujuheaddjin. Leat gal eard
barragottit maid geaidda oahpasnuvvat veahas buorebut, nu go Riinain ja Martin Jonssoniin, ja
Riinain ja Pierain, muhto déin barragottiin ge leat sullasas oktavuodat go Joeris ja Jedines, mas
sohkabeliid dualisma lea guovddazis. Dat eallinvuohki Sadda nappo mihttun ja mallen Rihkkut
rdjiid-girjjis dasa mii lea buorre ja lihkostuvvan ovttaseallin.

Maiddai bearaSarvvut leat oassin dan lihkostuvvan ovttaseallimis. Miihleisen ¢alla

dainnalagiin bearasarvvuid birra:

Tross storre aksept og delvis verdsetting av seksuelt mangfold forblir det langvarige heteroseksuelle
parforholdet/ekteskapet den underforstdtte mal for de fleste voksne seksuelle relasjoner. Lesbiske og
homoseksuelle relasjoner mater for eksempel generelt storre aksept om de er langvarige, monogame og
personene har en konvensjonell eller “passe” (ikke-avvikende) kjonnsiscenesettelse. Pd denne mdten
underbygges mainstream familieverdier. Like rettigheter ser med andre ord ut til d ha innebygget
forventninger om d praktisere tradisjonell livsstil. Dette innebcerer en normalisering av seksualiteten. |
tillegg til at heteroseksuell livsform blir standard, far parforholdet status over alle andre relasjonsformer.
(Lorentzen & Miihleisen 2006:261.)

(Girgjis leat vuolldisargojuvvon sanit finjucallagiin, muhto go dés lea olles sitahtta finjucallagiin, de lean

valljen bidjat vuollaisarga vai boahta ovdan ahte satni lea deattuhuvvon).
Rihkkut rajiid-girjjis lea mangii deattuhuvvon man guhka Joer ja Jedine leaba leamas ovttas. Soai
gavnnadeigga 20-jahkéasazzan, naitaleigga nuorran ja leaba dal birrasiid 48. Sudno eallinvuohki
govviduvvo rainnasin ja ¢appahin, ja ¢adat dan aiggi go Joer lea meahcis ndddame ja ¢iehkadallama
politiijain, de son niegada ja ohcala Jedine. Sudnos lea nanu naittosdilli, nu go maiddai
seksualitehta-govvadusain oinniimet ovdalis. Dat heive oktii dainna maid Miihleisen calla
bearaSarvvuid birra, ahte bistilis heteroseksuala ovttaseallin lea malle mainna visot eara eallinvuogit
buohtastahttojuvvojit. Dés fas sahtta geassit paralleallaid dan guovtti eard barragoddai mainna
oahpdsnuvvat, namalassii Riina ja Martin Jonsson, ja Riina ja Piera. Vaikko Riina ja Martin Jonsson

¢iegadeaba iezaska oktavuoda, de nannejuvvo girjjis ahte sudno gaskkas lea duohta rahkisvuohta.
Cuovvovas sitahtta lea dan bottus go Martin Jonsson mielaeavttus girda helikopteriin baktai.
Borasdavdda béakcasiid geaZzil lea son mearridan sorbmet iezas mannel bavkaleami, ja mielastis
dahka earru-dearvuodaid Riinain: “Bdze dal dearvan Riina, rahkkasan. Gomuvuoda ceahpimus ja
cabbamus nisu. Njeallje jagi duinna, lea olles mu eallin.” (Svonni 2006:68). “Njeallje jagi duinna,
lea olles mu eallin” lea mielde nanneme bistilis heteroseksuala barragotti mavssolasvuoda. Vaikko
Riina ja Martin Jonssona rahkisvuoda-fearan ii leat ge bistan eara go njeallje jagi, de deattuhuvvo
ahte dat lea leamas dego olles eallinahki, mas “olles mu eallin” ovttaladje adda liige deattu sudno
ovttaseallimii. Bistilvuohta heteroseksudla barragottis Sadda dego “rievttes” rahkisvuoda ja

seksualitehta norbman. Dan seamma oaidnit Riina ja su odda irggi, Piera, dafus maid:

Piera mojohalai go muitdi, ahte su mdttardddja lei Saddan ahccin vuosttas geardde go lei 58 jagi boaris.
Dasto lei vel Saddan Ghccin vida gearddi. Mus lea ain logi jagi dassdZii go lean vihttalogigdvcci jahkdsas.
Mo jus Riina hdliida mdnd? Ii son leat go 45 jagi. Go Riina lea njealjelogiguda jahkdsas, de sdhttd leat
eadnin. Go lea 56, de lea mdnnd logi jahkdsas. Ja go lea 66, de lea mdnnd guoktelogi. (Svonni 2006:248.)

Ovdamearkkas oaidnit ahte Piera fantasere manaid oazzut Riinain. Son jurddasa ahte Riina soaita
haliidit médnaid, ja ie§ maid orru hui mielas dasa. Dat muhtinlddje duodasta ahte Piera oaidna suinna
boahtteaiggi, ja boahttediggi niegut sisttisdollet arbevirolas bearaSeallima. Heteronormatiiva
oaidninsajis lea ddbalas navdit ahte buohkain leat, dahje buohkat haliidit ménaid, ja dan
ovdamearkkas oaidnit ahte Piera navda dan vuosttas beaivvi rajes juo go algala Riinain. Son ii oro
jurdileame ge ahte sahtaSeigga Riinain lihkolazzan eallit guovtta, dahje ahte manahis eallin livecii
seamma buorre eallin.

Orru leame oalle Cielggas ahte Rihkkut rajiid manggalddje ovddida heteronormatiiva
oainnuid rahkisvuoda ja seksualitehta dafus. Arbevirola$ eallinvuohki ja arbevirola§ bearasarvvut
gos femininitehta ja maskulinitehta leat Cielgasit definerejuvvon, bajiduvvojit lihkostuvvama
mihttun, ja nappo normaliserejit sihke heteroseksualitehta ja barragotti dakkarin mat leat bajabealde

buot eard gaskavuodaid. Piera, guhte lea boaresbardnin eallan guhké, duodasta dan maiddai

¢uovvovas sitahtain:

“Laven jurddasit Joera ja Jedine. Vuoi drpmit man buorre eallin sudnos lea leamas. Eallan ovttas dan
rdjes go leigga guoktelogi jahkdsaccat. Buriid ja heajut beivviid. Ja sudnos leat vihtta smadahkes jierbme
mand.” (Svonni 2006:248.)

Vuoi arpmit dan oktavuodas geazuha ahte Piera atna Joera ja Jedine A4-eallima ultimata
rahkisvuodaolahussan, mihttun dasa maid ie$ haliida ja niegada eallimis. Boaresbartniid eallimis 1i
leat lahka ge seamma arvu go barragottiid eallimis, ja son haliidivé€ii Riinain seammaldgan eallima

go Joeris ja Jedines danne go de easka livécii “buorre eallin™.

Boaresbartniid vuollegis stahtusa oaidnit maiddai cuovvovas sitahtas go Kai Pedersen jearahalla
Jedines manne ipmasiid soai Joeriin leaba searvan dakkar vearredaguide mat sahttet sudno dagahit
giddagassii agibeaivai:

“Jedine, ddl fertet Cilget manne Joeriin leahppi gergosat eallinagi giddagasas cohkkat vaikko dudnos leat

olu manat. Mii eardt leat buohkat boaresbartnit, ja buohkat earet Ola leat juo gudalohkdi mannamin.”.
(Svonni 2006:39.)

Vaikko Kai ie$ lea boaresbardni, de son ii oro atnime vahdgin jus sii boaresbartnit Saddet eallinagi
cohkkat giddagasas, eai han sis leat manat. Ja jus vel lea boares boaresbardni gii lea gudalohkai
manname, de orru leame vel unnit arvu. Sitdhtta muitala oalle olu dievdohierarkiija birra, go
buohtastahttit dainna man arvvus adnojuvvon Joer lea dan dihte go sus lea bearas. i oktage, eai
boaresbartnit ieza ge, oro oaivvildeame ahte sin eallima ganndha morastit. Das fas sahtta geassit
parallealla LHBT-olbmuide ja divvut gazaldaga ahte go aktonas heterofiila dievdduid rolla lea nie
vuollin, man vuollin de lea homofiila dievdduid rolla? Nu go Miihleisen namuha: “Mannlig
homoseksualitet er fremdeles plassert relativt langt nede 1 det maskuline kjennshierarkiet”
(Lorentzen & Miihleisen 2006:259).

Rihkkut rajiid-girjji dafus maid sahtan dadjat, seammaladje go Cabbdmus iditguovssu-
girjji dafus, ahte girjjis livéce olu eambbo 4ssit maid sahtasin analyseret, muhto oppalohkai lea
seksualitehta dafus. Girjjis 11 leat homofiliija faddan gudegeladje, ja buot persovnnaid dafus
adnojuvvo diehttelas 48Sin ahte buohkat leat heterofiillat. Nuorra barain, nu go Joera ja Jedine
boarraseamos bartni Antte dafus, vurdojuvvo ahte galget Saddat manat, ja nu dahpahuvva ge. Mii
gullat ahte son galgé fargga Saddat 4h¢Cin, ja dat lea diedusge illun buohkaide bearrasis danne go
dat lea riekta ja vuogas servodaga diskurssaid mielde. Das sahtt4 geassit paralleallaid ja jearrat ahte
jus Ante baicca livégii iezas dovddastan homofiilan, livééii go de leama$ seamma stuora illun
bearrasii? Arvideames ii, danne go dat rihkku norpmaid. Heterofiliija lea Gielga eaktu, ja dat boahta
ovdan maiddai narrideamis. Gullat ovdamearkka dihte ahte Jon narriduvvo nieiddaiguin, ii ge
oktage gazat heive go dat sutnje vai ii. Mun méhcan fas narrideapmai mannelis ja giedahalan dan

darkileappot 5. kapihttalis.

Dan kapihttalis ges aiggun darkileappot guorahallat makkar sohkabealrollat Rihkkut rdjit-girjjis
bohtet ovdan. Muhtin erohusat leat juo muhtin muddui Cielggaduvvon ovddit kapihttalis dasa mii

guoska seksualalas feminitehtii ja maskulinitehtii, gos oinniimet ahte dievdoolmmo$ govviduvvo

aktiivan ja nissonolmmos fas passiivan. Muhtomin mannet 4$sit veaha$ giehtalaga, muhto dan
kapihttalis diggun eambbo deattuhit sosiala beali ja geah¢Cat makkar rollaovdagovvan Rihkkut
rdjiid-girjji nisson- ja dievdopersovnnat govviduvvojit sosialalas servvostallamis.

Vuostta$ mihtilmasvuohta boaht4 ovdan das go bavkalanjoavkku didna nissonoassevaldi,
Jedine, ii leat mielde bavkalandoaimmain. Son lea ruovttus dan botta go dievddut leat bargame ja

¢uovvu dadhpahusaid TV:s ovttas Kai Pederseniin, gii lea didna dievdduin gii ii leat doppe mielde:

Siskkimusas vuotnabadas, Njunndasjohkagattis bajas, orui Kai Pedersen. Lagamus rannja orui goasii
vihttacuodi mehtera dobbelis. Jedinein leigga cuvvon oddasiid Norgga radios ja Tvs. (Svonni 2006:38.)

Vuostta$ geahcastagas ii oro leame nu ¢albmaicuohcci ahte soai eaba leat farus
bavkalandoaimmain. Soai han leaba guoktin, ja muitaluvvo maid ahte Kai lei veaigin (...) dolvon
Joera iezas njealjejuvllagiin varrai Ruota bealldi ja galggai fas viezZat su diibmu 04.30 (Svonni
2006:38). Jedine ges lei fuolahan (...) ahte sudno Joera mandt eai leat Juleveatnoleagis (Svonni
2005:40). Lea lunddola$ dakkar stuora proSeavttas ahte muhtin fuolaha dieid beliid maid, muhto
veaha$ mannelis muitaluvvo ahte Kai Pedersen lea vuoras olmmai, boarraseamos olles joavkkus,
fargga 68 jagi boaris. Go dan gullat, de Saddé veahas paradoksan ahte juste Jedine ja Kai leaba
bahcan ruoktot. Sahttd go leat danne go Jedine lea nissonolmmos ja Kai ges lea vuorasolmmos?
Sihke Joer ja Jedine leaba leamas njunnosis planeme doaimmaid, ja cuovvovas sitdhta mielde

orroba soai maiddai leamas hui ovtta dasis planedettiin:

Juhan Eriksson Ruona guovttos Jedinein eaba Sat nagodan geahccéat mo Ruota stahta lahttii
sapmelaccaiguin ja geahccalii ieSgudet vuogi mielde javkadit unnitalbmoga. Na soai oaivvildeigga Ruota
stahta lahttet, ja dat lei sudno mielas aibbas cielggas. Stahta lei buot rdjiid badjel mannan ja muhtimat
fertejit vuosttaldit. Danin Juhan dal vealldi farjju vuolde ja aiggui bavkalit Suorvabuodu. (Svonni
2006:14.)

Ovdamearkkas oaidnit ahte soai-oktavuohta lea mangii deattuhuvvon. Goappasagat oaivvildeaba
ahte stahta lea verroSan ja ahte dan ferte vuosttaldit, muhto dusSe nubbi sudnos lea aktiivvalac¢at
mielde bavkalanbargguin. Manne lea nu diehttelas 4ssi ahte Juhan dat vealla farjju vuolde, ii ge
Jedine?

Déan séahtta dulkot arbevirolas sohkabeal-bargojuogu vuodul. Sudnos leat dihto rollat mat
Catnasit sohkabeallai, mas Joer lea aktiivvalas ja arjjalas, ja Jedine fas lea varrogas ja fuolalas, nu go
4.3.2.-kapihttalis juo oinniimet. Doaba sohkabealrolla 4rvala ieSalddis ahte dat lea juoga mii lea
sosialalaccat habmejuvvon, 11 ge dusse biologalaccat mearriduvvon. Olbmot baicca
sosialiserejuvvojit sohkabealrollaide iezaset biologala$ sohkabeali vuodul (Lorentzen & Miihleisen
2006:65). Ii livéce mihkkege mii hehttesii Jedine bargamis seamma buori barggu go Joer. Eai leat
makkarge lossa rumaslas barggut maidda dievdoolmmos livEcii gievrrat go nissonolmmos, bargun

lea baicca beassat dan baikai gos bavkalanboalu galga deaddilit, ja dan sahtésii vaikko gii deaddilit.

Féapmu ja bargojuohku leat ge guovddas ¢oavddasanit heteroseksuéla bearrasiid dutkamis
(Lorentzen & Miihleisen 2006:174). Muhtin barggut rehkenastojuvvojit maskuliidna bargun ja
muhtin barggut fas rehkenastojuvvojit feminiidna bargun. Joer bavkala buoduid, Jedine fuolaha
manaid. D4t lea Cielga heteronormatiiva govvadus mii lea mielde bisuheame arbevirola$
jurddasanvugiid sohkabeliid dualismma harrai. Ovdamearkka sahtta maiddai dulkot dainna lagiin
ahte nissonolbmuid (ja boaresolbmuid) galga seastit varala§ doaimmain danne go sii leat
varrogasabut ja fuolalaccabut go (rievttes agi maskuliidna) dievdoolbmot. Eai sii soaitte gierdat
vanddardit seavdnjadasas ja borggas, galbmot, rahc¢at ja vaibat nu go Joer, gii lea 48-jahkéasas
dievdu, dahké. Kai lea maid agis geazil lavken muhtin lavkkiid vulos dievdohierarkiijas,

nissonolbmuid dassai. Livécii go leamas seamma diehttelas ahte Joer dat vealla farjju vuolde ii ge
baicca fuolat ahte manat eai leat Juleveanu-leagis, jus son live¢ii homofiila barragottis? Dalle varra
livé€e barggut Saddan juogaduvvot eard eavttuid vuodul, nu go berostumiid ja gelbbolasvuoda
vuodul (Lorentzen & Miihleisen 2006:175). Muhto heterofiila barragottis leat barggut juogaduvvon
servodaga diskurssaid mielde dan harrai ahte mii adnojuvvo vuogas dievdobargun ja mii adnojuvvo
vuogas nissonbargun.

Jedine birra gullat dattetge ahte vaikko son ii leat ge varala$ bavkalemiin mielde, de son
goitge lea albma garra sdmi nisu. Mii leat juo ovdal gullan ahte Jedines lea valdoovddasvastadus
manaide vaikko Joer lea ge rahkislas ja buorre isit, ja nu boaht4d ovdan maiddai dan sitahtas mii lea
retrospektiiva geahCastagas dan 4igdi go manat ledje unnit: Vaikko lei stuora mannacora, de
hahppehii Jedine duddjot siste- ja datnedujiid maid vuvddii Dalvvadisa markaniin. (Svonni
2006:13). Dat ovdamearka muitala ahte Jedines lea olu bargu ménaiguin, muhto son hdhppeha
goitge bargat olu eard maid, nu go duddjot. Satni “hdhppehii” sisttisdoalla juogaldgan rami das ahte
son lea haga, ja lea diedusge hui soma lohkat ahte ii leat dusse Joer gii lea arjjalas ja searra, muhto
Jedine maid. Dattetge lea Jedines hui arbevirolas eamitrolla mii ¢ielgasit deattuha sohkabeal-
dualismma ja buot maid dat mielddisbukta. Lea maiddai namuhuvvon dego poengan ahte son ii
dusse duddjo, muhto son duddjo “siste- ja datnedujiid”. Dakkar fenomenat ¢ilgejuvvojit
dainnalagiin:

Hvis du begynner a se pd gjenstandene omkring deg med et nytt blikk, vil det kanskje vise seg at kjonn

handler om mer enn kvinner og menn. Hva med drillen, er ikke det en maskulin gjenstand? (Lorentzen &
Miihleisen 2006:249.)

Siste- ja datneduojit leat arbevirolas nissonduojit maid lavejit gohcodit dipmaduodjin.
Dievdoolbmot ges duddjojit Coarve- ja daktedujiid, jat daid lavejit gohcodit garraduodjin. Sihke
duodjehamit ja doahpagat “dipmaduodji” ja “garraduodji” loktejit sohkabeal-dualismma hui

oidnosii, ja dain arbevirolas bargguin ii leat vuosttazettiin beroStupmi dahje gelbbolasvuohta mii

mearrida goappa duodjehdmi galggat valljet, muhto sohkabealrollat ja vuordamusat. Maiddai dat lea
okta servodaga doxain mii dusSe /ea nu ja man birra mii eat oba jurddas ge.
Rihkkut rajit-girjjis leat maiddai olu sohkabeal-erohusat juhkama dafus. Asta Balto ¢alla

garra dievdobirrasiid birra gos maiddai alkoholajuhkan lea oassin:

Kvinner uttrykker imidlertid skepsis overfor disse fjellturene fordi det ofte nytes store mengder alkohol der,

og kombinasjonen av det d veere mann og d nyte alkohol er ikke et godt mannsideal for oppvoksende gutter.

Det karakteristiske med slike turer er at de blir typiske mannsmiljoer hvor kvinner sjelden er med. For

noen menn representerer dette frihet fra de normer som kvinnene dytter pd dem. Mange av mennene bruker

mye av sin fritid pd fjellet, mens kvinnene pd sin side ikke har noen tilsvarende fritidsaktivitet. (Balto
1997:132.)

Dakkar ovdamearkka oaidnit maiddai Rihkkut rajit-girjjis:
"Valdi vuollaga ja buolliviinni”, curvii dievdu gii lei hoteallas orron guossin golbma jandora. Son ja su

guokte ustiba Goteborggas ledje rievssatbivddus eaige lean vel Saddan fitnat hotealla olggobealde, eai
lean vel dan made cielgan. Ledje ain smavvaoaivvdziin. (Svonni 2006:30.)

Mii gullat ahte rievssatbivdit leat juhkan golbma beaivvi eai ge oro vuos geargan go avzzuhit sudno,
geat galgaba vieZzzat biepmu hoteallas gos leat bahtaran dulvebaru geazil, buktit eambbo vuollaga ja
buolliviinni. Lohkki ii beasa gullat makkar reakSuvnnaid sii 0zZot, atniba go niesteviezzit dan
imasin vai eai, muhto nuppi eara ovdamearkkas oaidnit ahte ddkkar manga-beaivvi-juhkan ii oro
leame nu amas 4581 dievdduid gaskkas:

Guokte lihttara goden lei plastalihtis. Plana mielde soai leigga njeallje jandora juo juhkan, orohat lei
moivvas ja viidnegoaikkanasat ledje duolvagohpain ja lasain. (Svonni 2006:31.)

Dan ovdamearkkas ges gullat movt Rebes Mornat ja Ove Nielk leaba jurddasan fillet politiijaid jus
sii bohtet sudno dutkat bavkalemiid harrai. Soai diguba dahkaluddat ahte leaba njeallje jandora
juhkan eaba ge diede maidege das mii mailmmis lea ddhpdhuvvan. Dat ovdamearka gal muitala
oalle Cielgasit ahte i1 leat mihkkege ipmasiid jus dievddut juhket njeallje beaivvi mannalaga nu ahte
eai Cielgga ge, go vel politiijaid nai doaivuba nagodit d4juhit dainna muitalusain. Ovdamearka
Sadda vel eambbo mihtilmas go buohtastahttit daiguin ovdamearkkaiguin go nissonolbmot
namuhuvvojit alkohola juhkame Rihkku rajiid-girjjis:

“Jahkan valdit sanddaha remuladabutnjosiin ja vusson budehiiguin. Borren ikte basson bierggu”, dajai

Piera.

“In mun ge halit baistebiddosa man restordayyas fallet, munge valddan guoli. Valdego viinna biepmuin?”

drvalii Riina.

“Dahkku fal vai nahkarat njalgot.”

Valddiiga goabbat unna bohttala amas Chardonnay viinna ja cohkkedeigga beavdegurrii. (Svonni

2006:242.)
Dievdduid birra muitaluvvo ahte sii juhket vuollaga, buolliviinna ja godena, muhto jus leat

nissonolbmot farus, de sii juhket du$Se moadde lase fiinna Chardonnay-viinna. Dan sahttd dan

guvlui dulkot ahte vuola, buolliviidni ja goden adnojuvvojit garra bojdid jugusin, muhto viidna lea
fiinna jugus man heive nissonolbmuin navddasit. D4t soahpa maid oktii dainna mii Kjonnforskning.
En handbok-girjjis ¢allojuvvo dinggaid ja davviriid sohkabeali birra (Lorentzen & Miihleisen
2006:249), mas buolliviinnis ja godenis dasto lea maskuliidna sohkabealli ja viinnas fas lea
feminiidna sohkabealli. Oppalohkai sahtta dadjat, buot ovdalis namuhuvvon ovdamearkkaid vuodul,
ahte Rihkkut rajiid-girjjis leat oalle olu arbevirolas diskurssat mat bohtet ovdan, ja mat dan bokte

Cielgasit geazuhit heteronormativitehta sohkabeliid ja sohkabealsosialiserema harrai.

Ovdagattut sahttet leat manggalaganat. Cabbdmus iditguovssu-girjjis oinniimet ahte homofiliija
deattuhuvvui “sivvan” ja dakkarin mii ii leat “normala”. Maiddai Rihkkut rajiid-girjjis lea ovtta sajis
raddas nisun” (Svonni 2006:129), jearahallé politiijadutkiin, geain eatnasat leat dievddut, movt
dutkamat ovdanit:
"Orru juoga mii ii heive dkkaid dafus", jotkkii ovdadutkanjodiheaddji Nina Perhjelm. Akkat ja dkkat. Gii
nevrriid berosta, hdhppehii sadjdsas a5Saskuhtti Torgny Orr jurdilit. Amma juo ii leat lespa’. Eai sus leat
mdnat iige leat nditalan. Darbbasivccii albma dievddu uvjagokcéasa vuollai. Darbbasivécii mu, lehkos dal
lespa® dahje ii. (Svonni 2006:130.)
Dan sitahtas bohtet moattelagan ovdagattut oidnosii. Vuosttas maid sitdhtas fuomasa, lea ahte dan
sahtta Catnat oktii beara§arvvuiguin maid birra gulaimet kapihttalis 4.3.2. Naittosdilli dahje eara
bistilis heterofiila oktavuodat rehkenastojuvvojit buoremus relaSuvdnan, mii lea visot eara
relaSuvnnain bajébealde (Lorentzen & Miihleisen 2006:261). Torgny Orr imastalld manne nissonis
eai leat manat iige leat naitalan, ja orru atnime dan dego juogalagan imaslasvuohtan dahje sivvan
mii darbbasa Cilgejuvvot. Su evttohus dasa lea ahte nisu ferte leat lesba. “Amma juo ii leat lespa’
geazuha seammas maiddai ahte dat lea juoga mii ii livéCe buorre, juogo danne go de ii livéce
olamuttos sutnje, dahje danne go dat muhtinladdje seaguha su mailmmiipmardusa man mielde

buohkaid stuoramus lihkostuvvan livccii naitalit ja manaid oazzut. Su ¢oavddus njulget dien

imasla$vuoda lea arvalit ahte nisu “darbbaSivccii albma dievddu uvjagokcasa vuollai”, ahte

vvvvvv

Torgny Orr orru oaivvildeame ahte homofiliija lea “bonjuvuohta” maid sahtta “njulget”,

ja orru atnime iezas almmaivuoda oalle arvvus go jurddasa ahte son sahtasii dan dahkat. Dainna

7 sicl

sic!
sic!

8
9

lagiin son dussindahkéd homofiliija dohkala$ eallinvuohkin. Dat lea maid oalle mihtilmas ovdagaddu
ja ceavzilis diskursa, go jurddasa ahte lea badjel 40 jagi aigi go homofiliija luvvejuvvui
ranggastusvulo§ dahkun Norggas 1972:s. Ovdal dan oaivvildedje oallugat ahte homofiliija lea
davda, ja muhtimat geah¢caledje dan vuodul ieSgudetge vugiiguin dalkkodit dan.
Lahkarievdadeamit 4diggiid cada leat buoremuddui hilgon dan ipmardusa, muhto Torgny Orr orru
goitge jurddaSeame ahte lesbat leat muhtinladje “seahkdnan” danne go eai leat albma dievdduin vel
leamas uvjagokcasa vuolde. Vaikko Torgny Orr govviduvvo ge veahas jorba olmmoZzin méangga eara
oktavuodas maid, de sadda dat ovdamearka goitge ldidesteaddjin danne go lea aidna LHBT-
referansa olles girjjis. Dan dafus lea ovdamearka mielde bisuheame boares ovdagéttuid mat nu
besset eallit viidaseappot servodatdiskursan danne go girjji didna homofiliija-referansa lea dan

made ¢uoccuheaddji go lea.

4.4. Ihpil - Lahppon manaid bestejeaddji - Sigbjgrn Skaden

4.4.1 Oanehaccat girjji birra

Thpil - Lahppon mandaid bestejeaddji lea goalmmat girji maid diggun analyseret
heteronormativitehta ektui. Dat girji lea veahas eardlagan go dat eara girjjit mu guorahallamis go ii
leat dabalas romana, muhto gulld baicca blogga/beaivegirje-roména Sannerii, ja lea maiddai didna
girji mu dutkanmaterialas mii tematisere homofiliija. /hpil - Lahppon mandaid bestejeaddji
¢allojuvvui algoalggus bloggan interneahtas 2007 Cavcca, ja almmuhuvvui dasto girjin 2008:s.
Sihke blogga ja girji leat 0zzon olu fuoméasumi servodagas sihke dan dihte go lei bloggan
interneahtas man olbmot besse ¢uovvut beaivvis beaivai dadi mielde go ¢allojuvvui, ja danne go
callojuvvui samegillii pseudonyma bokte, mii bovttii sahkkiivuoda. Maiddai dat go blogga
valdopersovdna lei lesba, dagai lohkama erenoamazin oallugiidda. /hpil - Lahppon mandid
bestejeaddji lea callojuvvon Skanit-suopmanii. Dan guorahallamis geavahan girjji vuoddun, mas eai
leat bloggakommeanttat farus. Blogga gavdno ain interneahtas (Ihpil 2007), ja doppe leat olu
kommeanttat mat duodastit ahte olbmuin lea stuora berostupmi leamas ¢uovvut Thpila blogga dan
oanehis aiggis go blogga callojuvvui.

Nu go ovdalis lean namuhan, de lea dat didna girji mu dutkanmateriélas, ja ddida leat didna
sami girji obanassiige, mas homofiliija lea guovddas faddan. Dasa lassin dussa blogga/girjji
valdopersovdna surgadis dahpahusas, ja lohkkit eai riekta diehtan lei go olles fearan duohta vai
gielis. Girjji algosanis cuozzu dainnalédgiin:

Juovlamanu 17 beaivvi gamnui 19-jagat sami nuorra heavvanan Romssa hammanis. Son lei jur dalle
valbmen vuosttas jahkebeali studeantan Romssa Universitehtas, ja semestera mielde lei almmuhan
internehttii blogga, gonnes muitala iezas eallima birra. Bloggas gohcoda iezas Ihpilin. Ovtta bealde lea
blogga beaivegirji midjas govvida studeantta drgabeaivvi, ja nuppi bealde fas varas manifeasta ja
vuoimmalas gohécu mdilbmdi. Lahppon mdndid bestejeaddji lea duohta muitalus eardlaganvuoda ja

oaidnemeahttunvuoda birra, ja nana arjji mailmmi vuollastit. Vahnemiid savaldaga mielde almmuhuvvo
blogga dal girjin. (Skaden 2008:5)

(Girjjis lea Lahppon mandid bestejeaddji finjuc¢éallagiin, muhto go das lea olles sitahtta finjucallagiin
callojuvvon, de lean bidjan vuollaisarga vai Sadda Cielggas ahte girjji namma lea deattuhuvvon.)

Algosanis daddjo Gielgasit ahte dat lea duohta fearan, ja nu nevttii blogga ie$alddis maid dalle go
vuoh¢can ilmmai internehttii. Dat mielddisbuvttii sahkkiivuoda ja digaStallama lohkkiid gaskkas.
Easka go calli ies dovddastii muhtin journalistii ahte son dat lea “Ihpil”, de bodii ovdan ahte calli
duodai lei Sigbjern Skaden, gii diedusge ii leat nuorra sdmi lesba, muhto nuorra sami

dievdoolmmos ja dovddus sami girjecalli Skanit-guovllus eret. Sigbjern Skaden lea jearahallamis

muitalan ahte mangel go girji almmuhuvvui ja bodii ovdan ahte son dat lei duohta ¢alli, de lea son

ozzon olu ieSgudetlagan reakSuvnnaid. Muhtimat leat beanta suhttan, earat leat beahtahallan go ii
lean duohta muitalus, ja earat fas leat litkon prosektii ja atnan dan miellagiddevazzan. (LLH 2015.)

Blogga algé nieidda vuosttas skuvlabeivviin studeantan Romssas borgemanus 2007 ja
¢allojuvvo déssedit gitta dan beaivai go son nu surgadit dussa juovlaméanu 17. beaivvi seamma jagi.
Nieida muitala ieZas argabeaivvis studeantan, njaiguvuoda birra, aktovuoda, iezas duppal-outsider-
posiSuvnna birra sdpmelazzan ja lesban, ja dan birra go deaiva stuora rahkisvuoda.

Thpil lea hui gealdagasas go Romsii lea farren. Oaidna dan dego varas algun eallimis. Son
orru hybelis, ja galga studeantan algit universitehtii. Boahta arrat ovdan ahte son lea lesba. Ihpilis
leat olu niegut, haliidivceii moarsi gdvdnat, muhto 43Sit ovdanit njozet. Son lea olu akto, eai ge sus
leat baljo ustibat. Son ¢ohkka aivve akto eanas diggi. Muhtomin finada singelpartys, samefeasttain
ja studeantaolgobaikkiin, muhto ii mana nu bures. [1 gadvnna moarsi 1i ge ustibiid, dusse niegada.
Niegut leat hui dehalaccat Thpila eallimis.

Sevdnjes aktonasvuodas Thpil 4lgd cuovvut mielde muhtin vuoras 4dja ja su daguid, gean lei
Calbman Paletten-kafeas. Olmmai lea 50-60 jagi boaris, ja Ihpil alga cuvvodit dahje stalket'’ su
suoli danne go lea nu imasla$ olmmos su mielas. Thpil ¢uvvoda su manis gavpogis oaidnin dihte
maid oastd, ja dasto cuovvu busse farus oaidnit gos olmmai orru. Doppe vaksu su laserdigge, ja
gavnnaha ahte olmmai, gean lea algadn gohcodit Nakatan, Coagga birccuid seammaladje go earat
Cogget poastamearkkaid. Thpilis leat niegut nohkan dan rajes go vuosttas geardde oinnii Nakata, ja
navda ahte son dat lea rivven su nieguid. Niegut eai $at boade. Sadd4 measta davdan Thpilii diehtit
maid olmmai bargd, vai gul gavnnasii fas iezas nieguid.

Muhtomin fuomasa IThpil ahte rdnnjanieida su hybeldalus lea lesba. Nubbi nieida finada
davja guossis, ja davja idjada. Cajehuvvo ahte lea leaba barra. Son oahpasnuvva ddinna nieidda
guoktain, geat valdiba su mielde homofiillaid deaivvadeapmai. Ihpilis leat olu jurdagat homofiila
eallima birra. Calla ahte homoseksualitehta ii leat sutnje nu dehala$ oassi identitehtas, ja vaikko
diedusge lea dehalas bargat homofiillaid vuoigatvuodaid ovddas, de ii mearkkas ahte ferte searvat
juohke homofiila deaivvadeapmai. Thpil buohtastahttd maiddai homofiila eallima sapmelasvuodain
ja nanne ahte goappasagat leaba minoritehtat, muhto goitge i1 leat seamma 43Si. Son lea bajasSaddan
sdémivuodain, muhto ii leat bajasSaddan lesbavuodain.

Thpil goitge vuolga homofestivalii nieidda guokta mielde, ja doppe deaiva ovtta nieidda gii
vuolga su mielde ruoktot. Viimmat, vuosttas geardde, beassa son vasihit ja ipmirdit maid buot
mailmmi rahkisvuoda-kliSeat mearkkasit, ja cuovga fas ihta Thpila sevdnjes aktonas eallimii. Muhto
nieida ii Satta gal moarsin, Thpil garta ain dussSe niegadit. Thpil guhka dusSe niegada, muhto muhtin

beaivvi searvd Gaysir nammasas neahttabaikai, mii lea homofiillaid deaivvadanbaiki interneahtas,

10 Go $adda nu garra berostupmi muhtin olbmui ahte Saddd measta ddvdan ¢uovvut ja vakSut buot maid son barg.

ja doppe gavdna fas nieidda. Soai ¢alaSiSgoahtiba, ja soahpaba deaivvadit fas. Dat buktd odda lihku
Ihpila eallimii, ja sus lea viimmat fas juoga masa illudit. D4t illudeapmi orru doalvume Ihpila fas
rievttes geainnu nala. Nubbin manemus bloggacallosis doalvu Thpil Ciegus juovlaskeankka Nakatai,
olbmai gean lea fakten suoli, ja buot orru geaZzuheame ahte dal lea Thpil viimmat lihkolas.
Manemus bloggacallosis lea Ihpil hirbmat lihkolas, go nieida lea leamas$ guossis ja lea Saddan su
moarsin, ja dasa nohkka ¢alardidu. Loahppa lea surgat, nu go mii leat girjeolggozis ja algosanis juo
lohkan. Thpil gdvdno heavvanan Romssa haAmmanis, ja lihkku boatkana. Mii lea ddhpdhuvvan,
manne son heavvanii, dan eat diede. Loahppa lea ¢allojuvvon nu ahte lohkki $adda eahpesihkar lea
go Thpil sorbmen iezas vai ii. Jus dusSe olggoza lohk4, de sahtta jahkkit ahte nieida lea sorbmen

iezas, muhto go olles girjji lohka, de Saddéa hui eahpadussii das mii duohtavuodas ddhpéhuvai.

Ihpil - Lahppon mandid bestejeaddji-girjjis lea sihke rahkisvuohta ja seksualitehta hui guovddazis.
Go girji lea blogga- dahje beaivegirjehamis ¢allojuvvon, de bohtet visot govvideamit
valdopersovnna jurdagiid ja oaiviliid bokte ovdan. Lohkki dovddiida nappo dusse ovtta olbmo
oaidninsajiin, ja dat olmmos gean birra lohkat, lea nuorra sdmi lesba. Dan dafus lea /hpil - Lahppon
valdopersovdna lea queer. Dat dahka lohkama miellagiddevazzan rahkisvuoda- ja
seksualitehtagovvidemiid harrai, danne go dakkar oaidninsadji lea hui vanis sami
¢appagirjjalasvuodas. Dan dafus lea dat maiddai hui dehélas girji, eandalii go buohtastahtta FAFO-
raporttain (Grenningsater & Nuland 2009:75) ja Merethe Giertsena (2002:17) artihkkaliin, mat
konkluderejit ahte sdmi birrasiin lea vaddaseabbo dovddastit iezas homofiilan go d4c¢ca birrasiin
danne go lea nu olu javohisvuohta homofiliija ja queer ektui. Ihpil - Lahppon mandaid bestejeadd;ji
muhtin muddui botke dén javohisvuoda.

Raéhkisvuoda-fadda introduserejuvvo hui arrat, nuppi bloggacéllosis juo. Ihpil jurddasa ja

niegada hui olu rahkisvuoda birra ja geah¢ada skuvlaoappaidis, ahte livécii go doppe heivvolas

moarseavnnas:

Gaskavahkku borgemdnu 15. beaivi

(...) les cohkkajin suoli birra vilppasteame, oahppooappaid ja -vieljaid darkkisteame. Oappaid eanet go
vieljaid, miedihan. Ja doppe diedun ledje mdayga cdppa nieidda, moadde njuolga favrru. Lei okta sierra
guhte nu geasuhii vel. Favru lei diedun, muhto lei doppe juoga earenoamds. In diede goktes dan galggan
Cilget. (...) (Skaden 2008:8.)

Ihpil lea fuomasan nieidda gii geasuha danne go lea favru ja erenoamas. Son ii diede nama dan

amas nieiddas, muhto gohcodiSgoahta su Poshy danne go lea veaha$ posh su mielas. Posh lea

Slanga-satni dakkar nieidda birra gii lea hui eleganta ja ¢appat, ja &rvvusge veahas ceavlai ja
snobba"'. Lohkki ii diede dakkavide ahte Thpil lea nieida gii lea liikostan nuppi niidii. Namma

“Ihpil” lea pseudonyma mii ii leat cadnojuvvon nieida- ii ge bardneidentitehtii. Ii olggozis ii ge
algosanis ge boade ovdan ahte Thpil lea sdmi nieida, daddjo dusSe ahte son lea “sami nuorra'*”.
Danne ii daikkit lohkki vuostta§ geahcastagas ahte Thpil lea homofiila, vaikko geah¢ada ge

skuvalaoappaid eambbo go -vieljaid. Easka vihtta beaivvi mangnel boahta ovdan ahte son lea nieida:

Médnnodat borgemdanu 20. beaivi

Cinadin albmalddje (mu negativitehta ja heitogis iesdobdu eai galgan dan hdve beassat billistit) fancyes
biktasiiguin, ja bidjen vaikko vuoktabatti, vilges vuoktabatti, ja ledjen nu kuula, dego franskka filmma
valdoolmmos, albma Amélie Poulain, matcheme alidin, vielgadin, julggaheames mojiin, ja nu vulgen.
(Skaden 2008:13.)

Das ipmirda lohkki, go valdopersovdna Cinada fiinna biktasiiguin, bidja vuoktabatti ja buohtastahtta
iezas franskkala$ nissonneavttariin, ahte Thpil lea nieida. Ja go de buohtastahttd ovddit
ovdamearkkain mas muitala ahte son geahcca eambbo skuvlaoappaide go -vieljaide, de daikkiha
lohkki ahte son lea gusto dakkar nieida gii liiko nieiddaide. Seammas bohtet Thpila jurdagat ja
govvadusat hui lunddolac¢at ovdan, i1 ge gudegeladje problematiserejuvvo ahte lea artet
rahkdsmuvvat nuppi niidii.

Heteronormatiiva oaidninsajis lea dabélas vuordit ja atnit diehttelas 4$8in ahte go Thpil
geahcada skuvlaoappaid eambbo go -vieljaid, ahte son ferte leat bardni ja heterofiila. Dan dafus
rihkku dat girji buot heteronormatiiva norpmaid mat davja vuhttojit sdmi cappagirjjalasvuodas, gos
ovdal eat leat favdnadit beassan gullat rahkisvuoda-jurdagiid homofiillaid oaidninsajis. Thpila
dievdoolbmo, ja lea dan dafus hui erenoamas girji heteronormativitehta geahCastagas. Dattetge lea
Cielggas ahte su homofiliija i1 daidde leat nu lunddolas ja geahpas go alggos orru. Dan oaidnit
beannot vahkku mangel, go lea Paletten-kafeas ja oaidné vuorraset olbma akto doppe cohkkame
muhtin beavddis. Son goh¢odi§goaht4 su Nakatan, mii lea figura Murakami girjjis Kafka pa
stranden, ja ¢alla dainnalagiin:

Mdnnodat cakéamdnu 3. beaivi

Nakata lea jallasoaivi, ja danin ii beasa eallit seammalagan eallima go dabdalas olbmot. (...) Nakata
ovddasta olbmuid geaid servodat fuondsa, geaid darvvu servodat ii ipmir dan dihte go eai vacce servodaga
Corgen balgdid mielde, go eai hieba servodaga mearriduvvon drgabeaivdi, ja danin kategoriserejuvvojit

imaslazzan, atnemeahttumin, jallasoaivin. (...) Jahkdan moai Nakatain letne veaha seammalaganat. (Skaden
2008:24.)

" Dakkar gii garrasit deattuha omd. materidlala$ riggodaga, sosidla posisuvnna dahje ¢appa, divrras biktasiid. Gean

mielas lea dehéla$ neaktit rikkisin.
2 Dérogiel versuvnnas gal daddjo ahte lea “samejente”.

Thpil ie§ maid garva servodaga ¢orgen balgéaid go lea lesba, ja dovddaha dainna ¢allosiin ahte
servodat soaité su oaidnit “jallasoaivin”. Satni “jallasoaivi” geazuha ahte su eallinvuohki lea juoga
mii ii leat buorre ja ahte dat lea juoga maid servodat fuonasa. Ja vaikko Thpila iezas jurdagat
rahkisvuoda birra eai leat ge heteronormatiivvat, de lea goitge Cielggas ahte servodat lea
heteronormatiiva ja atnd dan imaslazzan. Dat lea duodaStussan dasa ahte homofiliija dattetge ii leat
nu lunddola$ go vuosttas geahcastagas orru.

Muhtin girjearvvostallamis lea maiddai loktejuvvon faddan ahte ie§ pseudonyma-
geavaheapmi sahttd dulkojuvvot signdlan dan harrai ahte lea heahpat eallit rabas lesban, ja danne
ferte ¢iegus namain almmuhuvvot. Jus Thpil live€ii leama$ albma olmmos gii lea albma blogga
¢allan, ja de dussa dahje sorbme iezas, de sahtta dulkot pseudonyma-geavaheami dan guvlui ahte
vahnemat dahje lagadus, geat leat Thpila muitalusa almmuhan girjin, muhtinlddje heahpanit su
seksudlalas sojuin go eai almmut girjji su albma namain. Ja dat lea diedusge gustovas cuiggodeapmi
dan muddui go girji olaha lohkkiid geat eai diede ahte Thpil lea girjjalas rdhkadus. (Enge 2011.)

Mii oaidnit viiddseappot ahte Thpilis leat olu jurdagat ja niegut seksualitehta birra, man birra
son ¢alla darkilit mangga bloggacallosis:

Bearjadat borgemdnu 17. beaivi

(...) In nahkan heaitit su guvlui vilppastit, vaikko halidivécen, nu geasuhii ahte lean sihkkar ahte

soalssidin vel, ja dobdu man buvttii in sdahte cilget saniiguin. Lea dobdu midjas vuolgad oaivvis cogi bokte
harcdi (ii beare dalle, muhto dal nai), ja Sadden doppe aibbas liekkas ja imas,(...) (Skaden 2008:11.)

Gaskavahkku borgemdnu 22. beaivi
(...) Lea diedun Poshy guhte dan diggi lea mu mielas ovttelis, ihku go in oacco nahkariid niegadan su
birra, goktes livccii jus lei doppe mu balddas, maid dagaleimme, su litha cummat mu gorudis ja

njalmmis, su hadja njunis ja mdistu njuokcamis, ja dat ihana hearvas gorut... savrres ¢iccit ja spatnadis
bahta, ruvveme mu harcci vuostd... (...) (Skaden 2008:15.)

Dain ovdamearkkain oaidnit ahte Thpilis leat garra seksudlala$ fantasiijat Poshy birra. Son geavaha
saniid nu go “soalssidin” ja muitala ahte sus Sadda har¢i nu liekkas ja ima$§ go jurddasa su birra. Dat
sanit govvidit bahkka himuid, ja lea hui Cielggas ahte seksualitehta lea guovddazis Thpila jurdagiin.
Jurdagat eai ollenge mana badjel vaikko Poshy orru leame vaddéasa duohken, dusse lassanit.
Goappas dat ovdamearka ¢ajehit ahte Ihpil - Lahppon madndid bestejeaddji-girji rihkku
heteronormatiiva jurddasanvuogi maiddai seksualitehta dafus. Heteroseksuéla sohkabealortnegis
¢adnojuvvo sohkabealli dievaslacCat heteroseksualitehtii lunddolas dillin, mas nissonolmmos
oahppa mii son lea dievdoolbmo ektui, dahje mii feminiidna lea maskuliinna ektui (Lorentzen &
Miihleisen 2006:144). Thpilii ii leat heteroseksualitehta dat mii lunddolas, son niegada baicca nuppi
nieidda birra. Thpil ¢4jeha ahte lea vejola$ govvidit ja niegadit seksualalaccat seamma sohkabeali, ja

rihkku nu gattuid ahte diekkar niegut sahttet leat dusse goabbat sohkabeali gaskka.

Dattetge leat a88it girjjis maiddai dan fatta dafus main lea dulkonmunni, ovdamearkka dihte dat

bloggacalus maid son ¢alla moadde vahkku mangel:

Bearjadat cakcamdnu 14. beaivi

Muhto okta buorre diyga nai: Odne ozzZon vuosttas orgasma guhkes digai. Otna logaldallama manyil
vulgen universitehtagirjeradjosii logazit, in lean nu gehppes mielas, muhto halidin baicce geahccalit, ja
in gillen vuolgit siidii, halidin universitehtas gaskabeaivvi borrat, nu ahte cohkkajin doppe, jurdagat
skuvdnjume, miella ruohtasteame, ja calmmeciegas oidnen Poshy boahtime. Cohki stanidii, vuoignya
bisanii, ja de cohkkedii Poshy, mus golbma mehtera eret, nu ahte ozZon su profiillas, ja cohki laggagodii.
Poshy anii baskkes, vilges baiddi badjelasas. Baidi lei rabas rattis nu ahte liiki lei dlas gitta ¢icciide,
vuovttaid lei cuolbman bajas nu ahte niski oidnui, veaha vuovttat stullame niskkis cuolmma olggobealde,
liiki liekkas ja veaha ruoksan, raddi lokteme vuoignama mielde.

Alds oalgeddkti, ¢iccit cirbmume bdiddi vuostd juohke sisavuoignama mielde, litna baksamat
stullame peannain, spatnadis giehta niskki njavkame: Dobden lieggasa leabbame oaivvis goroda cada, ja
dedden harcci garrasit stoviai, dobden harcci gastame, ja Poshy mu huolahii, vanadii ¢iccit baisime
baidi ¢akname bajas, oidnen dlas coavjji fasta liikki, ja go in Sat gierdan vuordimis bilbon hivssegii.
Doppe gessen bovssaid vuolus, skillejin julggiid ja nie cuozzume basadangari vuosta illa ozzon
suorpmaid sisa ovdal mailmmi stuorimus orgasma mu gearadii, gahccen guolbdi ja doppe vealldjin
Sluohkkime, suorpmat iezan sinne, orgasma riideme in diede man guhkd. Go bohten olggos arvidan ahte
ledjen hui ruoksadin, muhto gorut lei gehppon, ja dal, iezan oadjebas lanjas, beare navddasan
mayydbaruid. Jahkan lei munnje buorrin, vaikko veahd heahpan nai. (Skédden 2008:29-30.)

Dat bloggacalus lea hirbmat konkrehtalas Cilgehus dahpahusas mii bohciidii dusSe dainna go Poshy
cohkkedii sus golbma mehtera eret. Muhtin girjedrvvostalli lea deattuhan juste dan beali girjjis ja
darogillii “mannlig overferingsfantasi”, ja lohké ahte juste dan oktavuodas cuohca veahas
unohassan go diehta ahte ii leat nieida mii ¢alla, muhto dievdoolmmos (Enge 2011). Son oaivvilda
ahte Thpila sexaniegut muittuhit dievdoolbmuid jurddaSanvuogi, mii ieSalddis sahtté leat duohta go
diehtit ahte girjecalli rievtti mielde /ea dievdoolmmos ii ge nuorra studeantanieida, muhto nuppe
dafus sahtta dan maiddai dulkot dainna lagiin ahte Ihpil govviduvvo eambbo dego bardnin go
nieidan danne go lea lesba. Nu boahta ge ovdan ahte lea dabalas maskuliniseret lesba nissonolbmo
(ja femininiseret homofiila dievdoolbmo) nu ahte Sadda dikotomalas sohkabealoktavuohta
(Lorentzen & Miihleisen 2006:136), ja girji ovddida dan dafus heteronormatiiva beliid maid queer-
dutkama mielde lea darbu calmmustahttit.

IeSalddis ii soaitte leat nu ima$ ahte nuorra olbmos leat garra himut, muhto vuohki movt
TIhpil ovdanbukté jurdagiid sahtt4 leat veahas hirpmahuhtti. Beaivegirji lea diedusge privéhta ¢alus
maid ¢alla alccesis ja gos oazzu ¢allit juste dan maid héliida, muhto Thpil ii ¢ale dusse beaivegirjji,
son calla blogga interneahtas maid dasto almmubha olles mailbmai. Dat dahka seksualalas
fantasiijaid govvideami veahas imaslazzan. Lea go dabalas bloggii ¢allit nie darkilis govvidemiid
maid earat sahttet lohkat, ja go vel lea varra ahte olbmot sahttet fuomasit gii son lea pseudonyma
duohken? Ii sdmi studeantabiras leat nu stuoris Romssas, Thpil ¢alla Skdnit-suopmanii, ja dasa lassin

lea son maiddai almmuhan gude fdga son lohké. Dan dafus liv¢cin su alki identifiseret. Muhto nuppe

dafus sahtta dan maiddai dulkot dainnalagiin ahte Ihpil ii cuovo dabalas servodatnorpmaid dahje
-jurddasSanvugiid danne go lea lesba. Soaita leat nu ahte lesbat jurddasit earaladje, mii livecii mielde
Thpil lea lesba ja ¢alla lunddolac€at dan birra, de son goitge vaivahuvva dainna go lea eardlagan go
earat, ja balla maiddai eardid reakSuvnnain. Vuosttas geahcastagas orru girji rihkkume buot
heteronormatiiva govvadusaid ja vuordamusaid, muhto seammas lea homofiliija tematiserejuvvon
dainna lagiin ahte negatiiva beliin dattetge Sadd4a eanemus deaddu. Mii sahttit girjji dulkot dainna
lagiin ahte lesbbaid eallin lea vattis, lesbat leat dlo “eivakto”, sii Cirrot, sii leat lihkoheamit ja
loahpas japmet, dahje vejolacCat sorbmejit iezaset. Lea gal hui buorre go homofiliija oba
valdopersovdna lea queer, muhto seammas sangar. Dakkar girjjit eai oro gdvdnome sami

¢appagirjjalasvuodas.

Sohkabealrollat /hpil - Lahppon mandid bestejeaddji-girjjis bohtet ovdan veahas earaladje go dain
geazil go girji lea dusse Thpila oaidninsajis, de eai beasa lohkkit oaidnit ja oahpasnuvvat eara
persovnnaide nu bures. Visot lea Thpila iezas oaidninsajis danne go sus dat lea muitaleaddji-jietna.
Eanas dahpahuvva “mun”-hamis, ja eanas dahpahusat leat Ihpila iezas jurdagat dahje govvadusat.
Persovdnagovvadusat Saddet veahas ovttageardanat, ja nu Saddet maiddéi sohkabealrollat seaddasat.
Lea véttis dadjat movt rollat duodaidge leat go eat oainne ovttasdoaibmama, muhto du$se nuppi
beali jurdagiid ddhpahusa birra. Dattetge leat soames ovdamearkkat gos sohkabealrollat bohtet
ovdan, gos Thpil govvida ddhpdhusaid darkilit. Ovdamearkka dihte ¢alla Ihpil ovtta ddhpahusa birra
Driv nammasas olgobaikkis, gos son finada muhtin bearjadat eahkeda ja deaivd muhtin bartni gii
algé su nala bahkket:
Madnnodat ¢akéamanu 3. beaivi
(...) Bearjadaga ledjen fas olgun, vulgen Drivii manyyit, go moadde olbmo mat ledje leahkdan samefeasttas
mannan basi mu hastale boahtit. Muhto in diehtin ahte nu vaivi galggai Saddat... Doppe lei oainnat bardni
guhte lei leahkan doppe dan feasttas, muhto geainna in lean ovdal hoallan, ja uttadahpi go dohko bohten
alggii munnje viggat nu ihdna... Ii lean beare veaha ge, galggai mu doallat ja ii heaitan mu giehtadit, ja
vaikko geahccalin saddet sutnje signdlaid ahte in su huollan beare jotkkii ja Sattai vel vearrat. Alggii
munnje savkalit (ii jur savkalit nahkan go lei nu juhkan, cuoccui doppe soalssideame mu bealji sisa) fasttes
dinggaid, ahte galgen su mielde siidii, maid halidii muinna dahkat, ramidii ieZas Cippi, man stuoris lei
(biro samebartnit), ja loahpas Sattai nu vearrdi ahte fertejin beare vuolgit. Suddu, go livécii mudui

havskkes eahket, muhto earadt nai ledje nu juhkaluvvan ahte eai huomedan eai maidige. Vaivi, diedun,
bardndi nai, muhto go ii litko bartniide ii liiko bartniide. (...) (Skédden 2008:23.)

59



Dan ovdamearkkas oaidnit ahte Thpila mielas lea bardni nu garremiin ahte ii leat man ge veara
suinna humadit, ja dasa lassin son snoalla, hupma arvvohemiid ja bahkke nala. Bardni ramida
maiddai iezas “Cippi” man stuoris dat lea. Cibbi lea Skéanit-suopmanii seamma go dievdoolbmo
bierggas. Ihpil ¢alla vel “biro sdmebartnit” ruoduid sisa, mainna orru oaivvildeame ahte dat lea
typihkala$ dahku sdmi bartniid gaskkas. Sdmi bartnit eai leat nu beare romantihkalac¢¢at dan
govvadusa mielde, muhto baicca dakkarat mat juhkanvuodas alget bahkket nieiddaid nala ja dasto
vel vigget hirpmahubhttit nieidda arvvohis vugiiguin. “Biro simebartnit”’-govvadusain generalisere
Thpil buot sami bartniid dakkarin, ja nanne diskursiiva geavada sohkabealrollaid harrai mii lea
mielde doalaheame sosidla mailmmi gos leat ieSgudetlagan fapmodilit, nu go Jergensen ja Phillips
(1999:75-76) calliba.

Fairclough geavaha doahpaga hegemoniijja Cilget fapmodiliid ja fapmovalddi, ja juohke
diskursaoassalasti rah¢4 dlo oazzut eanemus lagi mielde fAmu servodaga raddejeadd;ji diskurssaid
harrai (Jergensen & Phillips 2008:88). Thpila ovdamearkka sahtta dulkot nu ahte Thpilis ja bartnis
lea juogalaga fapmogizzu mas heterofiliija lea vuoddun. Thpil vigga signaliseret ahte son ii liiko go
bardni doalla ja ¢arvu su, muhto bardni ii doahttal ja dusSe joatka. Thpil ii beasa sus earranassii
ovdal go vuolga.

Fairclough golmmadimensunala modealla mielde lea teaksta, dan dafus Ihpil - Lahppon
mandaid bestejeaddji, gielalas vaikkuhangaskaoami bokte mielde konstruereme iezas duohtavuoda,
namalassii ahte sami bartnit leat biro jallat garrenoaivvis geat eai ipmir signalaid. Loahpas goitge
Thpil bealusta bartni, go dadja ahte lea vaivi, bardnai maid, muhto go ii liikko bartniide, de ii liiko
bartniide. Dat geazuha ahte heterofiila eallinvuogis lea hegemoniija servodagas, maiddai Thpila
iezas ipmardusa mielde. Son diehtd mii sus vurdojuvvo go lea nieida bartni farus. Bardni doalla,
¢arvu ja vigga niidii ja vuorda lihkostuvvat dainna, muhto Ihpil ii searvva dasa, ja de fas beanta
vaivahuvva go ii nagot deavdit bartni vuorddmusaid. Ii son sivahala bartni, muhto iezas, ja
déhpahus bahcé Thpila iezas oamedovddu giksin.

Orru leame dohkkehuvvon servodagas ahte bartnit 0zzot lahttet dieinna lagiin, ahte vigget
nieiddaide “nu ihéna”, ja ahte snollet. Dan geazuha “biro samebartnit”-generaliseren. Muhto vaikko
sdmi bartnit soitet ge leat diekkarat, de eatnasat goitge gavdnet guimmiid ja hahket alcceseaset
bearraSa, mii mearkkasa ahte servodat dohkkeha dan ldhttema ja ahte nieiddat goitge liikojit sidjiide
sat beare leat heterofiillat. Aidna sivva manne Thpil ii liikon dahpahussii, lei dat go son ii liiko
bartniide oppalaccat. Dan geazuha dajaldat “Vaivi, diedun, bardnai nai, muhto go ii liiko bartniide i1
liikko bartniide”.

Jearaldat Saddé dasto: Jus IThpil livE€ii heterofiila, live€ii go de litkon dien vuohkai? LivEcii

go de vuolgan bartni mielde ruoktot ja searvan daidda evttohusaide maid bardni savkkuhii

(soalssidii) su bealljai? Ovdamearkka vuodul livecii lunddolas vastidit “juo” dan gazaldahkii.
Heterofiila oaidninsajis orru leame dabalas ahte nieida ja bardni gdvnnadeaba olgobaikkis, bardni
garihuvva ja alga viggat nu ihaniid, ja lihkostuvva dainna vugiin. Dat lea mielde ¢uoldime Ihpila
spiehkastahkan dan heteronormatiiva diskurssas danne go son ii liitko bartniide oppalaccat.

Asta Balto (1997:90) ¢alla ahte bartnit eai galgga leat nieiddaldhkai, ja nieiddat geas eai
galgga leat stoaidasat, muhto baicca curbmat. Danne soaitd bartni lahtten dan ovdamearkkas
dohkkehuvvot. Ii daga maidege ahte sii leat stoaidasat, danne go dat mearkkaSa ahte sii eai leat
nieiddalahkai. Ja vaikko ii geasut ge Ihpila, de Thpil goitge vaivahuvva bartni dihte go ii “fidnen” ja
atnd dan iezas sivvan danne go son lea lesba. Dan dafus dat ovdamearka duodasta arbevirola$
sohkabealrollaid, mii seammas maiddai govvida nuppi diskursiiva geavada, namalassii ahte buohkat
leat heterofiillat dassazii go ¢ajehuvvo ahte lea nuppeladje, ja spiehkastemiin olmmos beahtta

servodaga (ja iezas) vuordamusaid (Lorentzen & Miihleisen 2006:143).

Maiddai ovdagattuid dafus leat Ihpil - Lahppon mandid bestejeaddji-gitjjis earalagan govvadusat go

oo Fwwee

dain eard girjjiin dan analysas. Dan girjjis mii oaidnit 4s8iid “jorggu oaidninsajis”, namalassii dan

dassazii lean guorahallan, bohtet ovdagattut ovdan heterofiillaid oaidninsajis. Dat dahké lohkama
gelddolazzan, ja dat oaidninsadji lea ge maiddai hui aktoldgan sami cappagirjjalasvuodas. Livcce
olu ovdamearkkat maid sahtasii dan fatta olis loktet ovdan, muhto lea okta ovdamearka mii lea hui
mihtilmas dan dafus go ovddiduvvo homofiilla oaidninsajis, namalassi dat ¢alus maid Ihpil ¢alla

mannel go lea leama$ Solid nammasas kafeas eara homofiillaiguin:

Distat golggotmanu 30. beaivi

Na, mii goit cohkkaimet Solidas gasku gavpogis, ja doppe cohkkadettiin huomedin imas dobddu midjas ii
leat mu ovdal guoskkahan: Olbmot guovllade. Ipmirde ahte lei homsacora olgun kdfeas, ja guovllade. Ja ii
leat dat, olbmot leat ovdal mu guovlladan imaslaccat, ovdamearkka dihte go lean atnan gavtti dahje
samdstan almmolas bdikkis, nu ahte geahcastagaide lean harjanan, muhto dat geahcastagat ledje
eardalaganat go “sami” geahcastagat, ledje homsageahcastagat. Lei eardalagan dobdu, in diede goktes
galggan dan cilget. Sapmelazzan don oaccut hui olu diekkar freak-geahcastagaid, don dobddat ahte leat
eardlagan, ja eai gaittin olbmot litko samiide, nu ahte muhtomin lea vassi nai samigeahcastagain, muhto
homsageahcastagat ledje earat: Gal ledje nai freak-geahcastagat, diedun, muhto doppe lei juoga man in
leat goassege huomedan samigeahcastagain, ja midjas muhtunladje soarda eanet vel go vassi:
Homsageahcastagain lei ballu.

Olbmot duodaid balle mis, dego livéciimet vihkebuktit, dego homoseksualitehta livccii vihki midjas
njomolii jus guoskkahalla homssas. Soaittan leat paranoida, ja eai gdittinat nu guovlladan, muhto lei nu
issoras dobdu. Sapmelazzan lean ozzon hui olu imas geahcastagaid ja reakSuvnnaid, muhto lean dlo dego
dobdan ahte goitge dohkken olmmozin, vaikko lean freak. Homsan ozzZon dobddu ahte in dohkke olmmozin
ge, ahte mu skibasvuohta lei vahdgin eardide. Jur diekkar dobddu in leat goassege ovdal dobdan, ja lei
suorggahahtti vasihit goktes homssaid beaivvalas eallin sahtta leahkit. (Skaden 2008:53.)

Dat lea vuosttas geardi go Thpil lea kafeds eara homofiillaiguin. Olbmot gehc&cet sidjiide, ja Thpil
gohcoda geahcastagaid “homsageahcastahkan”, mat leat earalaganat go “samigeahcastagat”.
Goappas oktavuodain lea olmmos “freak” earaid searvvis, muhto sdpmelazZan lea goitge alo
dovdan ahte dohkke olmmozZin. Dan govvida ieZas saniiguin nu go “vihkebuktit” ja “skibasvuohta”.

Dat ovdamearka ¢4jeha hui Cielgasit ahte olbmuin leat olu ovdagéttut homofiillaid ektui. Sii
ballet ahte homofiliija lea juogalagan vihki dahje skibasvuohta mii njoammu jus homsa guoska
sidjiide, ja Thpilii lea suorggahahtti vasdhus oaidnit movt homssaid beaivvala$ eallin sahtta leat.
Homofiliija lea juoga mii spiehkasta norpmas, ja dat ii leat dusSe eahpe-lunddolas, muhto njuolgut
balddihahtti. Thpila mielas soarda dat eambbo go vas§i man muhtomin lea sdmigeahcCastagain
oaidnan. Dattetge son dadja ahte gal son soaita ies leat paranoida, mii ¢4jeha ahte son sivahalla
iezas eambbo go eardid.

Ovdamearka govvida ¢ielga heteronormatiiva servodaga gos homofiillat dovdet iezaset eai
dusSe spiehkastahkan, muhto beanta pervearsan. Dés séhtta geassit paralleallaid dasa maid Egeland
j.e. ¢éllet identitehtahamiid ja seksudla sojuid harrai. Molssaevttolas identitehtat ja geavadat leat
marginaliserejuvvon juste dan dihte vai heteroseksualitehta sdhtta ovddiduvvot norbman,
algovuolggalazzan, lunddolaZzzan ja riekta, ja dat kultuvra mii ovddiduvvo normalan, lunddolazzan
ja arvvus adnojuvvon kultuvran, lea 4lo dan duohken ahte juoga eara olggustuvvo dahje hilgojuvvo.
(Egeland j.e. 2008:290). Dan ovdamearkkas boahtd ovdan ahte homofiillat hilgojuvvojit vai
heterofiillat séhttet eallit normalan, ja sii geat gullet dan marginaliserejuvvon jovkui, dovdet ahte
olbmot atnet sin “vihkebuktin” ja “skibasin”. Maiddai ddinna lagiin lea /hpil — Lahppon mandid
bestejeaddji mielde tematisereme homofiliija negatiiva 4sSin, nu go kapihttalis 4.4.2. namuhin.

Ihpilis leat alddis maid ovdagattut homofiliija harrai, ja ¢alla gaskavahkku golggotménu 10.
beaivvi dainnalagiin:

(...) Diedan ahte sahtta dadjat ahte leahkit homofiila sulastahtta leahkit sapmelas, ahte goabbat joavkkut
leat minoritehtat ja nu, muhto munnje ii leat seamma. Lean bajdsSaddan samivuodain, ja lea oassin mu
sogas ja historjjas. Dan in sahte dadjat homofiliija birra; in leat bajdssaddan lesbavuodain, ja ii leat
seamma lunddolas beare searvat diekkar birrasii, gonnes didna oktasas multiplum lea seksualitehta.
Halidivcéen diedun ovttastallat homofiilaiguin, ii leat dat, muhto dalle in halit ahte homofiliija galga
leahkit min aidna oktasas berostupmi. Halidan ahte galget leat havskes ja kuules homofiillat. Ja nu eai

darbbas leat sapmelacéat geainna ovttastalan. Sapmelas lea sapmelas ja dohkke juohke beaivi.
Searvesapmelas: Na. Searvelesba: In. (Skédden 2008:41-42.)

Son buohtastahttd d4s maid sdmivuoda ja lesbavuoda, ja dadja ahte goappasagat leat minoritehtat,

muhto goitge ii leat seamma 4s8i. Sdpmelas gal lea sapmelas ja dohkke juohke beaivvi, muhto jus

homofiillaiguin galga servvostallat, de gal berrejit leat hdvskit ja kuulat. Ddinna geazuha seammas
ahte lesba ii dohkke juohke beaivvi, ii ieZzas mielas ge vaikko ieS lea lesba. Dat cealkdmus maid

duodasta ahte Ihpil lea bajasgessojuvvon heteronormatiiva servodagas gos homofiliija adnojuvvo

searvelesban, man son ii haliit danne go dat cokkasii su beare garzzes hingalii. Mapit beaivvi son

¢alla dainnalagiin ges:

Sotnabeaivi golggotmdnu 14. beaivi

Lean go mon skabe sinne? Lean smiehttan dan dal, mannil go ¢allen manimus blogga. Ja go smiehtan dan
birra... lea diedun nu ahte in juogaladje ciega gal dan, jus oaccun gazaldaga vastidan rehdlaccat, muhto
lean go goassege ovddidan dan aktiivvalaccéat? Namuhan go dan jus livécii sagastallamis lunddolas? Lean

vvvvv

In. Ja gazaldat lea: Manin? In go halit? Balan go? Heahpanan go?

Heahpanan goit go jurddasan ahte nu sahtta leat assi. Lean go duodas nu vaiggas ja
sealggekeahtta? Lean go diekkadr guhte sojaha biekka mielde? Go nu cielga oainnuid andn sami
gazaldagain, manin in duostta in maidege jietnadit go guoska homofiila gazaldagaide? Bieguha mu
Jjurdagiid, lea nu vaivves sotnabeaivi go oba sahtta, ja in diede maid galggan bargat, maid sahtan bargat.
Lean go olles olmmos, vai lean go bealle? Maid galggan dahkat? Rievdat? Muhto jus alggan mannat
homofiila doaluide, jus searvvan LLHii, jus berostisgoaddan: Mearkkasa go dat ahte lean rievdan? Sattan
go buoret olmmos beare dan dihte? In go leat dat olmmos guhte lean, vaikko man? Vaikko man? Lea go
vejolas iezas oahpahit leat buorre olmmozin?

Ja manin cierun? Manin Cierun dlo? Lean go lihkolas? Ealdn go dan eallima man hdlidan eallit?
Lean dan mailmmis nu lahppon go olmmos sahtta... (Skédden 2008:43.)

Dat guokte magemus sitahta dahje bloggacallosa gullet oktii. Sitdhtas oaidnit ahte sus leat olu
eksistensiala gazaldagat maidda ii gdvnna véstadusa, ja sivvan dasa orru leame dat go son lea
“Ciegus” lesba. Go de fas buohtastahttit ovddit bloggacallosiin mas dadja ahte “sapmelas lea
sapmelas ja dohkke juohke beaivvi”, de Sadda Cielggas ahte Thpil lea guovtti ilmmi gaskkas
identitehta dafus. Dat duodasta dan maid Merethe Giertsen (2002:7) ¢alla, ahte guovtti
minoritehtaidentitehta fuolaheami geazil lea jdhkehahtti ahte homofiila sapmelaccat dovdet
vealaheami ja identitehtavattisvuodaid garraseappot go homofiillat mudui Norggas, danne go lea
varra beahttit iezas identitehtaid mangga dasis; sihke sdpmelazzan, homofiilan ja olmmozin . Go
galga fuolahit manga minoritehtaidentitehta, de sahttad Saddat nu ahte muhtin dain identitehtain ii
dohkkehuvvo ja nu habme dulbmojuvvon 4albmoga. Thpila dafus dat mearkkaSa ahte son dovda ahte
su homofiila identitehta ii dohkke juohke beaivvi dan heteronormatiiva servodagas masa son lea

bajasgessojuvvon, ja dat givssida nu olu ahte son Cierru alo.

Ilmmiid gaskkas lea nuoraidroméana man guovdageaidnula§ Maret Anne Sara lea ¢allan. Girji
ilmmai 2013:s DAT-lagadusa bokte. Maret Anne Sara lea nuorra olmmos, ja son lea maid dovddus
govvadaiddar gii njuohtd govaid ja sargu. Son lea ge maid ie$ sargon girjji olggosgova ja Kristina
Utsi lea habmen girjji.

Ilmmiid gaskkas lei evttohuvvon Davviriikkaid radi méanaid- ja nuoraidgirjjalasvuoda
balkkasupmai 2013, muhto 11 vuoitan. Dattetge lea dakkar nominaSuvdna mévssola$ sdmi
girjjalasvuhtii obbalaccat, ja dakko bokte lea ge girji 0zzon olu fuomasumi sihke sami ja
davviriikkala$ servodagas. Girji gulla nuoraidgirje-/ fantasiijaSannerii.

Ilmmiid gaskkas séhtta véarra gohcodit nuoraid fantasiijagirjin. Nu go girjji namma juo
mailmmi gaskkas. Radji duohtavuoda ja niechkomailmmi gaskka lea hui eahpecielggas, ja nu lea
maiddai radji olbmuid ja ulddaid, ja olbmuid ja elliid gaskka.

Girjji valdopersovnnat leaba Sanne ja Lemme, dahje oabba ja viellja, nu go soai maiddai
gohCoduvvoba. Soai leaba guokte nuora, nuppelot-jahkasaccat, ja leaba vieljazagat. Sanne lea
veahas nuorat go Lemme. Soai orruba etniin, gean namma lea Rija, ja 4h¢iin, gii lea Juho Joansu, ja
sis lea vel beana, Corre. Sii leat boazosapmelaééat ja orrot juosta Samis. Sii leat arbevirolas bearas
geat barget arbevirolas bargguid, daladdiggis. Lemme liiko crossain vuodjit. Sus lea odda
crossasihkkel, ja lea crossasearvvi buoremus vuoddji. Sanne ges liiko Soppet olbmaiguin, muhto
liikko maiddai boazodollui. Coliid gal ii haliidivéée radjat, muhto diehta ahte fargga ferte algit dan
ge. Nuora guovttos geahc¢Caba daladigasas TV-programmaid nu go “Americas funniest home
videos”, ja goappasagain leat matketelefovnnat maid lea darbu davja laddet.

Muhtin beaivvi javkaba Sanne ja Lemme imasladje go leaba suhtuiguin vuolgan ruovttus
crossasihkkeliin vuojasit mannel go Lemme lea diggon ahéiin crossabana geazil. Ah¢éi sivahalla
crossavuddjiid jallan ja da¢Can go eai ipmir ahte leat crossabana hukseme sin dehaleamos
liigeguohtuneatnamiidda. Sanne ja Lemme manis ii baze mearkage, muhto sihkkel gdvdno meahcis
crossabana lahka. Eadni ja 4h¢ci leaba botnihis morrasSis go eaba diede mii managuoktai lea
geavvan. Gollet vahkkut ja manut. Aviissat loahpas heitet ¢allimis dahpahusa birra, ja ieza nai
vahnenguovttos measta vuollaneaba ohcamis.

Dat mii duodas dahpahuvva, ja maid lohkki beassa diehtit, muhto eaba fal eadni ja 4h¢ci, lea
ahte go soai leaba meahcis seavdnjadin gincume ja rieja doallame sihkkeliin maid Saddaba laidet go

bensiidna lea nohkan, de gullogoahta artegis biskkas. Alggos eaba ipmir mii lea, muhto de

fuomaseaba ahte lea unna manas. Soai leaba vuojasemiin rafehuhttan eahparac¢€a, muhto ieza gal
eaba diede mii dat lea. Navdiba neavrri mannan, oainnat Sanne lea moadde beaivvi ovdal deaivan
muhtin geahppadit beallai olbma gii lei neavrri mana hoahkan. Eaba soai diede ahte lea eahparas ja
ahte dan galgd gésttasSit jorggu ah¢Cemiinnain, eaba ge diede ahte ii man ge dihte abut eahparacca
luoitit birastahttit golmma geardde. Ja nu soai rdimmahallaba, dahje Saddaba ilmmiid gaskii.

Nuorat leaba dal ulddaid mailmmis, boazun. Soai aibbaseaba ruoktot, muhto ii leat diehtu
movt dohko beassat, ja beassaba go ollenge. Ulddaid mailmmis leat olu héstalusat ja mangii goasii
dusSaba, muhto birgeheaba heakkaska jur dan nalde. Doppe leat maid cahppes mierkkat mat leat
hirbmat varalac€at. Soai Saddaba ieza dakkar ¢ahppes mierkka sisa, muhto ima$ vugiin beassaba
doppe fas olggos heakkas. Soai dadistaga ipmirdeaba ahte dat cahppes mierkkat ulddaid mailmmis
leat gusto baikkit gokko olbmuid mailmmis leat huksen viesuid ja gavpogiid. Cahppes mierkkat
ulddaid mailmmis mearkkasit ¢ielga japmima. Cahppes mierka godda buot attuid ja eatnama.

Biggd, uldadhkku geainna deaivvadeaba go beassaba ¢ahppes mierkkas olggos, ravve sudno
nu bures go sahtta. Son lea uldadhkku, stuora noaidi, gii veahkeha buohkaid geat darbbasit veahki.
Son addé sudnuide biepmu ja vuoinpastanvejolaSvuoda, ja muitala ahte cahppes mierkkas eai leat
gallis ovdal sudno beassan eret. Bigga muitala ahte ferteba fas eahparaccain deaivvadit jus
haliideaba ruoktot beassat, muhto dan have ferteba rievttesladje feret, ja gasttasit eahparacca jorggu
ah¢Cemiinnain. Nu soai vuolgiba eahparac¢ca ohcat. Nuora guoktai lea vattis muitit movt galggai ge,
ja goasii eahpara$ fas beassa birastahttit sudno golmma geardde - ja mii de geava§? Muhto lihkus
muitaba movt galgd, ja eahpara$ oazzu rafi go gasttaseaba su bovdnaoaivin.

Nu soai beassaba fas olbmuid mailbmai, muhto leaba ain boazun. Ah¢éi ¢albma sudno ja
vuolga viezZat ellui. Arvvostalla uldda boazun ja balkesta niibbi badjel. Ja dasa nohka. Beassaba go
fas olmmozin? Dan eat diede. Soaita boahtte girjjis boahtit ovdan, oainnat Maret Anne Sara
almmuhii 2014 beasséziid iezas nuppi girtjji, Doaresbealde doali, mii lea llmmiid gaskkas-gitjji

joatkka.

Ilmmiid gaskkas-girjjis ii leat rdhkisvuohta ja seksualitehta guovddazis. Girji lea eambbo
fantasiijaroméana mas imaslas dahpahusat dolvot muitalusa ovddos guvlui, ja girjji valdopersovnnat
Sanne ja Lemme leaba vieljazagat geat ovttas bargaba doarrut hastalusaid vuostd mat ain bohciidit.
Mubhto vaikko rdhkisvuohta ja seksualitehta eai leat ge nu guovddazis dan girjjis, de leat girjjis
goitge muhtin geazuheamit mat leat oalle arbevirolac¢Cat sohkabeal-dualismma ektui. Danne lean
valljen llmmiid gaskkas-girtjji oassin iezan analysii, oainnat okta dehalas bealli homo- ja queer-
dutkamis lea ge guorahallat sohkabeali eambbo manggabealagin go maid dat dualisma dikta.

Queer-teoriija mielde lea dehdla$ vavjit movt diehtemeahttunvuohta dahje cieggan arbevierut
loahpa loahpas gartet rievdama ja ovdaneami goazaheaddjin ja hehttejeaddjin, ja dakkar
mekanismmat muittuhit juste seamma praksisa go mii dahpahuvva go sohkabeliid doaimmat stirdot
fasta minstariid sisa. (Egeland j.e. 2008:290.)

Sanne ja Lemme dafus ii leat goassege sdhka rahkisvuodas dahje geasa dahje makkar
olbmuide soai litkoSeigga. Rahkkasaccaid rahkisvuohta ii leat gudegelddje deattuhuvvon girjjis,
aidna spiehkastat mas vuhtto rahkisvuohta lea eatni ja 4h¢i oktavuodas. Soai leaba didna barragoddi
gean birra gullat, ja dan dafus lea /lmmiid gaskkas-girtji earalagan go dat eard girjjit dan ¢allosis, gos
rahkisvuohta lea miha eambbo guovddazis. Dattetge gullat veahas eatni ja ah¢i oktavuoda birra go
Sanne ja Lemme leaba javkan, ja eadni alggos sivahalld ah¢i go lei nu fasttit dajadan Lemmiin
crossabana birra:

-Lei go jur darbbaslas nie fasttit dadjat sutnje? Iihan son leat go mannda. Gal son goit ipmirda jus suinna
dabalaccat hupma, ja cilge... ja dal soaita...

Eatni®” sihkastii gatnjaliid, ja ahéi vaibmu vuojui. Son cohkkedii, deaddelii gardnjiliid Gippiid vuostd ja
dollii oaivvi giedaid gaskii. Corre njdagai siivvut baldii ja lihkahalai ahéi gieda njunnegeZiin. )
-Andagassii guoibmi... diedusge ii leat du sivva. Eadni guggii ja dollii ahci oaivvi ratti vuostda. Ahcci
njulgii cielggi.

- Mun vuolggan crossabanii, ammal dal leat doppe olbmot. Son deaddelii gahpira oaivdi ja javkkehii
olggos. Corre mapis. (Sara 2013:38.)

Dén ovdamearkkas oaidnit ahte eadni ja 4hcci leaba burezagat vaikko alggos measta dikkaskeaba.
Eadni atnu 4h¢is dndagassii go alggos sivahalai su nu fasttit dajadan, ja gohcoda su “guoibmin”, mii
lea hui ¢appa namma beallelazzii. Satni ieSalddis sisttisdoalla rahkisvuoda, ja lea maiddai
sohkabealneutrala satni mii heive buotlagan barragottiide, sihke naitalan barragottiide, naitalkeahtes
barragottiide ja LHBT barragottiide. Ah&¢i gulla eamida saniid ja njulge ¢ielggi ja lohka ahte son
vuolga crossabanii. Son ii vastit maid son jurddasa dahje makkar vaivvit sus leat, ii oba huma ge
dovdduid birra, dusse njulge Cielggi ja lohka ahte son vuolgd. Dat ovdamearka heive bures dainna
movt Asta Balto govvida sdmi dievdduid. Bartnit ja dievdoolbmot galget leat “garra albmat™ geat
eai ¢ajet dovdduid, ja dakkar lea ge ah¢ci. Mii oaidnit gal ahte son lea vaivvis go ¢ohkkeda,
deaddela gardnjiliid Cippiid vuosta ja dolle oaivvi giedaid gaskii, muhto ii son huma dan birra. Lea
dusSe eamit gii hupma.
Nuppi ovdamearkka eatni ja ahci oktavuodas gullat go eadni fas jahkkigoahtd ahte manat

soaitiba gavdnot, ja ahte soai eaba abut vuollanit ja diktit ohcama heaittihuvvot:

Eadni lei nu maygii haliidan dollet su, ja Cierrut su salas, muhto ii sahttan. Ii nagodan hupman dan birra,

iige sahttan isidii duvdit vel eambbo nodiid. (...) )

- Gula Juho, mii eat sahte vuollanit. Ean sahte diktit ohcama heaittihuvvot. Ah¢ci ruvvii calmmiid, dego

iskat ahte son lei duodas gohcime. llla jahkii eamida saniide.

- Diedusge, ihttanaga!

Ahéci dollestii eamidis birra cavgadit.
Viimmat.

13 sic!

67



Son lei guhkit digge dovdan iezas nu akto. Ja manyel dien hovkkiiduvvon adja, geas suoli lei doivon
gavdnat veahki, lei son measta ie$ ge vuollanan. Dal dovddai ahte oaccui odda vuoimmi ja nohkai
mojonjalmmiid. (Sara 2013:123-126.)

Dén ovdamearkkas oaidnit ahte eadni ja 4h¢ci eaba nagot hupmat nu olu dovdduid ja jurdagiid
birra. Soai leaba gdiddadan dahpahusaid geazil ja gillaba goabbat ¢iegas. Satni “viimmat” geazuha
ahte seanadeapmi lea juoga maid 4hcci lea sakka vuordan, ja mii gullat ge su jurdagiid das ahte son

vvvvv

dulkot dainnaldgiin ahte go nissonolmmos ii huma, de ii Satta sdhka obanassiige danne go sami
“garra albmat” goit eai huma. Nu go ovddit ovdamearkkas juo oinniimet, de lea 4h¢¢i “garra
almmai” ja sii eai huma dovdduid birra. Ja go eadni ii ge leat sahttdn hupmat assiid birra, de leaba
assiid, de dat bahcet humakeahtta. Dakko bokte leat sohkabealrollat hui mihtilmasat eatni ja ahci
rahkisvuoda-oktavuodas. Soai leaba hui dabala$ barra sdmi mailmmis, ja go eai leat eard barragottit
ovdamearkan dasa movt rahkisvuodaassit bohtet ovdan girjjis, de Sadda ge girjji aidna rahkisvuoda-
ovdamearka minsttarin dasa movt rahkisvuohta govviduvvo Ilmmiid gaskkas-girjjis, namalassii hui
dabalas A4-heterofiila barragoddin geat leaba naitalan ja geain leat 2 méana ja beana ja stuora biila,
ja goappasagat deavdiba daid vuorddmusaid mat servodagas leat sohkabeali harrai. De fas nuppe
dafus Saddd maiddai dan girjji rahkisvuodagovvideapmi heteronormatiivan danne go girjji aidna
barragoddi lea nu stereotypihkalas heterofiila barra.

Vaikko seksualitehta ii ge leat guovddazis girjjis, de lea goitge okta ovdamearka mas

geazuhuvvo dan guvlui:

Beavddi alde lievddistedje duoldi varas marffit. Viellja dohppii dokki ovddemusas, geigii oappa guvlui ja
boagustii. —Huss! Heahpan eret ldhttemis! Eadni lei jodan Siggulit go ipmirdii maid lunta lei
heaimmisteame. Oabba veaha heahpanii, muhto ribahii goitge skuzistit. (Sara 2013:28.)

Vieljas leat arvvohis medelusat, mii lea hui stereotyhpalas govvadus bartniin, ja oabba fas skuzista,
mii lea stereotyhpala$ reakSuvdna nieiddain. Doggi (doggemarfi) lea gassa marfi mii sahtta
muittuhit dievdoolbmo biergasa, ja viellja evttoha ge oabbai dokki geaigguhemiin ahte dievdduid
bierggas live€ii juoga mii galggasii beroStahttit oapp4, ja nu orru ge dahkame go oabbé veahas
heahpana. Viellja narrida oappas dan guvlui ahte gal son gul diehta makkar jurdagat ja vuordamusat
sus leat bartniid ektui, ja ovdamearka ¢ajeha ahte Samis adnojuvvo hui diehttelas assin ahte
nieiddaid oaZZzu dahje galga bartniiguin narridit. Narrideami birra ¢4lan maiddai eambbo 5.
kapihttalis.

Ovdamearkkas oaidnit maiddai ahte oabb4 ja viellja leaba konstruerejuvvon heivet dasa
maid servodat vuordé nieiddain ja bartniin, jus cuovvut Wadel ja Wadel (2007:19)
servodatdulkoma. Servodagas lea vurdojuvvon ahte nieiddat galget leat fiidnat ja galget beaitit eai

ge moivet, muhto bartniin gal gierdat, dahje measta vuordit, eambbo heaimmistemiid, juste nu go

Lemme dahké. Satni “heaimmistit” ¢ujuha arvvohis lahttemii, dan oktavuodas dego javohis
snoallamin, ja dan marfeovdamearkka sahtta ge dulkot dainnalagiin ahte viellja lea oahppan ahte
bartnit ozzot veahas heaimmistit ja snoallat, danne go servodat gierdd dan, na measta vuorda dan
arvvohis lahttema birra go bartniid, nu go lean teoriijaoasis darkileappot Cilgen. Viellja soaita
maiddai dovdat ahte son movttiidahttojuvvo léhttet nu go bartniin vurdojuvvo, ja danne son lahtte
dainnaléagiin ja dovd4 iezas dadistaga eambbo bardnin. Sohkabealrollat jorret dego gierdun, nu go
Judith Butler (1999:45) maid arvala iezas perfomativitehtateoriijas, mas dadja ahte mii eat lahtte
dihto vugiid mielde danne go mii dovdat iezamet nissonolmmozin dahje dievdoolmmozin, muhto
baicca ahte mii dovdat iezamet nissonolmmozin dahje dievdoolmmozin danne go mii lahttet dihto
vugiid mielde. Dat mearkkasSa ahte viellja heaimmista vai dovda ieZas eambbo dievdoolmmozin,
mii soaita leat mavssola$ nuorra lunttaide dan agis go viellja lea. Son héliida nannet iezas
“dievdovuoda” heaimmistemiin.

Oappa skuzisteapmi soaita movttiidahttit vielja eambbo lahttet dieinnaldgiin danne go
skuzisteapmi bukta sutnje buriid dovdduid, ahte dat lea juoga masa olbmot suoli goitge liikojit
vaikko vigget heahppasit, nu go eadni dahka. Dan bokte lahtte maiddai oabba nu movt nieiddain
vurdojuvvo, ja soaitd dainnalagiin dovdat iezas eambbo nieidan nu go Judith Butler (1999: 34)
evttoha. Jus dahpahus liveéii leamas nuppegeziid, ahte oabba heaimmista ja viellja heahpana ja

dakkar bonju lahttema, ii ge dusse heahppasit, dahje livE€ii soaitan ignoreret, nu go Nielsen ja

Rudberg (1989:11) ¢alliba sohkabealsosialiserema birra .

Vaikko rahkisvuoda- ja seksudladssit eai leat ge nu guovddazis Ilmmiid gaskkas-gitjjis, de leat goit
sohkabealrollat oalle mihtilmasat. Girjji valdopersovnnat, Sanne ja Lemme, leaba stereotyhpala$
nuorat geain leat stereotyhpala$ beroStumit sohkabeali ektui. Sanne stuoramus astodiggeberoStupmi

lea Soppen, nu go cuovvovas ovdamearkkas oaidnit:

les lei dudavas ja oba miha sihkar ahte jus beare ii livéce leamas nu vattis daid rudaid hahkat, de livécii
eahpitkeahttd Soppen leamas su stuoramus astoaiggi doaibma (Sara 2013:13).

Sanne liiko Soppet, ja jus sus livEcii doarvai ruhta, de livééii alo Soppeme. Dan duodasta satni
“eahpitkeahttd”. Ii leat eahpadus ge ahte Soppen lea sutnje dehalas. Lea hui dabalas govvadus
servodagas maiddai ahte nieiddat liikojit Soppet, ja nu lea ge dat beroStupmi typihkala$
nieidaberostupmi man maiddai Sanne deavda ollésit. Servodat lea Soppema defineren feminiidna

beroStupmin, ja lea dakko bokte diskursiiva geavat servodagas mii govvida femininitehta.

Nuppe dafus lea maiddai dabalas stereotypihkala$ govvadus homofiila bartniin ahte sii litkojit
Soppet, mii geazuha ahte homofiila bartnit leat feminiinnat. Sanne viellja Lemme gal ii daidde leat

feminiidna, danne go sus leat typihkala$ bardneberoStumit nu go crossavuodjin:

Viellja riezuhii sihkkela bures ovdalgo coahkehii giirii ja cikcii leavttu. Sihkkel ragadii, ja biegga
gaikkahalai biktasiid go soai sattoborgan gaccasteigga jalgga badjel. Mun rahkistan crossa! (Sara
2013:12.)

(Girjjis lea "Mun rahkistan crossa!" finju¢allagiin, muhto go das lea olles sitdhtta finjucallagiin, de lean
das valljen bidjat vuolldisarga vai boahta ovdan ahte cealkka lea deattuhuvvon).

Vuollaisargojuvvon “Mun rahkistan crossa!” govvida vielja iezas jurdagiid, ja lea Cuorvvasmearka
vel manabealde. Dat duodasta ahte viellja duodai rahkista crossa, ja crossavuodjin lea ge oalle garra
valastallansuorgi mii gaibida duostilvuoda ja leavttu. Crossavuodjin lea maskuliidna valastallan, ja
nu boahta ge Cielgasit ovdan I/mmiid gaskkas-girjjis ahte Lemme lea maskuliidna bardni, dahje
“garra almmai”, nu go Asta Balto (1997:131) govvida sami dievdduid ja daid vuorddmusaid mat
servodagas leat sidjiide.

Sanne ja Lemme leaba hui nannosit bajasgessojuvvon nieidan ja bardnin, ja sohkabealrollat
leat dakko bokte oalle ¢albmaiCuohccit. Sanne lea nieida ja Lemme lea bardni, ja vaikko nieiddat ja
bartnit leat ge goabbatldganat luonddus ja mentalalaccat, de ii leat daddjon ahte sohkabealit leat
riegaddan predefinerejuvvon vugiiguin ja beroStumiiguin. Nu go teoriijaoasis lean ¢ilgen, de leat
nieiddaide ja bartniide goabbatlagan vuorddmusat ja dan oaidnit maiddai dan ovdamearkkas:

Diedusge fertii oabba ies maid fargga madrfugoahtit. Bohcit ja raidnet coliid, mdistit vara, ja vearramus;
Corget mayyel dan issoras sturje barggu! Muhto ii vuos. Moatti jagi geahcen soittii, muhto dassazii ii

gillen oabba seaguhit iezas dan bargui. Marfun gal livccii aibbas ortnegis, muhto diet njuoska varra... ja
Corgen! (Sara 2013:24.)

Lea vurdojuvvon ahte Sanne galga oahppat marfut, danne go dat lea dat mii sdmi nieiddain
vurdojuvvo. Satni “diedusge” muitala ahte Sdnnai lea nu diehttelas a$$i ahte son ferte oahppat
marfut ahte 11 gazat ge manne. Son diehtd ahte dat vurdojuvvo sus danne go lea nieida, diedusge
ferte son dan dahkat. Sami bearraSis oainnat galga nieida oahppat bargat dan maid nieiddat
arbevirolaccat leat bargan diggiid ¢ada, ja bartnit fas galget bardnebargguid bargat. Dat lea
diskursiiva geavat mii boahta ovdan maiddai /lmmiid gaskkas-girjjis, ahte sdmi nieiddat galget
mahttit Coliid radjat, ja dat lea dakkar vuordamus maid i1 galgga gazadit vaikko ii livé¢e ge nu beare
miella dan dahkat dahje oahppat. Sdmi mailmmis lea marfun okta servodaga doxain ja diskursiiva
geavadiin nieiddaid harrai mii du$Se lea nu. Sanne diehta maiddai ahte son lea vuos dan made
nuorra ahte soaitd nagodit moadde jagi vel mapidit dien vaivves barggu, muhto algit son gal Sadda
goas dal de. Dat lea aibbas ¢ielga vuordamus, nu go oaidnit cuovvovas sitahtas:

Eadni luoitilii dokki bahtdi ja geahcastii ahcéai. Goappesagat bogostalaiga, go didiiga man unnan sudno

vahkar illudii dan bargui, mii fargga lei vuordimis.
- Boahtte jagi, de lea du vuorru. (Sara 2013:25.)

Sihke eadni ja ah¢¢i diehtiba ahte Sanne ii haliidivece Coliid radjat ja marfut, muhto goitge ii leat
sudnos fleksibilitehta dan harrai. Dat lea juoga mii lea vuordimis, juoga maid son galgd bargat ja
mii lea oassin su sohkabealsosialiseremis.

Nu go teoriijaoasis lean ¢allan sohkabealsosialiserema birra, de nieiddat ja bartnit diedusge
leat goabbatlaganat luonddus ja dat movt servodat arvvostalld femininitehta ja maskulinitehta lea
hui guovddazis sosialiserenproseassas (Nielsen & Rudberg 1989:11). Viessobarggut ja
biebmordhkadeapmi rehkenastojuvvo feminiidna arvun. Sanne lea sosialiserejuvvon iezas
nieidarollii vuos sagaid bokte, go vdhnemat arvvusge leaba hupman ja muitalan sutnje mii sus
vurdojuvvo, ja moatti jagi geahcen de ferte albma duodas bargagoahtit daid bargguid mat sus
vurdojuvvojit. Wadel ja Wadel (2007:19) ¢ilgehusa vuodul lea maid vejolas dadjat ahte lea
lunddola$ ahte Sanne boahttediggis, jus ie$ oazzu mandaid, hobehiSgoahta nieiddaidis bargat dan
seamma maid su ieZas eadni su dal oalgguha bargat.

Dievddut ges galget bargat roavvabargguid, nu go njuovvat, rihttet ja smavvet gorudiid, ja
maiddai dat boahta ovdan llmmiid gaskkas-gitjjis:

Ahéci cuocéui nuppe bealde gievkkana. Son lei juo gdrdde luhtte rihtten gorudiid ja ddl lei smévveme

ovdalgo galmmiha.

—Vai don go haliidat?
Son lei buori mielas iige massan cavggaheames bartis gii suoibbu bodii gievkkanii. (Sara 2013:25.)

Dan ovdamearkkas oaidnit ahte vieljas vurdojuvvo ahte son galggasii bargat seamma bargguid go
ahcci ge. Ii vieljas ge oro leame nu miella bargat dan mii sus vurdojuvvo, dan oaidnit
“Cavggaheames”-sanis. “li massan cavggaheamis” geazuha ahte ah¢ci diehta ahte bartnis 11 leat nu
hallu rihttet ja sméavvet gorudiid, muhto son goitge hastala, ja dat hastaleapmi ddida leat oassin
sohkabealsosialiseremis mainna ah¢¢i ¢ajeha ahte son vuorda bartnis ahte son galga berostit dain
bargguin ja bargat dan mii lea dievdoolbmo bargu ruovttudoalus, namalassii roavvabarggut.
Goappasat ovdamearkkat leat hui heteronormatiiva govvadusat dan dafus ahte lea Cielggas ahte
nuora guoktas vurdojuvvo ahte soai galgaba bargat dan maid nieiddat ja bartnit dabalaccat barget
sdmi mailmmis, danne go rehkenastojuvvo ahte soai leaba heterofiillat geat galgaba boahttediggis
gavdnat beallela¢¢a nuppi sohkabealis, ja de lea dehélas ahte soai mahttiba iezaska rollaid deavdit
eamidin ja isidin.

Wadel ja Wadel (2007:19) ¢élliba ahte luonddu bealis leat olbmot oalle dievasmeahttumat ja
bealledagus. Mii fertet oahppat olu 4ssiid vai birget, ja dusSe unna oasas das maid mii darbbasit vai
birget boahtd “luonddus”; eanas boahta dan kultuvrras ja servodagas gos mii eallit. Mii oaidnit
mailmmi dihto vuogi mielde, ja dat duohtavuohta maid mii oaidnit ja gohcodit servodahkan ja
kultuvran, leat olbmot ieZa rahkadan. Sdmi mailmmis lea doloZa rajes leamas lunddolas ahte
nissonolbmot, geat 0ZZot manaid eai ge leat nu gievrrat go dievdoolbmot, orrot ruovttus ja barget

ruovttubargguid, ja dievdoolbmot fas johtet meahcis, bivdet, njuvvet ja barget roavvabargguid.

Dan aigge leat eara aiggit, eara fievrrut ja eard vejolasvuodat juogadit sohkabealrollaid ja bargguid
earaladje. Skohteraigge ollejit guodoheaddjit ruoktot jodaneappot go dolos aigge. Ealu sahtta
vuodjit beaivebottas, niestebohcco sahtta geasehit skohterreagain ja rumaslaccat eai leat barggut nu
lossadat go ovdalas$ diggiid. Biergguid rihtten liegga, rdinnas gievkkanis ii leat rumasla¢€at nu
gaibideaddji ahte Sanne ii livéce dan séhttan bargat, ja marfun ii ge leat bargu maid Lemme ii livéce
sahttan bargat. Bargojuohku lea doloza bazahus maid sapmelaccat leat ieza rahkadan darbbuid
mielde dalle aig4, ja maid leat oahppan ja oahpahan buolvvas bulvii dan duohtavuoda ja kultuvrra
mielde gos aiggis aigai eallit, nu go Wadel ja Wadel (2007:19) maid arvaleaba. Dattetge lea
bargojuohku I/mmiid gaskkas-girjjis nu mihtilmas ahte sahtt4 dan gohc¢odit diskursiiva geavadin vel
min oddamallet diggis ge. Lohkki ii gazat bargojuogu, dat lea dusse nu, aibbas lunddolaccat. Dat lea
doxa maid mii dohkkehit ja man mielde mii eallit.

Eatnis ja ahCis, geat leaba muitalusa dehdleamos oalgepersovnnat, lea seammaldgan
oktavuohta ja bargojuohku go Sannes ja Lemmes. Eadni ja 4h¢¢i leaba Sanne ja Lemme ovdagovat,
ja soai bajasgeassiba manaideaska iezaska sohkabealrollaid mielde. Eadni vuollana jodénit ohcamis
manaid go javkaba, ja 4h&¢i fas lea naggar ii ge vuollan mainnage. Ah&¢i maiddai garruda, ja
seamma dahk4 Lemme. Eadni ja Sdnne eaba daga dan. Buot dat ovdamearkkat ¢4jehit ahte
sohkabealsosialiseren ja sohkabeal-dualitehta lea hui mihtilmas //mmiid gaskkas-girtjjis. Seammas
dat leat lunddolas ja oahpes 4ssit lohkkai, mii geazuha ahte heteronormatiiva eallinvuohki lea nu
dabalas ja diehttelas sihke servodagas ja girjjalaSvuodas ahte mii eat oba jurddas ge dan birra. Ja
juste dan dihte go mii eat jurddas daid birra, de dat Saddet ¢iegus stivrejeaddjin ja mearrideaddjin

olbmuid oainnuide ja guottuide.

Ilmmiid gaskkas-girjjis ii leat homofiliija faddan gudegeladje, ja dan dafus eai leat girjjis
ovdamearkkat mat ¢4jehivéce ovdagattuid homofiillaid harrai. Dattetge lea girjjis ovdamearkkat

mat ¢ajehit ovdagattuid dakkar assiid ektui mat leat apmasat ja mat veahas balddihit dan geazil:

Ahéci lei measta duldeme. Dien digastallama son ii oba gillen ge joatkit. Gierdd guoros oivviid deavdit.

Dasa darbbaSuvvo digi, ja dat ii gdvdno ddl.
- Diekkar dasis in oba gillege joatkit dan digasStallama, harai son hdrjeheaddjdi ja vazzai biilii.

Harjeheaddji faippui suorpmain manyai. Helveha doahpalas sapmelaccat. Eai goassege dudavaccat!
(Sara 2013:42.)

(Girjjis leat vuollaisargojuvvon cealkagat callojuvvon finjuéallagiin, muhto go das lea olles sitahtta
finjucallagiin, de lean dés valljen bidjat vuollaisarga vai boahta ovdan ahte cealkagat leat deattuhuvvon).

Dan ovdamearkkas gullat movt 4h¢¢i ja harjeheaddji leaba suhtadan ja sivahallaba goabbat
guoimmiska. Soai leaba gazzalaga danne go sudnos leat goabbatldgan beroStumit dan guovllu dafus

gosa crossabana galga huksejuvvot. Ah&i lea boazosapmelas ja atna duovdagiid dehalas

guohtuneanamin, ja harjeheaddji fas haliidivEcii boltut eatnama ja ollaSuhttit ieZas crossanieguid
dainna akkain ahte eanan gulld almmolasvuhtii. Son ii jurdda$ eatnama boahttediggi nu movt ah¢ci
dahka, muhto deattuha baicca dan mii lea juste dal, ahte crossabana livE€ii rapmin ja oavdun olles
guvlui. Goappasagain vuhttojit ovdagattut goabbat guoimmiska ektui, go 4h¢¢i gohcoda
harjeheaddji “guoros oaivin” ja harjeheadd;ji fas gohcoda ah¢i “helveha doahpalas sdpmelazzan”.
Goappasagain lea diechtemeahttunvuohta ja ballu nuppi beali harrai, eaba ge gulahala.

Ovdagattut bohtet davja diehtemeahttunvuodas, ja dat lea juoga maid homofiillat davja
vasihit ja mii maiddai namuhuvvo sivvan FAFO-iskkadeamis dasa go lea vattis iezas dovddastit
homofiilan. Go oaivilat ja guottut leat vuostalaga, de sahttd Saddat riidu ja vuostalasvuohta, ja davja
lea minoritehta gii dakkar oktavuodain vuoittahalld. Dattetge eai leat /Immiid gaskkas-girjjis
ovdamearkkat maidda sahtan cujuhit mii guoska homofiillaid ovdagéattuide, ja nu bahcé dat fadda
giedahalakeahtta dan analysas. Lea diedusge buorre go girjjis eai leat ovdagattut homofiillaid harrai,
muhto nuppe dafus sahtta dadjat ahte go homofiliija ii leat oidnosis I/mmiid gaskkas-girjjis ii
buorrin iige bahdn, muhto go baicca garrasit deattuha servodaga A4-sohkabealrollaid,
sohkabealvuordamusaid ja sohkabeal-dualismma, de lea dat maiddai muhtinldgan govvadussan mii
¢4jeha ahte homofiillat ja molssaevttolas eallinvuogit dahkkojuvvojit oaidnemeahttumin
girjjalaSvuodas. Dat lea paralleallan dasa maid FAFO nanne sami homofiillaid ja lesbaid dutkama
birra, mas daddjo ahte samit leat ddssazii measta oalat «vajalduvvan» dutkamusain main leat dutkan
homofiillaid ja lesbaid dilalasvuoda ja nu Sadda ge maiddai dutkan ovdamearkan das movt sii leat
oaidnemeahttumin dahkkojuvvon (Grenningsater & Nuland 2009:12). GirjjalaSvuoda ektui

mearkkaSa dat ahte girjjit nu go Ilmmiid gaskkas lea mielde vajalduhttime homofiillaid ja lesbaid.

4. kapihttalis lean analyseren njeallje digeguovdilis sami romana ja lean ovdamearkkaiguin ¢ajehan
gudeladje heteronormativitehta boahtd ovdan sami ¢appagirjjalasvuodas. Lean erenoamazit
geahcadan daid beliid mat gusket rahkisvuoda- ja seksudlaeallimii, sohkabealrollaide ja
ovdagattuide, danne go daid beliid LHBT-olbmot davja namubhit sivvan dasa go lea vattis iezas
dovddastit homofiilan dahje earaladje queeran (Grenningsater ja Nuland 2009:9). Lean buot
njeallje girjji analyseren ovtta vuogi mielde vai lea alki buohtastahttit bohtosiid. Dan kapihttalis
guorahalan ge darkileappot makkar kultuvrra — normalitehta ja spiehkastagaid dafus — sami
¢appagirjjalasvuohta lea mielde hukseme ja ovddideame. Kapihtal $adda seammas maiddai
muhtinlagan coahkkéigeassun danne go geavahan 4. kapihttala gdvdnosiid vuoddun, ja nu Sattan
Cilget ja Coahkkaigeassit analysaid dihto konkluSuvdnan.

Mu ulbmil déinna kapihttaliin lea guorahallat ja konkluderet makkar kultuvrra sdmi
¢appagirjjalasvuohta ovddida normalan, lunddolazzan ja arvvus adnojuvvon kultuvran, ja mii lea
dasto dat mii olggustuvvo dahje hilgojuvvo. Queer-teoriija oainnat problematisere ahte dat kultuvra
mii ovddiduvvo normalan, lunddolazzan ja arvvus adnojuvvon kultuvran, alo lea dan duohken ahte
juoga eard olggustuvvo dahje hilgojuvvo (Egeland j.e. 2008:290). Mun geah¢calan maiddai
gavdnosiid goddit oktii ovddes dutkamusSaiguin mat leat dahkkojuvvon sami homofiillaid hérrai, ja
guoskkahit gudeladje dat struktuvrrat sahttet vaikkuhit LHBT-lohkkiid ja sin dovddastanproseassa.

Oanehaccat sahtan dadjat ahte dan callosis lean guorahallan movt heteronormativitehta
boaht4 ovdan sami ¢appagirjjalasvuodas. Heteronormativitehta lea doaba mii Cilge gudeladje
servodat bajida heterofiliija lunddolazzan ja normalan, ja eard seksualalas sojuid fas atna
eahpelunddolaZzzan ja spiehkastahkan (Lorentzen ja Miihleisen 2006:146-148).
Heteronormativitehta govvida earret eara dan "diehttalas-atnima" ahte bartnit réhkasmuvvet
nieiddaide, ja nieiddat fas bartniide, ja ahte goappage sohkabealis leat dihto rollat eallimis luonddu
bokte. Heteronormativitehta dutkan ja calmmustahttin sahtta veahkkin dekonstrueret dan
jurddasanvuogi.

Mun lean analyseren njeallje digeguovdilis sami roméana mat leat callojuvvon oddasit aiggis
ja maid sisdoallu maiddai govvida oddaset 4iggi sdmi servodagaid. Sivva dasa go lean valljen
oddasit aiggi girjjalasvuoda guorahallat, lea go dat daida buoremusat govvidit dala sami servodaga
ja nu maiddai lea eanemus relevanta mu dutkan¢uolmma harrai. Dutkanmateriala valljemis lean
deattuhan ahte goappasat sohkabealit leat ovddastuvvon ¢alliid bealis, ahte manggaldgan Sannerat

fuomasumi servodagas man nu lahkai, danne go dakkar girjjit davja olahit eambbo lohkkiid.

lean analyseren leat Elle Marja Vars girji Cabbdamus iditguovssu, Lars Wilhelm Svonni girji Rihkkut
rdjiid, Sigbjern Skaden girjji Ihpil - Lahppon mdndid bestejeaddji ja Maret Anne Saré girji Ilmmiid
gaskkas.

Mu valdoteoriija dutkanbarggus lea leamas queer-teoriija, mii lea teorehtalas vuohki mii
analysa bokte geahc¢c¢ala bidget arbevirolas sohkabeal- ja/dahje seksualitehtaipmardusa, dahje
ipmirduvvon oktavuoda sohkabeali ja seksualitehta gaskka. Lean maid geavahan sohkabeal- ja
sohkabealsosialiserenteoriijaid, mat deattuhit struktuvrraid das movt mii oahppat eallit dan
servodagas gosa leat riegaddan, ja movt ravisolbmuin leat ieSgudetldgan vuorddmusat nieiddaide ja
bartniide.

Metoda man mielde lean bargan, lea kritihkala§ diskursaanalysa ja erenoamaZzit Norman
Fairclough diskursaipmdrdusa ja su golmmadimensSunala modealla. Kritihkala§ diskursaanalysa lea
kvalitatiiva metoda mii analysere ipmardusa doppe gos ipmardus bohciida, namalassii gielas.
Ulbmilin lea identifiseret daid diehttelas-atnimiid mat geavahuvvojit go galga mailmmi dahje
duohtavuoda ipmirdit, ovdamearkka dihte movt mii hupmat sohkabeliid, rahkisvuodaassiid ja
barragottiid birra sdmi mailmmis. Déan bokte lean geah¢€alan identifiseret heteronormativitehta
sdmi ¢appagirjjalasvuodas gielalas dovdomearkkaid bokte, ja ¢4jehit movt heteronormativitehta

bohciida ja viidéna arbevierrun gos normalitehta ja eahpenormalitehta leat guovddazis.

Girjeanalysat ¢4jehit ahte rahkisvuohta ja seksualitehta lea juoga mii adnojuvvo
lunddolazzan nissonolbmo ja dievdoolbmo gaskka. Réhkisvuohta, ovttaseallin ja seksualitehta
govviduvvojit vuosttazettiin heterofiila barragottiid bokte, ja eanas barragottit leat juogo nditalan
valdopersovnnat ieza dahje valdopersovnnaid vahnemat leat néitalan dahje guhké eallan ovttas.
Moatti nuorra bara birra maid gullat, geat maid ellet heteronormatiiva eallima gos leat ceggeme
iezaset bearrasa dahje ozadeame guoimmi. Aidna spiehkastat lea Ihpil — Lahppon méndid

bestejeaddji, gos homofiila rahkisvuohta ja seksualitehta lea guovddas faddan ja gos maiddai gullat

valdopersovdna lea ie$§ nuorra lesba ja ¢alla blogga iezas vasahusaid birra. Homofiila rdhkisvuohta
ja seksualitehta ii loktejuvvo buorren ii ge bahan, muhto juogan mii dusSe /ea. Dattetge vuhtto
heteronormatiiva servodat maiddai dan girjjis, danne go valdopersovdna davja dovddaha balu ja
vaivahuvvama dainna go lea akto ja eardldgan, ja nu duodasta ahte son spiehkasta dihto norpmain.
Homofiila eallin govviduvvo mudui véttis eallimin, ja tematiseren lea ¢adnojuvvon dasa man lossat
heteronormativitehta homofiila oaidninsajis eat ge heterofiila oaidninsajis. Ihpil — Lahppon mandid
bestejeaddji lea varra maid didna girji sdmi girjjdlaSvuodas obanassiige mii giedahallad homofiliija
guovddas faddan, muhto dattetge bahca vailevasvuohtan sami girjjalasvuodas go eai gavdno girjjit
main ovdamearkka dihte valdopersovdna lea homofiila ja seammas sangar. Nu Sadda maiddai aidna
sami girji mii giedahalld homofilijja, govvadussan dasa ahte homofiliija lea spiehkastat dahje
eahpenormala.

Homofiliija-referanssat gavdnojit maiddai guovtti eara girjjis, namalassii Cabbdmus
dahje imaslaSvuohtan. Maiddai dat ¢ajeha ahte homofiillat spiehkastit ddbalas servodatnorpmain ja
adnojuvvojit unnan arvvus.

Boaresbartnit/-nieiddat ja manahis olbmot orrot maid leame unnit 4rvvus adnojuvvon go
naitalan barat, ja lihkostuvvan rahkisvuoda dafus orru eaktudeame naitaleami ja manaid. Dat lokte
olbmo stahtusa ja adnojuvvo lunddolazzan ja vuogasin. Mandhisvuohta ja aktonasvuohta ges ferte
alo Cilgejuvvot. Rihkkut rdjiid-girjjis gullat omd. ahte Riina lei dhpeheapme nuorran, muhto
cuovkanii ii ge leat Sat 0zZon mana dan rajes, ja gullat maiddai ahte oaiveasSaskuhtti Nina Perhjelm
ferte leat lesba go ii leat naitalan eai ge leat manat. Cabbdmus iditguovssu-girijis ges gullat Urbana
birra ahte son ii Saddan goassege naitalit danne go soahti bodii rahkisvuoda gaskii. Dakkar
¢ilgehusat muhtinladdje vuigejit manne sii eai leat nagodan olahit dohko gosa buot olbmot gul
haliidit, namalassii arbevirolas bearaseallimii.

Dékkér govvideamit leat mielde doalaheame ideologala$ servodatstruktuvrraid gos olbmuin
lea vealla dahje ieSgudetlagan arvu, ja gos bearasarvvut leat hui dehalaccat. Bajimusas hierarkiijas
orrot leame heterofiila naitalan barat geain leat ménat, dasto bohtet barat geat eai leat naitalan,
muhto geat leat guhka orron ovttas. Aktonas ja mandhis olbmuin ii oro leame seamma arvu, go sii
jullot omd. giddagasas ¢ohkkat mihé& buorebut go naitalan olbmot, nu go Rihkkut rdjiid-girjjis
gulaimet. Ja buot vuolemusas leat homofiillat, danne go sis ferte leat juoga sivva, sii eai leat
normalat, nu go Cabbdmus iditguovssu-girjjis boahta ovdan, ja muhtin muddui maiddai Rihkkut
rdjiid-girjjis.

Visot dat govvideamit leat servodaga diskurssat eai ge daidde bahéas jurdagiin ¢allojuvvon,

muhto baicca daid oainnuid vuodul mat servodagas lea aigges aigai. Dat leat servodaga doxat mat

dusSe leat nu, maid birra mii eat jurddas eat ge gazat. Mii sosialiserejuvvot dan kultuvrii gos mii
eallit, eat ge mii gazat dan maid eanas olbmot atnet dabalazzan ja lunddolazzan.
Heteronormativitehta lea nu dabalas ahte mii calmmehuvvat dasa, ssammaladje go keaisar
c¢almmehuvai iezas odda biktasiidda (Wadel & Wadel 2007:20).

Min servodaga heteronormatiiva doxaid dahje diskurssaid sahtté earret eara oskku vuodul
dulkot. Mii diehtit historjja bokte ahte leastadianisma lea guhka leamas hui guovddazis olu sami
guovlluin. Anne Hedvig H. Levold konkludere maiddai ahte heteronormativitehta boahta davja
oidnosii oskkuassiid oktavuodas, erenoamazit leastadianismmas. Eanas leastadianain lea hui
konservatiiva oaidnu seksualitehtii, ja oaivvildit ahte dat lea juoga mii gulla nissonolbmo ja
dievdoolbmo naittosdillai (Levold 2014:57). Vaikko déan aigge ii leat Sat nu garra vuordamus ahte
galga naitalit nu movt ovdalas digge, de lea goitge guovddasbearaSjurdda hui dabalas, mas leat
eadni ja ah¢ci ja sudno searvemanat. Dakkar oainnut orrot mu dutkanmaterialas maid vuhttome.
Leastadianismma béazahusat soitet ge leat sivvan dasa go LHBT-olbmot eai baljo tematiserejuvvo
sami ¢appagirjjalasvuodas, ja jus tematiserejuvvojit, de leat davja negatiiva oainnut mat bohtet
ovdan. Homofiliijja namuhuvvo davja suddun risttalaSvuodas, ja mu dutkanmateriala buoremuddui
duodasta ahte dat lea juoga man birra ii gdnnat sdga rdhkadit.

Naittosdili ja arbevirola$ bearaSeallima deattuheapmi heive maid oktii dainna maid FAFO-
raporta Lesbiske og homofile i Sapmi. En narrativ levekdrsundersokelse konkludere, ahte Samis leat
bearaSarvvut ja fuolkevuohta viidabut ja dehaleappot go omd. da¢¢a servodagas. Samis leat olu
ritudlat mat Catnet olles sohkagotti oktii ja gos bearaSarvvut deattuhuvvojit (Grenningseter ja
Nuland 2009:61), ovdamearkka dihte soagnut, heajat, konfirmaSuvnnat, ristejaccat ja nu ain.
Erenoamazit leat soagnut ja heajat hui dehalac¢at olu sami guovlluin. Muhtin guovlluin lea dabalas
heajaide bovdet olu gussiid, gitta moadde duhaha, ja naittosbarra avvuduvvo manga beaivvi olu
njalgga herskkuiguin. Muhtin guovlluin lea maiddéi dabélas ahte nditalan olbmot molsot jorba
boaluid boahkéniin njealljeciegat nasttiiguin, mearkan dasa ahte leaba naitalan. Soagnut,
headjadoalut ja nasteboahkanat Saddet nappo symbolan mat ovddidit servodatstruktuvrraid gos
heterofiliija lea dat mii &vvuduvvo ja arvvus adnojuvvo. Maiddai dat lunddola$-atnin ahte
nissonolmmos galgé valdit isida goarggu go nditala, nu go omd. Jedine Rihkkut rdjiid-girjjis lea
dahkan, lea heteronormativitehta symbola.

Visot daid struktuvrraid lea mu dutkanmateriala mielde ovddideame dan bokte go
nissonolbmo ja dievdoolbmo ovttaseallin bajiduvvo buoremus eallinvuohkin, ja homofiila
eallinvuohki seammas dulbmojuvvo. Dakkar dilalaSvuodat Saddet muittuhussan sidjiide geat eai
heive heteronorpma sisa ahte sii leat spiehkastagat, earalaganat. Nu go Merethe Giertsen (2002:7)
maiddai ¢alla; go leat manga minoritehtaidentitehta maid galga fuolahit, de lea varra ahte muhtin

dain identitehtain i1 dohkkehuvvo ja nu habme dulbmojuvvon albmoga. Mu dutkanbarggu

oktavuodas oaidnit ahte leat LHBT-identitehtat mat eai dohkkehuvvo. Dat dahkkojuvvojit
oaidnemeahttumin, dahje Saddet muhtinlagan leaikkastallana$Sin mas “mii”- ja “sii”’-oktavuohta
deattuhuvvo. Dakkar struktuvrrat ¢appagirjjalaSvuodas muitalit lohkkiide ahte LHBT-olbmuin lea
unnan arvu. LHBT-olbmuid rahkisvuohta ja seksualitehta, mii sidjiide lea lunddolas, ii baljo
tematiserejuvvo cappagirjjalasvuodas, ja jus ¢allojuvvo mihkkege, de leat unohis geazuheamit,
dahje nu movt Ihpil — Lahppon mandid bestejeaddji-girjjis boahta ovdan, ahte homofiila

valdopersovdna ealla lihkohis eallima ja loahpas dussa, dahje vejolaccat sorbme ieZas.

dievdoolbmuin lea hui ¢ielga earru bargojuoguid ja sohkabealrollaid dafus. Nissonolbmot leat dat
geat dollet ruovttu bajas, geat fuolahit ja stivrejit manaid, gohcCot sin bargat viessobargguid ja
bearrdigehccet ahte sii ohppet daid bargguid mat sis vurdojuvvojit. Dievdoolbmot ges govviduvvojit
“garra almmajin”, nu go Asta Balto (1997:131) maid ¢ilge dievdorolla . Sii bivdet, guolastit dahje
barget bohccuiguin, sii barget roavvabargguid nu go gorudiid rihttet ja buoduid bavkalit, ja sii
juhket maiddai olu alkohola. Dasa lassin leat sii stoaidaseappot go nissonolbmot, ja jodihit omd.
seksualalas lahkonemiid. Daid beliid oaidnit ¢ielgasit sihke Rihkkut rajit-girjjis ja llmmiid gaskkas-
girjjis, ja muhtin muddui maiddai Cabbdmus iditguovssu-girjjis. Cabbdamus iditguovssu-girjjis
dattetge lea maid ovdamearkkat mas oaidnit ahte nieida ovddida seksualalas lahkonemiid, muhto
dat barragoddi ii dohkkehuvvo servodagas danne go ahkeerohus lea nu stuoris. Soai leaba
heteroseksualat, muhto eaba leat heteroseksualat rievttes vuogi mielde, mii maiddai lea
heteronorpma dovdomearka.

Thpil — Lahppon mandid bestejeaddji-gitjjis eat beasa sohkabealrollaide nu bures
oahpasnuvvat danne go girji lea blogga-hamis ¢allojuvvon ja leat dusse ovtta olbmo jurdagat mat
bohtet ovdan. Dattetge leat doppe maid referanssat mat geazuhit ahte bartnit leat stoaidasat ja
maskuliinnat.

Lea maid cielggas ahte manat sosialiserejuvvojit dan sohkabealjuhkui. /lmmiid gaskkas-
girjjis oaidnit omd. ahte Sannes vurdojuvvo ahte son galga oahppat marfut vaikko ii haliit, ja
Lemme ges galga oahppat gorudiid rihttet, ja dan sahtta dulkot dainna lagiin ahte adnojuvvo
diehttelas 43Sin ahte soai leaba heterofiila nuorat geat muhtin beaivvi galgaba naitalit nuppiin
sohkabeliid, ja de lea dehélas ahte mahttiba bargat daid bargguid mat gullet goappage sohkabeallai.

Inger Marie Kristine Nystad, gii lea dutkan bartniid rolla Guovdageainnus, cujuha Rudiei ja
dadja ahte ipmardus ahte sohkabeliid bargojuohku lea luonddus juo mearriduvvon, lea okta dain

nannosepmosit programmerejuvvon jurdagiin servodagas. Dainna oaivvilduvvo ahte lea dakkar

jurdda mii lea nu mangii duodastuvvon ahte olbmot dadistaga leat atnigoahtdn dan
diehttelasvuohtan. (Rudie Nystadas 2003:75). Son ¢ujuha maiddai satnai olmmdiduvvat, mii cilge
movt bardni ovddna dievdoolmmozin. Olmmaiduvvan mielddisbukté ahte dievdoolmmos galgé leat
searra, fitmat, deaivil, vi$Sal, gievra, roahkkat ja buorre njoarostit. “Dipma arvvut” nu go
manastallan eai leat nu beare oidnosis. Okta su informanttain muitala dievdoidedla birra
dainnalagiin, go lea sdhka ah¢éepermisuvnnain:

“De tar permisjon, men hjelper de disse kvinnene? Nei, selvfolgelig ikke, men nd har de muligheter: Na har

jeg fatt permisjon for det og det, og né har jeg anledning til & fare pa fjellet eller gjore noe annet. Man kan
si at i Guovdageaidnu er ikke de myke verdiene noe serlig fremtredende.” (Nystad 2003:77.)

Mu dutkanmateridlas vuhttojit maid sullasas$ arvvut, erenoamazit I/mmiid gaskkas-ja Rihkkut rajit-
gusto miehtd Sami, de orru goitge vejolas dadjat ahte sullasa$ arvvut vuhttojit maiddai eara Sami
guovlluin, das go Rihkkut rajiid-girjji ¢alli lea Ruotabeale Samis eret.

Dékkar govvideamit leat mielde doalaheame idealisttalas struktuvrraid servodagas gos
sohkabeal-dualismma adnojuvvo diehttelas 438in. Nissonolbmot ja dievdoolbmot kontrasterejit
nubbi nuppi, ja visot dagut ja doaimmat vihkkedallojuvvojit vuostalaga dan ektui ahte mii lea
feminiidna ja mii lea maskuliidna arvu dan dihto servodagas. Nu go teoriijaoasis lean ¢allan
sohkabealsosialiserema birra, de nieiddat ja bartnit diedusge leat goabbatlaganat luonddus ja dat
movt servodat arvvostalld femininitehta ja maskulinitehta lea hui guovddazis sosialiserenproseassas.
(Nielsen & Rudberg 1989:11). Dattetge dat guottut eai heive buot olbmuide servodagas, ja lea ge
juoga maid queer-teoriija cuiggoda. Arbevirolas sohkabealrollat gos sohkabeal-dualisma ja
heteronormativitehta lea nu guovddazis, olggustit LHBT-olbmuid, geat baicca juogadit bargguid
berostumiid ja gelbbolasvuoda mielde dan sadjai go arbevirola$ sohkabealrollaid (Lorentzen ja
Miihlseisen 2006:175).

FAFO-raporttas boahtd ge maid ovdan ahte informanttat namuhit sami servodagaid hui
arbevirolazzan ja konservatiivan sohkabealrollaid dafus. Sohkabealrollat Catnasit mangga assai sami
kultuvrras, ovdamearkka dihte boazodollui ja risttala$ arvvuide. Muhto maiddéi boazodoalu
olggobealde orrot leame Cielga vuorddmusat dasa movt nieiddat ja bartnit, nissonat ja dievddut
galget lahttet. Sohkabealrollat Catnasit sihke dasa man birra hupmet ja movt galga 1httet, muhto
maiddai ritudlaide ja dan rollii maid guhtege valdéa badjelasas dan oktavuodas. (Grenningsater ja
Nuland 2009:63.)

Okta eard Cielga struktuvra dahje ritudla das maid dakkér heternormatiiva
sohkabealjurddaseapmi ovddida, lea narrideapmi. Asta Balto (1997:91) c¢alla narrideami birra ahte
dat lea juoga mii davja guoska irggastallamii ja nieidda ja bartni gaskavuodaide Ovdamearkka

narrideamis oaidnit ee. //mmiid gaskkas-girjjis go viellja narrida oappas doggemarffiin, mii

muittuha dievdoolbmo biergasa, dainna diehttelas-atnimiin ahte son liiko bartniide. Maiddai
Rihkkut rajiid-girjjis leat dakkar ovdamearkkat, ee. go ustibat narridit Jonna ahte son daida haliidit
farret Viasterasii muotas mielde danne go juohke nieida ruovttubaikkis su héliida. Narrideami ulbmil
lea garradit nuppi oahppat gierdat leaikka ja vuostegiedageavadiid. Homofiillaide séhtta
narrideapmi Saddat liigenoaddin, jus sis leat “Ciegus” dovddut seamma sohkabeali harrai maid eai
duostta balu geazil almmubhit, ja dasto vel narriduvvojit nuppiin sohkabeliin — mii lea hui
heteronormatiiva jurddasanvuohki. Earaldganvuohta sahtta Saddat erenoamas mihtilmas, ja Sadda
vattis dovddastit iezas homofiilan dahje eardladje queeran, danne go geazuheamit nu Cielgasit
muitalit makkdr vuordamusat servodagas leat.

homofiliija, namalassii /hpil — Lahppon mandid bestejeaddji, lea mielde ovddideame
heteronormatiiva sohkabealjurddaSeami mii nanne servodaga doxaid. Thpil sirre omd. Poshy eara
jovkui go iezas go gohcoda su “prinseassaposh” ja seammas dadja ahte “eai diekkar nieiddat mu
guvlui geahc¢a”. “Prinseassaposh” lea hui feminiidna govvadus, ja albma fiinna nieiddat galget leat
veaha$ dego prinseassat danne go dan lea servodat arvvostallan feminiidnan. Manat
sosialiserejuvvojit unnin juo dasa ahte mat leat feminiidna ja mat leat maskuliidna arvvut.
Béardnemanat ozzot omd. davja biillaid, bissuid ja spappaid maiguin galget stoahkat, ja nieidamanat
ges davja ozzot dohkaid nu go Barbie ja Cindy, mat leat dego fiinna unna prinseassazat. Lea maid
dabalas earuhit “bardneivnniid” (omd. alit, ruond), ja “nieidaivnniid” (omd. ruoksat,

cuvgesruoksat), ja manat sosialiserejuvvojit mudui maiddai lahttema dafus oppalaccat:

Hvis en gutt er aggressiv og stayende, kan nok foreldrene prove d dempe ham, men pd den andre siden ma
de jo ogsa til en viss grad akseptere det fordi han jo ikke kan noe for at han er slik. Hvis en jente er
aggressiv eller stayende, kan man lettere gripe inn, fordi hun jo ikke md veere slik. (Nielsen & Rudberg
1989:31.)

Go Thpil i1 ane Poshy iezas arvosazzan danne go son lea nu prinseassaposh ja feminiidna, de sahtta
dan dulkot dan guvlui ahte son nappo maiddai ferte leat heterofiila. Thpil ie§ Saddé dasto dego Poshy
vuostebeallin, maid sahtta dulkot nu ahte go son lea lesba, de son maiddai ferte leat maskuliidna.
Lorentzena mielde iea oainnat dabalas femininiseret homofiila dievdoolbmo ja maskuliniseret lesba
nissonolbmo nu ahte Saddaba dikotomala$ sohkabealoktavuhtii seammaladje go heteroseksuala
nisson-dievdo-dikotomiijas (Lorentzen 2006:136), ja nu séhttd ddn ovdamearkka maid dulkot. Nu
ovddiduvvojit ge struktuvrrat mat geazuhit ahte lesbat leat maskuliinnat ja feminiidna nieiddat leat

heterofiillat, danne go dat lea dat mii buoremusat heive heteronormatiiva jurddaseapmai.

Struktuvrrat ovdagattuid dafus leat juo muhtin muddui ¢ilgejuvvon ovddit teakstaosiin, danne go
ovdagattut bohtet ovdan sihke das movt mii jurddasit rahkisvuoda ja seksualitehta birra, ja movt mii
oaidnit sohkabealrollaid. Muhto LHBT-4s8iid vailevas tematiseren lea maid mielde ovddideame
servodatstruktuvrraid mat mielddisbuktet ovdagattuid homofiillaid harrai.

1lmmiid gaskkas-girji lea didna girji mu dutkanmaterialas mii ii gudegelédje referere
harrai. Muhto nuppe dafus sahtta dadjat ahte go homofiliija ii leat oidnosis ii buorrin iige bahan,
seammas go heteronormativitehta lea nu ¢ielggas, de lea dat maiddai muhtinlagan govvadus mii
¢4jeha ahte LHBT-olbmot ja molssaevttolas eallinvuogit dahkkojuvvojit oaidnemeahttumin
girjjalaSvuodas. Nappo ovddida girjjalasvuohta struktuvrraid ja ovdagattuid ahte heterofiliija lea
aidna lunddolas eallinvuohki, muhto lea go duodai nu? Wadel ja Wadel (2007:16) calliba ahte
luonddu bealis leat olbmot oalle dievasmeahttumat ja bealledagus. Mii fertet oahppat olu 4ssiid vai
birget, ja dusSe unna oasa$ das maid mii darbbasit vai birget boahtd “luonddus”; eanas boaht4 dan
kultuvrras ja servodagas gos mii eallit. Maiddai queer-teoriija nanne ahte sohkabealli lea miha
eambbo manggabealat go maid heteronormatiiva sohkabeal-dualisma bidja vuoddun. Dan vuodul
lea vejolas akkastallat ahte heteronormatiiva eallinvuohki ii leat aidna lunddolas eallinvuohki, dat
lea baicca diskursa man olbmot leat ieza diggiid ¢ada hdabmen. Dat lea okta servodaga doxain maid
i1 oktage gazat. Dat lea juoga mii “dusSe lea nu”.

Cappagirjjalasvuodas dat doxa boahta oidnosii dan bokte go molssaevttolas eallinvuogit eai
giedahallojuvvo. Eanas persovdnagovvadusat leat heterofiila olbmuin, ja nu lea ge
¢appagirjjalasvuohta mielde ovddideame dakkér ovdagattuid ahte Samis eai leat homofiillat dahje
eard LHBT-olbmot, dahje ahte LHBT-olbmot eai leat dehala¢¢at. LHBT-olbmot govviduvvojit
dusse “mii” ja “sii”-oktavuodas, mii geazuha ahte dat guokte joavkku eai soaba oktii. LHBT-olbmot
leat nappo spiehkastagat das mii lea lunddolas, ja dat eai gula “min” searvai. Dat oainnut bohtet
ahte homofiillat gdvdnojit, muhto nuppe dafus govviduvvo homofiila sdmi nieida lihkohis
olmmozin gii ii duostta namas almmuhit, muhto ¢alla anonyma blogga. Loahpas son japma, ja lea
stuora vejolasvuohta ahte son lea sorbmen iezas, dan eat diede nu sihkkarit. Dat govvideapmi
muitala muhtinladje ahte homofiila eallin lea vattis, ii ge leat dakkar eallin maid gannaha eallit.
Sihke dakkar govvadusat ja homofiliija vailevas giedahallan séhttet leat mielde habmeme
javohisvuoda mii fas nuppe dafus sahtta dagahit ahte LHBT-olbmot eai duostta boahtit “skabes”

olggos. “Skabe” lea metafora dan geatnegahttojuvvon javohisvuhtii mas lea ¢ielga mearkkaSupmi

heteroseksualitehta ja homoseksualitehta fapmodillai (Lorentzen ja Miihleisen 2006:139-140).
“Skabe”-metafora ieSalddis muitala ahte servodagas lea heteroseksualitehta-hegemoniija ja
homofiliija lea juoga man birra i1 hubmojuvvo, dat lea ¢ihkosis. Jdvohisvuohta shtta maid leat
mearkan dasa ahte olbmot leat vuosta. Aikio (2010:58) namuha javohisvuoda ddbalas vierrun jus ii
leat mielas dahje ovttaoaivilis, ja nu sahtta javohisvuoda homofiillaid ja eara LHBT-olbmuid harrai
dulkojuvvot mearkan dasa ahte dat ii leat juoga man galggasii doarjut.

Sidjiide geat leat “skabes” sahtta javohisvuohta mielddisbuktit ahte sii baicca valljejit eallit
¢ihkosis. Heterofiillaide geat heivejit heteronormatiiva eallinvuohkai ges sahttd jdvohisvuohta
mielddisbuktit diehtemeahttunvuoda, amaseami ja balu molssaevttolas eallinvugiid harrai, ja
boadusin sahtta Saddat homofobiija mii maiddai sahttd mielddisbuktit ranggastemiid nu go
veahkavalddalasvuoda ja cielaheami, vealaheami ja olmmosvuoigatvuodaid rihkkuma. (Lorentzen

ja Miihleisen 2006:143.)

Jus de galggan konkluderet dainna maid alggahusas jerren, ahte lea go sami ¢appagirjjalasvuohta
erenoamas heteronormatiiva, de sdhtan iezan dutkanmateriala vuodul dadjat ahte nu orru leame.
Heteroseksualitehta lea vuoddun ja norbman sihke rahkisvuodas, seksualitehtas ja sohkabealrollain,
govviduvvojit garra bojan geat leat searat meahcis, barget roavvabargguid, mahttet
mohtorfievrruiguin ja juhket alkohola. Nissonolbmot fas govviduvvojit fiinna nieidan geat orgejit
viesu, radjet Coliid, duddjojit ja fuolahit ruovttu ja manaid. Ihpil — Lahppon mandid bestejeaddji
dattetge spiechkasta das veahas go lea aidna girji mii oba tematisere ge homofiliija, muhto dan nai
girjjis vuhtto heteronormatiiva servodat mii stivre valdopersovnna. Nappo sahttd dadjat ahte sami
servodaga diskursa ja doxa seksudlalas sojuid dafus lea heteroseksualitehta, ja homofiliija lea dasto
opinion man heteroseksuala hegemoniija vigga stivret. Homofiliija ja LHBT-4sSit eai baljo
giedahallojuvvo sdmi roménain, ja daid haviid go giedahallojuvvojit de leat negatiiva oainnut mat
bohtet ovdan. Heteroseksualitehta, nditaleapmi ja bearaSeallin adnojuvvojit arvvus ja homofilija ja
queer-assit fas dulbmojuvvojit dahje dahkkojuvvojit oaidnemeahttumin. Daidet gal eard servodagat
ja kultuvrrat maid leat heteronormatiivvat, muhto majoritehtagirjjalasvuodas dattetge gavdnojit
eambbo girjjit mat heivejit LHBT-lohkkiide. Sdmi ¢appagirjjalasvuohta orru leame erenoamas
heteronormatiiva dan dafus go ii gdvdno eard go okta dakkar girji, ja dan nai girjjis ealla

valdopersovdna lihkohis eallima ja loahpas japma4, dahje vejolacCat sorbme iezas.

Lea leama$ miellagiddevas bargu Cieknudit sdmi Cappagirjjalasvuhtii heteronormativitehta
oaidninsajis. Heteronormativitehta birastahttd min juohke guovllus servodagas, gusto maiddai sami
romanain, ja dat lea nu dabalas ahte mii eat oba jurdda$ ge dan birra. Mii eallit dan kultuvrras masa
mii jurdda$ ahte min servodagas leat diskurssat mat leat sirdojuvvon buolvvas bulvii. Dat dusse /ea
nu. Muhto heteronormatiiva servodat ii leat nu diehttelas LHBT-olbmuide, geat spichkastit
norpmain. Sii Saddet oaidnemeahttumin ja sii dulbmojuvvojit, dan leat oaidnén dan analysas, ja nu
bissu servodagas diehtemeahttunvuohta molssaevttolas eallinvugiid birra. Dat maid eat oainne ja
gula ja gearddut, dan mii eat oahpa.

Lean c¢alidettiin fuomasan manga eard assi maid livecii miellagiddevas dutkat viidaseappot.
Nu go alggahusas namuhin, de lea girjjalaSvuohta okta servodaga speadjaliin, ja media lea nubbi.

Okta miellagiddevas dutkanbargu boahttediggis livecii ge guorahallat gudeladje

heteronormativitehta boahtd ovdan sdmi mediain. Maiddai sdmi lohkkiid perspektiivvaid live€ii
soma dutkat, ja guorahallat movt sii dulkojit servodaga diskurssaid. Liv¢cii maiddai miellagiddevas
dutkat sami lavllateavsttaid, nu go “Eatni nieida”-ovdamearkka mainna alggahin dén ¢éallosa. Visot
diet suorggit leat hui guovddazis sdmi servodagas ja berostahttet olu olbmuid, vejolaccat vel
eanebuid go sami ¢appagirjjalaSvuohta. Lea dehéala$ calmmustahttit ja eambbo dutkat
heteronormativitehta, danne go dat lea buoremus vuohki eastadit LHBT-olbmuid vealaheami.
Servodat mii ii vealat seksudlala$ sojuid buvttasii vel eambbo ¢abbodaga min ovdalac¢cas ¢appa
sami kultuvrii, ja gii diehtd — muhtin ¢appa beaivvi soaitd eadnai leat seamma lunddolas arvalit ahte

Vv

nieida liv¢cii boazonieiddain ozzon naitalit, go boazobartniin.

